
Uunga siunnersuut: Kalaallit Nunaanni annaassiniarnissamut upalungaarsimaneq 

 aamma ikuallattoornissamik qaartoornissamillu pitsaaliuinermi iliuusissat pillugit 

Inatsisartut inatsisaata allanngortinneqarnissaa pillugu Inatsisartut inatsisaat nr. xx, xx. 

xxxx 2014-imeersoq (Kommunini annaassiniarnissamut upalungaarsimasut il.il. 

ulorianartorsiorfiusut tunngavigalugit annertussusilerneqarnerinik atulersitsineq) 

 

§ 1 

Kalaallit Nunaanni annaassiniarnissamut upalungaarsimaneq aamma ikuallattoornissamik 

qaartoornissamillu pitsaaliuinermi iliuusissat pillugit Inatsisartut inatsisaanni nr. 14-imi, 26. 

maj 2010-meersumi, Inatsisartut inatsisaatigut nr. 14-ikkut, 3. december 2012-imeersukkut 

allannguuteqartinneqartumi imatut allannguisoqassaaq:  

 

1. § 1 imatut oqaasertalerneqassaaq: 

 ”§ 1. Kommunit annaassiniarnissamut upalungaarsimasuutitanik pilersitsissapput, 

ajutoornerni ajunaarnersuarnilu, tassungalu ilanngullugu sorsuttoqarnerani najukkani 

ulorianartorsiornermut naleqquttumik inuit, pigisat avatangiisillu ajoqusernissaannik 

pitsaaliuisussanik, killilersimaarinnittunik ikiorsiisartunillu. Annaassiniarnissamut 

upalungaarsimasuutitat suliassat oqartussanit allanit isumagineqartussat suliassarinngilaat. 

  Imm. 2.  Kommunit annaassiniarnissamut upalungaarsimasuutitai najukkani 

ulorianartorsiorfiusinnaasunik, kommunimi upalungaarsimasut 

annertussusilerneqarnissaannut tunngaviliisussanik suussusersiniassapput 

misissueqqissaassallutillu (ulorianartorsiorfiusinnaasunut najoqqutassiat). 

  Imm. 3.  Kommunalbestyrelsip imm. 2 naapertorlugu ulorianartorsiorfiusinnaasunut 

najoqqutassiat tunngavigalugit kommunimi annaassiniarnissamut upalungaarsimasut 

annertussusissaat aalajangersassavaat.  

  Imm. 4.  Kommunalbestyrelsip imm. 2-3 naapertorlugit ulorianartorsiorfiusinnaasunut 

najoqqutassiat tunngavigalugit annaassiniarnissamut upalungaarsimasut aaqqissuussaanerat, 

sulinerat, annertussusilerneqarnerat atortussaallu aalajangersassavai.  

  Imm. 5.  Imm. 2-4 naapertorlugit kommunip ulorianartorsiorfiusinnaasunut najoqqutassiai, 

kiisalu upalungaarsimasut kiffartuussineranni qaffasissuseq, aaqqissuussaanerat, sulinerat, 

annertussusilerneqarnerat atortussaallu kommunit annaassiniarnissamut 

upalungaarsimasuutitaannut pilersaarummi, § 21 naapertorlugu kommunip 

upalungaarsimanermut pilersaarutaanut tamarmiusumut ilaatinneqartumi 

nassuiarneqassapput.” 

2. § 2 imatut oqaasertalerneqassaaq: 

 ”§ 2.  Naalakkersuisut nuna upalungaarsimaffimmut ataatsimut arlalinnulluunniit 

agguarsinnaavaat.  

  Imm. 2.  Naalakkersuisut annaassiniarnissamut upalungaarsimasut nakkutigissavaat, 

tamannalu pillugu ersarinnerusunik maleruagassiorsinnaallutik, taakkununngalu 

annaassiniarnissamut upalungaarsimasunut misiliilluni kalerrisaarisarneq ilaavoq.” 

3. § 4, imm. 1 imatut oqaasertalerneqassaaq: 

”Upalungaarsimanermut Ataatsimiititaliaq 7-inik ilaasortaqarpoq, kiisalu 

aalajangiisinnaanatik peqataasussat arlallit suleqataallutik, tak. imm. 2.” 

4. § 4-mi imm. 1-ip kingorna nutaatut ikkunneqassaaq:  

 ”Imm. 2.  Ilaasortat marluk Naalakkersuisunit toqqarneqassapput, kiisalu KANUKOKA, 

Nakorsaq Peqqinnissakkut Nakkutilliisoq, Issittumi Sakkutooqarfik aamma Kalaallit 

Nunaanni Rigsombudsmandi tamarmik immikkut ilaasortassamik ataatsimik toqqaassapput. 

Avatangiisinut, peqqissutsimut, attaveqarnermut aatsitassarsiornermullu naalakkersuinikkut 

akisussaasut tamarmik immikkut ataatsimik aalajangiisinnaanani peqataatinneqartussamik 

toqqaassapput. Upalungaarsimanermut Ataatsimiititaliaq sulianut pisunulluunniit 

aalajangersimasunut suliassaalersunut atatillugu upalungaarsimanermut ataatsimiititaliami 

aalajangiisinnaanani peqataatitassanik toqqaasinnaavoq.” 

Imm. 2-3 matuma kingorna imm. 3-4-nngorpoq. 

 

5. § 7 imatut oqaasertalerneqassaaq: 

 ”§ 7.  Kommunalbestyrelsi kommunimi annaassiniarnissamut upalungaarsimasuni 

sulisussanik atorfinitsitsissaaq. 

  Imm. 2.  Upalungaarsimanermi pisortaq, ilinniartitaanikkut immikkut ittunik 

piginnaaneqarnini tunngavigalugu annaassiniarnissamut upalungaarsimasut ulluinnarni 

aqunneqarnerinik isumaginnittussaq aammalu § 1, imm. 2 naapertorlugu najukkani 

ulorianartorsiorfiusunik misissueqqissaarnermik suliaqartussaq kommunalbestyrelsip 

atorfinitsissavaa. 

  Imm. 3.  Upalungaarsimanermut pisortaq piffissaq tamakkerlugu atorfeqartinneqassaaq.  

  Imm. 4.  Upalungaarsimanermut pisortap saniatigut suliniuteqarnermut aqutsisut 

aalajangersimasunik amerlassusillit kommunalbestyrelsip atorfinitsissavai. 

Suliniuteqarnermut aqutsisut ilinniartitaanikkut upalungaarsimanermut pisortap 

piginnaanerisa assinginik sapinngisamik piginnaaneqassapput. Suliniuteqarnermut aqutsisut 

amerlassusissaat annaassiniarnissamut upalungaarsimasut annertussusissaannik 

aalajangersaanermut atatillugu kommunalbestyrelsimit aalajangerneqassapput.” 

 

6. § 10, imm. 1 imatut oqaasertalerneqassaaq: 

 ”Annaassiniarnissamut upalungaarsimasut ajutoornermik ajunaarnersuarmilluunniit 

imaluunniit sorsunnernik pisoqartillugu, kiisalu nunami akuutissanik ulorianartunik 

tassanngaannartumik ajutoortoqartillugu ikuallattoornissamut, inuit, pigisat avatangiisillu 

ajoqusernissaannut najukkani ulorianartorsiorfiusinnaasunik naleqquttumik 

isumannaatsumillu suliniuteqassapput. Annaassiniarnissamut upalungaarsimasut aamma 

qimarngussat navialisullu allat tigooqqarneqarnerini, inissikkallarneqarnerini 

isumassorneqarnerinilu isumaginninnermi oqartussaasunut ikiuutissapput.”  

 

7. § 10, imm. 3 imatut oqaasertalerneqassaaq: 

”Imm. 3.  Naalakkersuisut, kommuni alla, Angallannermut Aqutsisoqarfik, Issittumi 

Sakkutooqarfik imaluunniit politiit tamatuminnga kissaateqarpata, ajutoortoqarnera, 

ajunaarnersuaqartoqarnera sorsuttoqarneraluunniit pissutigalugu annaassiniarnissamut 

upalungaarsimasut pisariaqartinneqartumik ikiuutissapput.” 

8. § 21, imm. 3-p kingorna nutaatut ikkunneqassaaq: 

”Imm. 4.  Imm. 3 naapertorlugu pilersaarut Naalakkersuisunit akuerineqareerpat, 

kommunalbestyrelsip pilersaarut tamanut ammasumik pissarsiarineqarsinnaalersissavaa.” 

Tamatuma kingorna imm. 4 imm. 5-inngussaaq. 

§ 2 

  Imm. 1.  Inatsisartut inatsisaat manna 1. januar 2015-imi atuutilerpoq.  

  Imm. 2.  Inatsisartut inatsisaata matuma atuutilerneranut peqatigitillugu 

nalinginnaasumik ikiuiartortarneq atorfinnillu inuttalersuisarneq pillugu kaajallaasitaq 

nr. 1, 15. marts 1994-imeersoq atorunnaarsinneqarpoq.  

   

 

Namminersorlutik Oqartussat, ulloq 

 

 

Aleqa Hammond  

Inatsisissatut siunnersuummut nassuiaatit 


Nassuiaatit nalinginnaasut 


 


1. Aallaqqaasiut 


Kalaallit Nunaanni annaassiniarnissamut upalungaarsimaneq  aamma ikuallattoornissamik 


qaartoornissamillu pitsaaliuinermi iliuusissat pillugit Inatsisartut inatsisaannik allannguineq 


kingulleq 2012-imi akuerineqarpoq. Allannguutissatut siunnersuut, 2012-imi juunip ulluisa 


27-anniit juulip ulluisa 11-annut tusarniaassutigineqarsimasoq aamma 


ulorianartorsiorfiusinnaasut tunngavigalugit annertussusiliisarnerup atulersinneqarnissaanut 


siunnersuummik ilaqarpoq. Kisiannili inatsisissatut siunnersuutip kommunini 


upalungaarsimasunik ulorianartorsiorfiusinnaasut tunngavigalugit annertussusiliisarnissamut 


tunngasortaa KANUKOKA-p piumasaqarneratigut kinguartinneqarpoq, 


ulorianartorsiorfiusinnaasut tunngavigalugit annertussusiliisarnerup atuutsinneqalerneratigut 


aningaasaqarnermut sunniutaasinnaasut paasiniarnissaannut kommunit piffissaqanngimmata, 


kiisalu kommunit suliassaqarfimmik tigusinissamut piareersimanersut nalorninartoqarmat. 


 


2012-imi ulorianartorsiorfiusinnaasut tunngavigalugit annertussusiliinissap 


atuutsinneqalernissaanut siunnersuutip tusarniaassutigineqareernerata kingorna KANUKOKA 


pikkorissartitsivoq, taamaattumillu ulorianartorsiorfiusinnaasut tunngavigalugit 


annertussusiliinissap atuutsinneqalernissaanut siunnersuut qaqeqqinneqarpoq. 


 


2. Siunnersuummi immikkoortut pingaarnerit 


2.1. Kommunini annaassiniarnissamut upalungaarsimasut ulorianartorsiorfiusinnaasut 


tunngavigalugit annertussusilerneqartarnissaannik atuutsitsilernissaq  


2.1.1. Illoqarfinni nunaqarfinnilu ataasiakkaani sulisut amerlassusilerneqartarnerat inatsisit 


atuuttut naapertorlugit Naalakkersuisunit aalajangersarneqartarput. Annaassiniarnissamut 


upalungaarsimasut annertussusilerneqartarneranni ullumikkut nalinginnaasumik 


ikiuiartortarneq atorfinnillu inuttalersuisarneq pillugu kaajallaasitaq nr. 1, 15. marts 1994-


imeersoq tunngavigineqarpoq. 


 


Naliliisoqarpoq, najukkani ulorianartorsiorfiusinnaasunik naliliisarnerit 


annertussusiliisarnerillu annertusiartortinneqarnerisigut kommunini annaassiniarnissamut 


upalungaarsimasut pitsaanerusumik piareersarneqarsinnaassasut 


naleqqussarneqarsinnaassasullu. Tamatumunnga ilassutitut naliliisoqarpoq, 


annaassiniarnissamut upalungaarsimasut najukkani ulorianartorsiorfiusinnaasorpiaat 


naapertorlugit annertussusilerneqartarnissaat naleqqunnerpaassasoq. Annaassiniarnissamut 


upalungaarsimasut annertussusilerneqartarnerat najukkani aalajangersarneqartassappata, 


aammalu najukkani ulorianartorsiorfiusinnaasut kiffartuussinerullu qaffasissusissaanut 


kommunalbestyrelsip aalajangersagai aallaavigineqartassappata, tamanna 


iluaqutaanerpaassasoq naliliisoqarpoq, tak. matuma kinguliani tamanna pillugu imm. 2.1.2-mi 


ersarinnerusumik allaaserisaq. 

Illoqarfinni nunaqarfinniluunniit assigiinngitsuni marluusuni innuttaasut amerlassusiisa 


assigiinngissuteqarnerat kisimi pissutaalluni, kisiannili aamma suliffeqarfiit avatangiisinut 


peqqissutsimullu ulorianaateqarsinnaasut pigineqartut, inissiarsuit annertunerusut, takornariat 


tikeraartartut amerlassusii, aatsitassarsiorfinnik pilersitsineq imaluunniit uuliamik 


(misiliilluni) qillerineq pissutaallutik annaassiniarnissamut upalungaarsimasunut 


piumasaqaatit annertuumik assigiingissuteqarsinnaapput, taamatullu aqqusernit nutaat 


pitsaanerusullu, imermik pilersuinerup annertusineqarnera, inissiani kiassaariaatsinik nutaanik 


atuineq il.il. annaassiniarnissamut upalungaarsimasut annertussusilerneqarnissaannut 


sunniuteqarsinaallutik. Tamanna kommunini annaassiniarnissamut sulisorineqartut 


amerlassusissaannut sunniuteqarsinnaavoq, aammalu annaassiniarnissamut sulisorineqartut 


ilinniartitaanikkut tunuliaqutaannut sunniuteqarsinnaalluni. 


 


Inatsisartut inatsisaata allanngortinneqarneratigut, upalungaarsimanermut pisortap 


qatserisartutut, tassungalu ilanngullugu timmisartuni suliniuteqarnermut aqutsisutut illunullu 


teknikkikkut suliassanik suliaqarnissamut, ilinniarsimasussaaneranik nalinginnaasumik 


isumaqartarnermik kommunalbestyrelsip saneqqutsisinnaanera ammaanneqarpoq. 


Upalungaarsimanermut pisortap ilinniartitaanernik matuma siuliani taaneqartunik 


ilinniagaqarsimanissaa inatsisitigut piumasaqaatigineqartariaqartutut naliliiffigineqanngilaq. 


Soorunami upalungaarsimanermut pisortaq naleqquttunik ilinniagaqarsimappat aammalu 


upalungaarsimanermik pinaveersaartitsinermillu ilisimasaqarpat tamanna iluaqutaassaaq, 


kisiannili inatsisitigut piumasaqaatigineqartariaqartutut naliliiffigineqanngilaq, 


piginnaaneqarfiit taakku ilinniaqqinnikkut annertusarneqarsinnaammata, imaluunniit suliassaq 


kommunimi upalungaarsimanermik suliaqartut allat suleqatigalugit 


naammassineqarsinnaammat. 


 


2.1.2. Kalaallit Nunaanni annaassiniarnissamut upalungaarsimaneq aamma 


ikuallattoornissamik qaartoornissamillu pitsaaliuinermi iliuusissat pillugit Inatsisartut 


inatsisaata allanngortinneqarnissaa pillugu siunnersuut manna aqqutigalugu 


siunnersuutigineqarpoq, annaassiniarnissamut upalungaarsimasut 


annertussusilerneqarnissaannut oqartussaaffik Naalakkersuisuniit kommunalbestyrelsimut 


nuunneqassasoq. 


 


Maannamut annaassiniarnissamut upalungaarsimasut annertussusilerneqartarnerinut 


pingaartumik nunap iluani misilittakkat ulorianartorsiorfiusinnaasullu 


agguaqatigiissinneqartarneri tunngavigineqartarput, tamatumalu kingunerisaanik 


piumasaqaatit annikinnerpaaffissaat, nalinginnaasumik ikiuiartortarneq atorfinnillu 


inuttalersuisarneq pillugu kaajallaasitami nr. 1-imi, 15. marts 1994-imeersumi allassimasut 


inernerisimavai. Siunnersuummi matumani siunnersuutigineqarpoq, kommunit ataasiakkaat 


ulorianartorsiorfiusinnaasut, kommunalbestyrelsip naliliinera malillugu 


eqqarsaatigineqartariaqartut tunngavigalugit ulluinnarni upalungaarsimanerup 


aaqqissuunnissaannut annertunerusumik kiffaanngissuseqartinneqassasut. Tassani 

ulorianartorsiorfiusinnaasut, akuttunngitsumik kommunimi naammattoorneqartartut aammalu 


ulorianartorsiorfiusinnaasut akulikippallaanngitsumik pisartut aallunneqarsinnaapput. 


Ulorianartorsiorfiusinnaasut akulikitsumik pisartut aammalu ulorianartorsiorfiusinnaasut 


akuttunerusumik pisartut suunerinik paasiniaanermi kommunini ikiuiartornermut nalunaarutit, 


upalungaarsimasut pisumut aggersarneqarneri tamaasa aalajangersimasumik suliarineqartartut 


misissorneqarsinnaapput. Tamatuma kingunerisaanik aamma pinaveersaartitsineq 


annertunerusumik aallunneqarsinnaavoq. Aamma kommunalbestyrelsi annaassiniarnissamut 


upalungaarsimasut kiffartuussinerisa qaffasissusissaanut akisussaaffeqartoq maannamut 


annertunerusumik akisussaaffilerneqassaaq. 


 


Ulorianartorsiorfiusinnaasup annertussusia tassaavoq, kommunimi 


ulorianartorsiorfiusinnaasup annertussusia. Taanna ulorianartorsiorfiusinnaasup pisarnerata 


akulikissusianik, ulorianartorsiortoqarsimappallu taassuma kingunerisaanik kattussiviuvoq. 


Ulorianartorsiorfiusinnaasup annertussusia ulorianartorsiorfittut ataasiinnartut imaluunniit 


ulorianartorsiorfittut ataatsimoortutut taaneqarsinnaavoq. 


 


Ulorianartorsiorfiusinnaasut tunngavigalugit annertussusiliinissami aamma kommunimut 


ulorianaateqarsinnaasut aqunneqarnissaat, taamaalillunilu ulorianaataasinnaasut 


annertussusissaattut kommunimit kissaatigineqartunik qaangiiffiunnginnissaat pineqarpoq. 


Ajutoorneq akulikitsumik pisartoq, kisiannili annertuunik kinguneqartussaanngitsoq, soorlu 


inunnik ajoqusiiffiunngitsumik igamik ikuallattoorneq, ajutoornertut qaqutigorujussuaannaq 


pisartutut ulorianartorsiorfiulersinnaavoq, soorlu ajoquserfiusumik toqumilluunniit 


kinguneqartumik inissiamik ikuallattoorfiusinnaalluni. Tamatuma kingunerisaanik illoqarfinni 


nunaqarfinnilu ataasiakkaani siulliullutik ikiuiartortartut katitigaanerat ulorianartorsiorfittut 


pineqartoq aallaavigalugu naliliiffigineqartussaapput, tassunga siulliullutik ikiuiartortut 


ajoquserfiusumi inissiap ajoquserfiusumik toqusoqarfiusumilluunniit ikuallanneranik 


qamitsisinnaanersut aallaavigalugu inuttat qatserutillu annertussusilerneqarnissaat 


pisariaqarnersoq, imaluunniit siulliullutik ikiuiartortut pisartunik akulikinnerusunik 


ikiorsiisinnaanissaat aallaavigalugu annertussusiliisoqassanersoq ilaatinneqassallutik. 


 


Ulorianartorsiorfiusinnaasut tunngavigalugit annertussusiliisarnermi uku akornanni 


ataqatigiissitsinissaq siunertarineqarpoq: 


1) Kommunimi ulorianartorsiorfiusinnaasut, ulorianartorsiorfiusinnaasut 


suussusersinerisigut, aammalu ulorianartorsiorfiusinnaasut annertussusaannik 


aalajangersaaffiusumik misissueqqissaarnikkut nalunaarsorneqarsinnaasut. 


2) Kommunimi annaassiniarnissamut upalungaarsimasut, ulorianartorsiorfiusinnaasuni 


pinaveersaartitsisinnaasut ikiuussinnaasullu. 


3) Kommunimi annaassiniarnissamut upalungaarsimasut kiffartuussinerisa 


qaffasissusissaa, tassalu annaassiniarnissamut upalungaarsimasut innuttaasunut, 


suliffeqarfinnut il.il. pinaveersaartitsinikkut ikiuinikkullu suliniutaasa 


annertussusissaat. 

Ulorianartorsiorfiusinnaasut tunngavigalugit kommunimi upalungaarsimasunik 


annertussusiliinermi, annaassiniarnissamut upalungaarsimasut kommunimi pissutsit 


naapertorlugit annertussusilerneqarsimanissaannut kommunalbestyrelsit ataasiakkaat 


akisussaasuupput. § 10 naapertorlugu ajutoortoqarneranut ajunaarnersuarnullu atatillugu 


annaassiniarnissamut upalungaarsimasut illersorneqarsinnaasumik pinaveersaartitsinermik, 


killilersuinermik ikiuinermillu suliniuteqarsinnaassapput. 


 


2.2. Upalungaarsimanermut pisortat suliniuteqarnermullu aqutsisut ilinniartitaanerisa 


qaffasissusissaat 


Ulorianartorsiorfiusinnaasut tunngavigalugit annertussusiliisarnerup atuutsinneqalerneranut, 


tassungalu ilanngullugu matuma siuliani immikkoortoq 2.1 naapertorlugu upalungaarsimasut 


kiffartuussinerisa qaffasissusissaannut annertussusilerneqartarnerinullu kommunalbestyrelsip 


aalajangersaaneranut atatillugu siunnersuutigineqarpoq, upalungaarsimanermut pisortat 


suliniuteqarnerullu aqutsisut ilinniartitaaneri qaffanneqassasut. Tamatuma kingorna 


ulorianartorsiorfiusinnaasut, kommunimi nassaassaasut, aammalu Inatsisartut inatsisaat 


manna tunngavigalugu allaffissornikkut suliassat tunngavigalugit kommunalbestyrelsip 


nammineerluni naliliiffigissavaa, ilinniartitaanikkut piginnaanerit suut upalungaarsimanermut 


pisortatut suliniuteqarnermullu aqutsisutut sulinissamut pisariaqarnersut. 


 


Erseqqissaatigineqassaaq, upalungaarsimanermut pisortap nalinginnaasumik suliassai 


tassaassammata: 


- najukkani ulorianartorsiorfiusinnaasunik nalunaarsuinissaq, upalungaarsimasut 


annertussusilernissaannut tunngavigineqartussamik 


- kommunimi kiffartuussinerup qaffasissusissaa pillugu kommunalbestyrelsimut 


inassuteqaasiornissaq, kiisalu  


- kommunimi upalungaarsimanermut pilersaarut pillugu kommunalbestyrelsimut 


inassuteqaasiornissaq. 


 


Qatserisartut ilinniartitaanerinut ataatsimiititaliap ilinniartitaanerit najukkani pissutsinut 


naleqqussarneqarsimanersut, aammalu suliatigut pisinnaasat naleqqunnersut naammattumillu 


qaffasissuseqarnersut misissortassavaa. Kalaallit Nunaanni Qatserisartut Ilinniarfiata 


upalungaarsimanermut pisortanik, holdinut aqutsisunik, suliniuteqarnermut pisortanik 


qatserisartunillu ilinniartitsinissaq suliassaraa. Kalaallit Nunaanni Qatserisartut 


Ilinniartitaanerat immikkoortukkaarlugu ilusiligaavoq, ullumikkullu immikkoortut uku 


ingerlanneqartarput: 


1) Najukkani tunngaviusumik ilinniartitaanerit 


 a) Ikiueqqaarneq 


 b) Tunngaviusumik ilinniartitaaneq 


 c) Putsumut isertartut pumpinillu paarsisut pikkorissartinneqarnerat 


2) Ilinniartitaanerit ingerlaqqiffiusut 


 a) Suliassanut ilinniartitaaneq, ikuallattoorneq 


 b) Holdinut aqutsisutut pikkorissartitsineq 

 c) Suliniuteqarnermut pisortatut pikkorissartitsineq 


 


Holdinut aqutsisutut aamma suliniuteqarnermut aqutsisutut ilinniartitaanerit Danmarkimi 


ingerlanneqartarput, kiisalu tunngaviusumik ilinniartitaanermi pikkorissartitsinerit allat 


ilinniartitaanerillu ingerlaqqiffiusut Kalaallit Nunaanni ingerlanneqartarlutik. 


 


Ikuallattoornermi suliassanut ilinniartitaanermut akuerineqartoqassappat, tunngaviusumik 


ilinniartitaanerup naammassisimanissaa piumasaqaataavoq. Ikuallattoornermi suliassanut 


ilinniartitaaneq ilinniartitaanerni ingerlaqqiffiusuni holdinut aqutsisutut pikkorissartitsinermut 


ingerlaqqinnissamut tunngaviliisuuvoq, aammalu holdinut aqutsisutut pikkorissartitsinerit 


suliniuteqarnermut aqutsisutut pikkorissartitsinermut ingerlaqqinnissamut tunngaviliisuulluni. 


Taamaattumik ilinniartitaanerit immikkoortunngorlugit iluarsineqarnerisa kingunerisaanik 


upalungaarsimanermut pisortat suliniuteqarnermullu pisortat minnerpaamik najukkani 


ilinniartitaanernik tunngaviusunik aammalu ilinniartitaanernik ingerlaqqiffiusunik 


naammassinnissimasussaapput. 


 


Inatsisissatut siunnersuutip matuma atuutilerneratigut upalungaarsimanermut pisortap 


aammalu minnerpaamik suliniuteqarnermut pisortap ataatsip ikuallattoornermi teknikkikkut 


sanaartukkanut tunngasunik suliaqarnissamut ilinniarsimanissaannut piumasaqaat 


atorunnaarsinneqassaaq. Kommunini ikuallattoornissamut misissuisarneq inunnit, 


ikuallattoornissamut misissuinissamut, aammalu tamatumunnga tunngatillugu 


suliaqarnissamut akuerisaasunit isumagineqartussaavoq. Ikuallattoornermi teknikkikkut 


sanaartukkanut tunngasunik suliaqarnissamut ilinniartitaaneq Danmarkimi 


ingerlanneqartarpoq, ilinniartitaanerlu ilinniartitaanermut tunngaviusumut 


ilinniartitaanermullu ingerlaqqiffiusumut avitaavoq. Tunngaviusumik ilinniartitaanermut 


akuerineqarnissamut ilinniartitaanerni ingerlaqqiffiusuni holdinut aqutsisutut imaluunniit 


suliniuteqarnermut aqutsisutut pikkorissartitsinermik naammassinnissimanissaq 


piumasaqaatigineqarpoq. Suliniuteqarnermut pisortatut pikkorissartitsinermik 


naammassinnissimanissaq piumasaqaatigineqanngimmat, ikuallattoornermi teknikkikkut 


sanaartukkanut tunngasunik suliaqarnissamut ilinniarsimasussaq upalungaarsimanermut 


pisortaasariaqanngilaq imaluunniit suliniuteqarnermut aqutsisuusariaqanngilaq, taannalu 


tassaasinnaavoq annaassiniarnissamut upalungaarsimasuni sulisoq alla, holdinut aqutsisutut 


ilinniartitaanermik naammassinnissimasoq. 


 


Naliliineq malillugu ulorianartorsiorfiusinnaasut tunngavigalugit annertussusiliisarneq 


tamakkiisumik atulersinneqassaaq, aammalu kommunini annaassiniarnissamut 


upalungaarsimasut ilinniartitaanikkut piginnaanerisa suunissaannut piumasaqaatinik 


minnerpaaffiliisoqassanngilaq. Ulorianartorsiorfiusinnaasut tunngavigalugit 


annertussusiliisarnermi upalungaarsimasut najukkami pissutsit piviusut tunngavigalugit 


annertussusilerneqartarnissaat pingaarnertut tunngavigineqassaaq, ilanngullugu 


upalungaarsimasuni suliassat Inatsisartut inatsisaat malillugu 


naammassineqarsinnaanngorlugit upalungaarsimasunik aaqqissuussinissap 

kommunalbestyrelsimut suliassanngortinneqarnissaa. Naliliisoqarpoq 


ulorianartorsiorfiusinnaasut tunngavigalugit annertussusiliisarneq tamakkiisumik 


atuutilersinneqassasoq, aammalu kommunini upalungaarsimasut pisortaata - 


suliniuteqarnermullu aqutsisut ikiuuttussat – ilinniartitaanikkut piginnaanerisa suunissaannut 


piumasaqaatinik minnerpaaffiliisoqassanngilaq. 


 


Illoqarfinni nunaqarfinniluunniit assigiinngitsuni marlunni innuttaasut amerlassusiisa 


assigiinngissuteqarnerat kisimi pissutaalluni, kisiannili aamma suliffeqarfiit avatangiisinut 


peqqissutsimullu ulorianaateqarsinnaasut pigineqartut, inissiarsuit annertunerusut, takornariat 


tikeraartartut amerlassusiisa, aatsitassarsiorfinnik pilersitsinerit imaluunniit uuliamik 


(misiliilluni) qillerinerit malitsigisaannik annaassiniarnissamut upalungaarsimasunut 


piumasaqaatit annertuumik assigiingissuteqarsinnaapput, taamatullu aqqusernit nutaat 


pitsaanerusullu, imermik pilersuinerup annertusineqarnera, inissiani kiassaariaatsinik nutaanik 


atuineq il.il. annaassiniarnissamut upalungaarsimasut annertussusilerneqarnissaannut 


sunniuteqarsinnaallutik. Tamanna kommunini annaassiniarnissamut sulisorineqartut 


amerlassusissaannut sunniuteqarsinnaavoq, aammalu annaassiniarnissamut sulisorineqartut 


ilinniartitaanikkut tunuliaqutaannut sunniuteqarsinnaalluni. 


 


Naliliisoqarpoq ajoquserfimmi teknikkikkut aqutsinerup inummit suliniuteqarnermut 


aqutsisutut ilinniartitaanermik attuumassutsilimmik ilinniagaqarsimasumit, kiisalu 


ikuallattoornissamut misissuinerit illunillu ikuallattoornermi teknikkikkut suliassanik 


suliaqarnermi inummit illunik ikuallattoornermi teknikkikkut suliassanik suliaqarnermut 


ilinniagaqarsimasumit isumagineqartarnissaat nalinginnaasumik akuerisaasoq. 


 


Inatsisissatut siunnersuut manna aqqutigalugu kommunimi timmisartunut suluusalinnut 


mittarfeqarpat, upalungaarsimanermut pisortap aammalu suliniuteqarnermut pisortap 


minnerpaamik ataatsip timmisartunut ilinniartitaanermi suliniuteqarnermut pisortatut 


ilinniagaqarsimanissaanik piumasaqaateqarneq atorunnaarsinneqarpoq. Kommunimi 


mittarfeqarnerup eqqarsaatigineqarnissaa ulorianartorsiorfiusinnaasunik naliliisarnermut 


ilaaginnarpoq, mittarfik kommunimi ulorianartorsiorfiusinnaasunik misissueqqissaarnermi 


ulorianartorsiorfiusinnaasunut ilaasussaammat, taamaalillunilu annertussusiliisarnermut 


ilaatinneqartussaalluni. Inuinnarnik silaannakkut angallassisarnermut aalajangersakkani BL 3-


9-mi, imm. 11.2-mi allassimavoq, kommunimi annaassiniarnissamut upalungaarsimasuni 


kommunimi suliniuteqarnermut aqutsisup takkunnissaata tungaanut mittarfimmi 


suliniuteqarnermut aqutsisoq pigaartuusoq ajoquserfimmi suliniutit teknikkimut 


tunngasortaanik aqutsissasoq. Taamaattumik BL 3-9 naapertorlugu kommunimi mittarfinni 


pisortanit pigineqartuni annaassiniarnermi qatserinermilu teknikkikkut aqutsinermik 


isumaginnittoqarsinnaasunngorlugu annertussusiliinissaq ilinniartitsinissarlu pisariaqarpoq. 


Taamaattumik BL 3-9 naapertorlugu kommunimi mittarfinni pisortanit pigineqartunit 


annaassiniarnermi qatserinermilu teknikkikkut aqutsinermik 


isumaginnittoqarsinnaasunngorlugu annertussusiliinissaq ilinniartitsinissarlu pisariaqarpoq. 

Kalaallit Nunaanni upalungaarsimanermut pisortamik, allaffissornikkut piginnaasaqartumik 


aammalu upalungaarsimanermut piginnaasaqartumik, ilanngullugu sullissinermik 


ilinniagaqartumik, atorfinitsitsiniartarnerup ajornartorsiutaasinnaanera eqqarsaatiginagu 


naliliisoqarpoq, upalungaarsimanermut pisortap atorfimmik isumaginninniarluni sunik 


ilinniartitaanikkut piginnaaneqarnissaa kommunalberstyrelsip namineerluni 


naliliiffigisassagaa. 


 


Allaffissornermi suliassat, ulorianartorsiorfiusinnaasunik misissueqqissaarnermut, 


kiffartuussinerup qaffasissusianut, kommunimi upalungaarsimanermut pilersaarummut kiisalu 


sanaartukkani ikuallattoornissamut teknikkimik suliaqarnerup isumaginissaanut 


attuumassuteqartut kommunimi upalungaarsimanermut pisortap pingaarnertut suliassarai. 


Taakku saniatigut sullissinermut tunnganerusut isumagisussaavai, tassanilu 


upalungaarsimanermut pisortaq pisuni suliniuteqarnermut aqutsisutut sulisartussaavoq. 


Sullissinermi suliassaq taanna tunngaviusumik suliniuteqarnermut aqutsisunit, kommunimit 


upalungaarsimanermut pisortamut tapertaasartussatut atorfinitsinneqarsimasunit 


isumagineqarsinnaavoq. Tamanna tunngavigalugu pingaarnertut malitassaavoq, 


upalungaarsimanermut pisortap kommunimi annaassiniarnissamut upalungaarsimasuni 


allaffissornermi suliassat naammassinissaannut allaffissornermut piginnaaneqarnissaa. 


Annaassiniarnissamut upalungaarsimanermut pisortatut atorfik 1. juli 2010 aallarnerfigalugu 


piffissaq tamakkerlugu atorfittut qaffatsinneqarpoq, kommunimi annaassiniarnissamut 


upalungaarsimasuni allaffissornermi suliassanik isumagisaqarnissarpiaq siunertaralugu. 


Upalungaarsimanermut pisortap inissisimanerata qaffanneqarneranut atatillugu atorfik 


suliassaqarfimmi pisortatut qaffasissuseq 3-mut inissinneqarpoq (allaffimmi pisortatut atorfik 


qaffaseqatigalugu), tamatumalu kingunerisaanik upalungaarsimanermut pisortap matuma 


siuliani taaneqartunik piginnaaneqarnissaa qaffaanermi siunnerfigineqarpoq. 


 


Inatsisartut inatsisaata allanngortinneqarneratigut, upalungaarsimanermut pisortap 


qatserinermut, ilanngullugu timmisartuni suliniuteqarnermut aqutsisutut aammalu 


sanaartukkani ikuallattoornermut teknikkikkut suliassanik suliaqarnissamut, 


ilinniarsimanissaanik isumaqarneq nalinginnaasoq kommunalbestyrelsip saneqqussinnaavaa. 


Upalungaarsimanermut pisortap matuma siuliani taaneqartunik ilinniarsimanissaa inatsisitigut 


piumasaqaatigineqassanngitsoq naliliisoqarpoq. Upalungaarsimanermut pisortaq 


attuumassuteqartumik ilinniagaqarsimappat aammalu upalungaarsimanermik 


pinaveersaartitsinermillu ilisimasaqarpat soorunami iluaqutaassaaq, kisiannili tamanna 


inatsisitigut piumasaqaataasariaqartutut naliliiffigineqanngilaq, piginnaasaqarfiit 


ilinniaqqinnikkut qaffassarneqarsinnaammata, imaluunniit suliassaq kommunimi 


upalungaarsimanermik suliallit akornanni suleqatigiinnikkut naammassineqarsinnaammat. 


Tassalu inatsisissatut siunnersuut naapertorlugu annaassiniarnissamut upalungaarsimasuni 


allaffissornikkut suliassat upalungaarsimanermut pisortap aamma kommunip allaffiani sulisut 


allat akornanni suleqatigiinnikkut naammassineqarsinnaanissaat akornusersimaneqanngilaq. 

Sanilliussassatut Danmarkimi misilittakkat innersuussutigineqarsinnaapput, tassani 


kommunini ataasiakkaani upalungaarsimasut qanoq annertutiginissaannut maleruagassanut, 


qitiusumik aalajangersarneqarsimasunut sukumiisorujussuarnullu taarsiullugu 


ulorianartorsiorfiusinnaasut tunngavigalugit annertussusiliisarneq 2005-imi 


atuutsinneqalersimammat. Danmarkimi misilittakkat takutippaat, inuk ataaseq 


upalungaarsimanermut pinaveersaartitsinermullu ilisimasaqarluartoq kisimi 


upalungaarsimanermut pisortatut atorfinitsinneqartariaqanngitsoq, kisiannili 


upalungaarsimanermut pisortap aqutsinissamut misilittagaqarnissaa, aaqqissuussaanermi 


politikkikkut aqunneqartumi sulinermik ilisimasaqarnissaa, attaveqaqatigiinnermut 


piginnaaneqarluarnissaa, aningaasaqarnermik paasisimaarinninnissaa, 


misissueqqissaarsinnaassuseqarnissaa kiisalu aaqqiinissamik siunnerfeqartuunissaa 


kommunalbestyrelsip pingaartissagaa. Soorunami upalungaarsimanermut pisortap 


attuumassutilimmik ilinniagaqarsimanissaa aammalu upalungaarsimanermik 


pinaveersaartitsinermillu ilisimasaqarnissaa iluaqutaassaaq, kisiannili tamanna 


piumasaqaataasariaqanngilaq, upalungaarsimanermut pisortaq 


ilinniarteqqinneqarsinnaammat, taamaalillunilu upalungaarsimanermut pisortaq 


ilinniagaqarnikkut piginnaaneqarfissanik taakkuninnga angusaqarsinnaammat. 


 


Inatsisartut inatsisissaattut siunnersuutip inatsimmut atuuttumut sanilliunneqarnera 


Oqaasertaliussaq atuuttoq Inatsisartut inatsisissaattut siunnersuut 


 


 


 


§ 1 


 


Kalaallit Nunaanni annaassiniarnissamut 


upalungaarsimaneq aamma 


ikuallattoornissamik qaartoornissamillu 


pitsaaliuinermi iliuusissat pillugit Inatsisartut 


inatsisaanni nr 14-imi, 26. maj 2010-


meersumi, Inatsisartut inatsisaatigut nr. 14-


ikkut, 3. december 2012-imeersukkut 


allannguuteqartinneqartumi imatut 


allannguisoqassaaq: 


 


§ 1.  Kommunit annaassiniarnissamut 


upalungaarsimasuutitanik pilersitsissapput, 


taakkua suliassarissalugu ajutoornerni 


ajunaarnersuarnilu, imaluunniit 


taamaattoqarnissaanik annertuumik 


aarlerinartorsiornermi inuit, pigisat 


avatangiisillu ajoqusernissaannik 


pitsaaliuinissaq, killilersimaartitsinissaq 


ikiorsiinissarlu. Annaassiniarnissamut 


1. § 1 imatut oqaasertalerneqassaaq: 


”§ 1. Kommunit annaassiniarnissamut 


upalungaarsimasuutitanik pilersitsissapput, 


ajutoornerni ajunaarnersuarnilu, tassungalu 


ilanngullugu sorsuttoqarnerani najukkani 


ulorianartorsiornermut naleqquttumik inuit, 


pigisat avatangiisillu ajoqusernissaannik 


pitsaaliuisussanik, killilersimaarinnittunik 


ikiorsiisartunillu. Annaassiniarnissamut 


upalungaarsimasuutitat suliassat oqartussanit 

upalungaarsimasuutitat suliassat oqartussanit 


allanit isumagineqartussat suliassarinngilaat. 


  Imm. 2.  Naalakkersuisut nuna 


upalungaarsimasuutitaqarfimmut ataatsimut 


imaluunniit arlalinnut aggulussinnaavaat. 


  Imm. 3.  Upalungaarsimasut 


annertussusissaat pillugit Naalakkersuisut 


aalajangersaasinnaapput. 


 


allanit isumagineqartussat suliassarinngilaat. 


  Imm. 2.  Kommunit annaassiniarnissamut 


upalungaarsimasuutitai najukkani 


ulorianartorsiorfiusinnaasunik, kommunimi 


upalungaarsimasut 


annertussusilerneqarnissaannut 


tunngaviliisussanik suussusersiniassapput 


misissueqqissaassallutillu 


(ulorianartorsiorfiusinnaasunut 


najoqqutassiat). 


  Imm. 3.  Kommunalbestyrelsip imm. 2 


naapertorlugu ulorianartorsiorfiusinnaasunut 


najoqqutassiat tunngavigalugit kommunimi 


annaassiniarnissamut upalungaarsimasut 


annertussusissaat aalajangersassavaat. 


  Imm. 4.  Kommunalbestyrelsip imm. 2-3 


naapertorlugit ulorianartorsiorfiusinnaasunut 


najoqqutassiat tunngavigalugit 


annaassiniarnissamut upalungaarsimasut 


aaqqissuussaanerat, sulinerat, 


annertussusilerneqarnerat atortussaallu 


aalajangersassavai.  


  Imm. 5.  Imm. 2-4 naapertorlugit kommunip 


ulorianartorsiorfiusinnaasunut najoqqutassiai, 


kiisalu upalungaarsimasut kiffartuussineranni 


qaffasissuseq, aaqqissuussaanerat, sulinerat, 


annertussusilerneqarnerat atortussaallu 


kommunit annaassiniarnissamut 


upalungaarsimasuutitaannut pilersaarummi, § 


21 naapertorlugu kommunip 


upalungaarsimanermut pilersaarutaanut 


tamarmiusumut ilaatinneqartumi 


nassuiarneqassapput.” 


  


  § 2.  Naalakkersuisut annaassiniarnissamut 


upalungaarsimasunik nakkutilliisuupput, 


tamannalu pillugu maleruagassanik 


annertunerusunik aalajangersaasinnaallutik, 


taakkununngalu ilaalluni 


annaassiniarnissamut upalungaarsimasut 


misiligummik kalerrisaarneqartarnissaat. 


 


2. § 2 imatut oqaasertalerneqassaaq: 


”§ 2.  Naalakkersuisut nuna 


upalungaarsimaffimmut ataatsimut 


arlalinnulluunniit agguarsinnaavaat. 


  Imm. 2.  Naalakkersuisut 


annaassiniarnissamut upalungaarsimasut 


nakkutigissavaat, tamannalu pillugu 


ersarinnerusunik maleruagassiorsinnaallutik, 


taakkununngalu annaassiniarnissamut 

  upalungaarsimasunut misiliilluni 


kalerrisaarisarneq ilaavoq.” 


 


  Imm. 1.  Upalungaarsimanermut 


Ataatsimiititaliaq 7-inik ilaasortaqarpoq 


aammalu marluk aalajangiisinnaanatik 


peqataasartussatut toqqarneqassapput. 


Ilaasortat marluk Naalakkersuisunit 


toqqarneqassapput, kiisalu KANUKOKA, 


Nakorsaq Peqqinnissakkut Nakkutilliisoq, 


Kalaallit Nunaanni Politimesteri, Grønlands 


Kommando aamma Kalaallit Nunaanni 


Rigsombudsmandi tamarmik immikkut 


ilaasortassamik ataatsimik toqqaassapput. 


Avatangiisinut peqqissutsimullu 


naalakkersuinikkut akisussaasut tamarmik 


immikkut ataatsimik aalajangiisinnaanani 


peqataatinneqartussamik toqqaassapput. 


3. § 4, imm. 1 imatut oqaasertalerneqassaaq: 


”Upalungaarsimanermut Ataatsimiititaliaq 7-


inik ilaasortaqarpoq, kiisalu 


aalajangiisinnaanatik peqataasussat arlallit 


suleqataallutik, tak. imm. 2." 


 


 


 


 


 


 


 


4. § 4-mi imm. 1 nutaatut ikkunneqassaaq: 


”Imm. 2.  Ilaasortat marluk Naalakkersuisunit 


toqqarneqassapput, kiisalu KANUKOKA, 


Nakorsaq Peqqinnissakkut Nakkutilliisoq, 


Issittumi Sakkutooqarfik aamma Kalaallit 


Nunaanni Rigsombudsmandi tamarmik 


immikkut ilaasortassamik ataatsimik 


toqqaassapput. Avatangiisinut, 


peqqissutsimut, attaveqarnermut 


aatsitassarsiornermullu naalakkersuinikkut 


akisussaasut tamarmik immikkut ataatsimik 


aalajangiisinnaanani 


peqataatinneqartussamik toqqaassapput. 


Upalungaarsimanermut Ataatsimiititaliaq 


sulianut pisunulluunniit aalajangersimasunut 


suliassaalersunut atatillugu 


upalungaarsimanermut ataatsimiititaliami 


aalajangiisinnaanani peqataatitassanik 


toqqaasinnaavoq.” 


Imm. 2-3 matuma kingorna imm. 3-4-


nngorpoq. 

  § 7.  Upalungaarsimanermi pisortaq, 


ilinniartitaanikkut immikkut ittunik 


piginnaaneqarnini tunngavigalugu 


annaassiniarnissamut upalungaarsimasut 


ulluinnarni aqunneqarnerinik 


isumaginnittussaq kommunalbestyrelsip 


atorfinitsissavaa.  


  Imm. 2.  Upalungaarsimanermut pisortaq 


piffissaq tamakkerlugu 


atorfeqartinneqassaaq.  


  Imm. 3.  Taassuma saniatigut 


suliniuteqarnermut aqutsisut ikinnerpaamik 


marluk, ilinniartitaanikkut 


upalungaarsimanermut pisortap 


piginnaanerisa assinginik piginnaaneqartut, 


upalungaarsimanermut pisortamut 


ikiuuttussat kommunalbestyrelsip 


atorfinitsissavai.  


  Imm. 4.  Kommunini ataasiakkaani tamani 


upalungaarsimanermut pisortaq imaluunniit 


minnerpaamik suliniuteqarnermut aqutsisup 


aappaa sanaartukkat pillugit sullissinermi 


ikuallattoornissamut teknikkimut 


tunngasumik ilinniarsimasuussaaq. 


Taamatuttaaq kommunimi timmisartunut 


suluusalinnut inuinnarnut mittarfeqarpat, 


upalungaarsimanermut pisortaq aamma 


minnerpaamik suliniuteqarnermut aqutsisoq 


ataaseq timmisartunut tunngatillugu 


suliniuteqarnermut aqutsisutut 


ilinniagaqarsimassaaq. 


  Imm. 5.  Kommunit qullersaqarfiusut 


avataanni upalungaarsimanermi 


immikkoortortaqarfinni tamani 


suliniuteqarnermut aqutsisumik ataatsimik 


amerlanerusunilluunniit kommunalbestyrelsi 


atorfinitsitsissaaq.  


  Imm. 6.  Annaassiniarnissamut 


upalungaarsimasuni sulisussat allat 


taamatuttaaq kommunalbestyrelsimit 


atorfinitsinneqartassapput. 


5. § 7 imatut oqaasertalerneqassaaq: 


”§7.  Kommunalbestyrelsi kommunimi 


annaassiniarnissamut upalungaarsimasuni 


sulisussanik atorfinitsitsissaaq. 


  Imm. 2.  Upalungaarsimanermi pisortaq, 


ilinniartitaanikkut immikkut ittunik 


piginnaaneqarnini tunngavigalugu 


annaassiniarnissamut upalungaarsimasut 


ulluinnarni aqunneqarnerinik 


isumaginnittussaq aammalu § 1, imm. 2 


naapertorlugu najukkani 


ulorianartorsiorfiusunik 


misissueqqissaarnermik suliaqartussaq 


kommunalbestyrelsip atorfinitsissavaa. 


  Imm. 3.  Upalungaarsimanermut pisortaq 


piffissaq tamakkerlugu 


atorfeqartinneqassaaq. 


  Imm. 4.  Upalungaarsimanermut pisortap 


saniatigut suliniuteqarnermut aqutsisut 


aalajangersimasunik amerlassusillit 


kommunalbestyrelsip atorfinitsissavai. 


Suliniuteqarnermut aqutsisut 


ilinniartitaanikkut upalungaarsimanermut 


pisortap piginnaanerisa assinginik 


sapinngisamik piginnaaneqassapput. 


Suliniuteqarnermut aqutsisut 


amerlassusissaat annaassiniarnissamut 


upalungaarsimasut annertussusissaannik 


aalajangersaanermut atatillugu 


kommunalbestyrelsimit 


aalajangerneqassapput. 







12 
 


 


  Imm. 1.  Annaassiniarnissamut 


upalungaarsimasut ajutoornermik 


ajunaarnersuarmilluunniit pisoqartillugu, 


ilanngullugu sorsunnermik pisoqartillugu, 


kiisalu nunami akuutissanik ulorianartunik 


tassanngaannartumik ajutoortoqartillugu 


ikuallattoornissamut, inuit, pigisat 


avatangiisillu ajoqusernissaannut 


isumannaatsumik suliniuteqarsinnaassapput. 


Annaassiniarnissamut upalungaarsimasut 


aamma qimarngussat navialisullu allat 


tigooqqarneqarnerini, 


inissikkallarneqarnerini 


isumassorneqarnerinilu isumaginninnermi 


oqartussaasunut ikiuuttassapput. 


6. § 10, imm. 1 imatut oqaasertalerneqassaaq: 


”Annaassiniarnissamut upalungaarsimasut 


ajutoornermik ajunaarnersuarmilluunniit 


imaluunniit sorsunnernik pisoqartillugu, 


kiisalu nunami akuutissanik ulorianartunik 


tassanngaannartumik ajutoortoqartillugu 


ikuallattoornissamut, inuit, pigisat 


avatangiisillu ajoqusernissaannut najukkani 


ulorianartorsiorfiusinnaasunik naleqquttumik 


isumannaatsumillu suliniuteqassapput. 


Annaassiniarnissamut upalungaarsimasut 


aamma qimarngussat navialisullu allat 


tigooqqarneqarnerini, 


inissikkallarneqarnerini 


isumassorneqarnerinilu isumaginninnermi 


oqartussaasunut ikiuutissapput.” 


 


 


   Imm. 3.  Annaassiniarnissamut 


upalungaarsimasut ajutoortoqarnera 


imaluunniit ajunaarnersuarmik pisoqarnera 


pissutigalugu pisariaqalerpat kommunip 


allap, Statens Lufthavnsvæsen-ip (RCC), 


Grønlands Kommando-p (MRCC) 


imaluunniit politiit tamatuminnga 


kissaateqarnerat tunngavigalugu 


pisariaqartunut ikiuutissapput. 


 


  Imm. 4. Naalakkersuisut kommunini 


upalungaarsimanermut pilersaarutit 


suliarineqarnissaannut maleruagassanik 


ilitsersuutaasunik aalajangersaassapput. 


7. § 10, imm. 3 imatut oqaasertalerneqassaaq: 


”Imm. 3.  Naalakkersuisut, kommuni alla, 


Angallannermut Aqutsisoqarfik, Issittumi 


Sakkutooqarfik imaluunniit politiit 


tamatuminnga kissaateqarpata, 


ajutoortoqarnera, ajunaarnersuaqartoqarnera 


sorsuttoqarneraluunniit pissutigalugu 


annaassiniarnissamut upalungaarsimasut 


pisariaqartinneqartumik ikiuutissapput.” 


 


 


8. § 21-imi imm. 3-ip kingorna 


immikkoortutut nutaatut ilanngunneqassaaq: 


”Imm. 4.  Imm. 3 naapertorlugu 


Naalakkersuisunit pilersaarummik 


akuerineqarsimasoq, kommunalbestyrelsip 


pilersaarut tamanut ammasumik 


pissarsiarineqarsinnaalersissavaa.” 


Tamatuma kingorna imm. 4 imm. 5-


inngussaaq. 


 


 


 


 


§ 2 


 


 ”Imm. 1.  Inatsisartut inatsisaat manna 1. 

januar 2015-imi atuutilerpoq. 


  Imm. 2.  Inatsisartut inatsisaata matuma 


atuutilerneranut peqatigitillugu 


nalinginnaasumik ikiuiartortarneq 


atorfinnillu inuttalersuisarneq pillugu 


kaajallaasitaq nr. 1, 15. marts 1994-imeersoq 


atorunnaarsinneqarpoq.” 


 


3. Pisortanut aningaasaqarnikkut allaffissornikkullu sunniutissat 


Naliliineq malillugu kommunini annaassiniarnissamut upalungaarsimasut 


annertussusilerneqarnissaannut akisussaaffiup Naalakkersuisuniit kommunalbestyrelsimut 


nuunneqarnerata kingunerisaanik upalungaarsimanermut pisortap allaffissornikkut 


nammagassai annertusilaartussaapput, taannalu kommunimi upalungaarsimanermut 


pilersaarusiornerup saniatigut Inatsisartut inatsisaat manna tunngavigalugu 


annaassiniarnissamut upalungaarsimasut annertussusilernissaannut tunngavissamik najukkani 


ulorianartorsiorfiusinnaasunut takussutissiornissamut, tassungalu ilanngullugu 


annaassiniarnissamut upalungaarsimasut annertussusilerneqarnissaannut 


kommunalbestyrelsimut inassuteqaasiornissamut pisussaaffilerneqarpoq. 


Upalungaarsimanermut inatsit tunngavigalugu kommunit suliassamik taassuminnga 


kivitsinissamut isumalluutissanik tunineqarput, upalungaarsimanermut pisortatut atorfik 2010 


aallarnerfigalugu piffissap ilaannaani atorfiusimagaluartoq maanna piffissaq tamakkerlugu 


atorfittut inissinneqarluni. 


 


Naliliineq malillugu siunnersuut tamatuma saniatigut pisortanut allaffissornikkut 


sunniuteqartussaanngilaq. 


 


Siunnersuut Namminersorlutik Oqartussanut aningaasaqarnikkut sunniuteqaqqissanngitsoq 


naliliisoqarpoq. 


 


Naliliineq malillugu siunnersuutip allaffissornikkut sunniutissai kommuninut 


aningaasaqarnikkut sunniuteqassanngillat. Ukiumut missingersuusiorfiusumut 2011-imut 


kommuninut ataatsimoortumik tapiissutissat isumaqatigiissutigineqarnerini, Kalaallit 


Nunaanni annaassiniarnissamut upalungaarsimaneq aamma ikuallattoornissamik 


qaartoornissamillu pitsaaliuinermi iliuusissat pillugit Inatsisartut inatsisaata nr. 14-ip, 26. maj 


2010-meersup atuutsinneqalernissaanut, tassungalu ilanngullugu upalungaarsimanermut 


pisortatut atorfiup piffissaq tamakkerlugu atorfittut atulersinneqarnissaanut 


aningaasartuutissanut kommunit taarsiiffigineqarput. Upalungaarsimanermut pisortatut atorfik 


”Kommunini tjenestemanditut atorfiit ilaannik inissiinissaq pillugu isumaqatigiissut, 24. 


februar 2011-meersumi” akissaateqarfik 35 naapertorlugu suliassaqarfimmut pisortatut 


inissinneqarpoq. Upalungaarsimanermut pisortap inissinneqarnerani, upalungaarsimanermut 


pisortap ikuallattoornermi teknikkimut piginnaaneqarnermi saniatigut aamma Inatsisartut 

inatsisaat naapertorlugu allaffissornikkut suliassanik naammassinnissinnaanissamut 


piginnaaneqarnissaa piumasarineqarpoq. 


 


Naliliineq malillugu kommunini illoqarfinni nunaqarfinnilu ulorianartorsiorfiusinnaasut 


tunngavigalugit annertussusiliinermut siunnersuut tunngaviusumik aningaasaqarneq 


eqqarsaatigalugu allannguissanngilaq. Kommunini illoqarfinni nunaqarfinnilu 


ulorianartorsiorfiusinnaasunik takussutissiornerup kingorna annertussusiliineq 


iluarsineqarsinnaavoq, taamaalilluni illoqarfinni nunaqarfinnilu ataasiakkaani 


annertussusiliineq ulorianartorsiorfiusinnaasunut takussutissiarineqartumut 


naleqquttunngortinneqarsinnaalluni. Naliliineq malillugu annertussusiliinermut 


aningaasartuutit ataatsimut isigalugit allannguuteqassanngillat. 


 


Annaassiniarnissamut upalungaarsimasunut aningaasaliissutit, ataatsimoortumik tapiissutit 


aqqutigalugit pissarsiarineqartut aqunneqarnissaat kommunit suliassaraat. Kommunimi 


kiffartuussinerup qaffasissusiata qaffasinnerunissaanik aalajangiineq annaassiniarnissamut 


upalungaarsimasunut aningaasartuutit ataatsimut isigalugit amerlanerulernerinik 


kinguneqassappat, kommunit ataatsimoortumik tapiissutitigut amerlanerusunik 


taarsiiffigineqassanngillat. Paarlattuanik aamma ulorianartorsiorfiusinnaasut tunngavigalugit 


annertussusiliineq kommunit ilaannut sipaaruteqarfiussasoq paasinarsissappat, 


ataatsimoortumik tapiissutit aamma ikilineqassanngillat. Kommunalbestyrelsip aalajangiinera 


annaassiniarnissamut upalungaarsimasunut aningaasartuutit amerlanerulernerinik 


kinguneqassappat, aningaasartuutissat taakku kommunimi missingersuutit iluanni 


akilerneqassapput. 


 


4. Inuussutissarsiornermut aningaasaqarnikkut allaffissornikkullu sunniutissat 


Naliliineq malillugu siunnersuut inuussutissarsiutinik ingerlataqartunut aningaasaqarnikkut 


allaffissornikkullu sunniuteqartussaanngilaq. 


 


5. Avatangiisinut, pinngortitamut inuillu peqqissusiannut sunniutissat 


Annaassiniarnissamut upalungaarsimasut kiffartuussinerisa qaffasissusissaat 


annertussusilerneqarnerilu, kommunini ataasiakkaani kommunalbestyrelsinit 


aalajangersarneqartut apeqqutaallutik siunnersuut avatangiisinut, pinngortitamut inuillu 


peqqissusiinut sunniuteqarsinnaavoq. Annaassiniarnissamut upalungaarsimasut 


kiffartuussinerisa qaffasissusissaat § 1, imm. 2 naapertorlugu kommunip 


ulorianartorsiorfiusinnaasunut takussutissiai tunngavigalugit, taamaalillunilu 


annaassiniarnissamut upalungaarsimasut § 10, imm. 1 naapertorlugu tamatigut 


isumannaatsumik suliniuteqarsinnaasunngorlugit aalajangersarneqassaaq. Naliliineq malillugu 


najukkani pissusiviusut maannalu atuuttut naapertorlugit kiffartuussinerup qaffasissusissaanik 


annertussusiliinissamillu aalajangiinissaq pingaarnertut avatangiisinut, pinngortitamut inuillu 


peqqissusiannut pitsaasunik sunniuteqartussaavoq, annaassiniarnissamut upalungaarsimasuni 


isumalluutit kommuni najukkani ulorianartorsiorfiusinnaasunut najoqqutassiai 


aalajangersimasut tunngavigalugit pisariaqartitsiviunerpaanut atorneqarsinnaammata. 

6. Innuttaasunut sunniutissat 


Nalinginnaasumik ikiuiartortarneq atorfinnillu inuttalersuisarneq pillugu kaajallaasitaq nr. 1, 


15. marts 1994-imeersoq atuuttoq tunngavigalugu missiliuinerit misilittakkallu, atortut 


immikkoortut ataasiakkaat qularnaakannersumik passunneqarnissaannut sulisussatut 


pisariaqartinneqartut kiisalu innuttaasut amerlassusii, sanaartukkat, suliffissuit, imermik 


pilersuinerit il.il. suussusii annertussusiilu aallaavigalugit annaassiniarnissamut 


upalungaarsimasut Namminersornerullutik Oqartussani qitiusumik annertussusilerneqartarput. 


 


Ulorianartorsiorfiusinnaasut tunngavigalugit annertussusiliisarnerup atuutsinneqalerneratigut, 


illoqarfinni nunaqarfinnilu ataasiakkaani annertussusissat najukkani pissusiviusut, tassungalu 


ilanngullugu innuttaasut amerlassusii aallaavigalugit kommuninit 


aalajangersarneqartalissapput, kisiannili aamma katersuuffiit annertunerusut, inissiarsuit 


suliffeqarfiillu avatangiisinut ulorianaatillit ikuallattoornissamulluunniit ulorianaatillit 


pigineqartut aalajangersimasut aallaavigineqartassapput. 


 


Annaassiniarnissamut upalungaarsimasut kiffartuussinerata qaffasissusia 


annertussusiligaaneralu, kommunini ataasiakkaani kommunalbestyrelsimi 


aalajangersarneqartut apeqqutaalluni siunnersuut innuttaasunut sunniuteqarsinnaavoq. 


Annaassiniarnissamut upalungaarsimasut kiffartuussinerisa qaffasissusia, § 1, imm. 2 


naapertorlugu kommunimi ulorianartorsiorfiusinnaasunut takussutissiarineqartut 


tunngavigalugu, taamaalillunilu annaassiniarnissamut upalungaarsimasut § 10, imm. 1 


naapertorlugu isumannaatsumik tamatigut suliniuteqarsinnaasunngorlugu 


aalajangersarneqassaaq. 


 


Pingaartumik inuttalersuineq atorneqartoq 1994-imeersoq eqqarsaatigalugu, illoqarfinni 


nunaqarfinnilu ataasiakkaani ulorianartorsiorfiusinnaasunut takussutissiarineqartut 


aalajangersimasut maannalu atuuttut naliliiffigineqarnerat tunngavigalugu 


aalajangersaanissaq, maanna inuttaritinneqartunut suliniuteqarnermilu atortorineqartut 


amerlineqarnerinik ikilineqarneriniluunniit kinguneqartussaavoq. 


 


Naliliineq malillugu najukkani pissusiviusut maannalu atuuttut naapertorlugit 


kiffartuussinerup qaffasissusissaanik annertussusiliinissamillu aalajangiinissaq pingaarnertut 


innuttaasunut pitsaasunik sunniuteqartussaavoq, annaassiniarnissamut upalungaarsimasuni 


isumalluutit kommuni najukkani ulorianartorsiorfiusinnaasunut najoqqutassiai 


aalajangersimasut tunngavigalugit pisariaqartitsiviunerpaanut atorneqarsinnaammata. 


 


7. Sunniutissat annertuut allat 


Siunnersuut allanik annertuunik sunniuteqartussatut naliliiffigineqanngilaq. 


 


8. Oqartussaasunut kattuffinnullu tusarniaaneq 

Siunnersuut 2. december 2013-imiit 2. januar 2014-imut ukununnga tusarniaassutigineqarpoq: 


Siulittaasup Naalakkersuisoqarfia, Peqqissutsimut Attaveqarnermullu Naalakkersuisoqarfik, 


Aningaasaqarnermut Nunamullu Namminermut Naalakkersuisoqarfik, Inussutissarsiornermut, 


Aatsitassarsiornermut Suliffeqarnermullu Naalakkersuisoqarfik, Ineqarnermut, Avatangiisinut 


Pinngortitamullu Naalakkersuisoqarfik, Ilinniartitaanermut, Ilageeqarnermut, 


Kultureqarnermut Naligiissitaanermullu Naalakkersuisoqarfik, Aalisarnermut, Piniarnermut 


Nunalerinermullu Naalakkersuisoqarfik, Ilaqutariinnermut Inatsisinillu Atortitsinermut 


Naalakkersuisoqarfik, Nakorsaaneqarfik, Kalaallit Nunaanni Qatserisartut Atuarfiat, 


KANUKOKA, Kommuneqarfik Sermersooq, Kommune Kujalleq, Qaasuitsup Kommunia, 


Qeqqata Kommunia, Mittarfeqarfiit, Nukissiorfiit, Royal Arctic Line A/S, Nunatsinni 


Advokatit, Kalaallit Nunaanni Eqqartuussivik, Kalaallit Nunaanni Politimesteri, Kalaallit 


Nunaanni Rigsombudsmandi, Issittumi Sakkutooqarfik, Statsministereqarfik, 


Aningaasaqarnermut Ministereqarfik, Inatsisinik Atortitsinermut Ministereqarfik, 


Illersornissamut Ministereqarfik aamma Upalungaarsimanermut Aqutsisoqarfik. 


9. Tusarniaanermi akissuteqaatit 


Tusarniaanermut akissuteqaatit makkunaneersut tiguneqarput: Aningaasaqarnermut 


Nunamullu Namminermut Naalakkersuisoqarfik, Peqqissutsimut Attaveqarnermullu 


Naalakkersuisoqarfik, Illersornissamut Ministereqarfik, KANUKOKA, Kommune Kujalleq, 


Kommuneqarfik Sermersooq, Qaasuitsup Kommunia, Qeqqata Kommunia, Nakorsaaneqarfik, 


Mittarfeqarfiit, Nukissiorfiit, aamma Kalaallit Nunaanni Eqqartuussivik. 


 


Tusarniaaffiusut uku Inatsisartut inatsisissaattut siunnersuummut oqaaseqaatissaqaratik 


allapput: Nakorsaaneqarfik aamma Kalaallit Nunaanni Eqqartuussivik. 


 


Matuma kinguliani tusarniaanermi akissuteqaatit aammalu allannguutissatut siunnersuutit 


avammut tusarniaanerup nalaani tiguneqartut sammineqarput. 


 


Aningaasaqarnermut Nunamullu Namminermut Naalakkersuisoqarfik (ANNN) 


tusarniaanermi akissuteqaammini allappoq: 


”Siunnersuutip Namminersorlutik Oqartussanut aningaasaqarnermut 


sunniuteqaqqittussaannginnerata erseqqissarneqarnissaa ANNN-imit kissaatigineqarpoq.” 


 


Oqaaseqaatit nassuiaatini nalinginnaasuni immikkoortoq 3-imi Pisortanut aningaasaqarnikkut 


allaffissornikkullu sunniutissat, ilanngunneqarput. 


 


Peqqissutsimut Attaveqarnermullu Naalakkersuisoqarfiup tusarniaanermi akissuteqaammini 


oqaaseqaatit tamanut tunngassuteqartut uku allappai: 


”Siusinnerusukkut tusarniaanermi oqaatigineqareersutut upalungaarsimanerup 


ulorianartorsiorfiusinnaasut tunngavigalugit annertussusilerneqarnissaanut Peqqissutsimut 


Attaveqarnermullu Naalakkersuisoqarfik isumalluarpoq. Inatsisissatut siunnersuut 


upalungaarsimanerup teknikkimut tunngasortaanut tunngasuuvoq, siuariarnerulluni, tassanili 

inatsisit erseqqinnissaat paatsuugassaannginnissaallu, kiisalu upalungaarsimanerup 


annertussusissarpiaata naammannissaa pisariaqarpoq. 


 


Inatsisip allanngortinnissaanut atatillugu upalungaarsimanermut atatillugu 


ulorianartorsiorfiusinnaasut kommunimi sipaaruteqartariaqarnermi isumaliutersuutaasunut 


ilaatinneqartariaqarput.” 


 


Kommunit Namminersorlutik Oqartussaniit ataatsimoortumik tapiissutinik pissarsisarput, 


ilanngullugit ataatsimoortumik tapiissuteqarnissamut isumaqatigiissut naapertorlugu 


aningaasat Kalaallit Nunaanni annaassiniarnissamut upalungaarsimaneq aamma 


ikuallattoornissamut qaartoornissamullu pinaveersaartitsineq pillugu Inatsisartut inatsisaat 


naapertorlugu suliassanut kommuninit isumagineqartussanut akiliutigineqartussatut 


siunniunneqartut. Kommunit imminnut aquttuupput, tamatumalu kingunerisaanik kommunit 


aningaasaqarnikkut sinaakkusiussat, kommuninut missingersuutitut kommunit 


aalajangersarsimasaasa iluanni suliassanik qanoq iluarsiissanerlutik aalajangertussaavaat. 


Kommunit imminnut aqunnerannut imaluunniit kommunit missingersuusiornerinut 


Naalakkersuisut akulerussinnaanngillat, aammalu kommunit ataasiakkaat aningaasanik 


kommunip iluani atuinissamut tulleriiaarinissaq namminneerlutik aalajangertussaavaat. 


 


Kommunini annaassiniarnissamut upalungaarsimasut kommunimi tamarmiusumi 


ulorianartorsiorfiusinnaasunut akisussaasuupput, tassanilu suliassat tamarmik pineqarput, 


ilanngullugit mittarfiit, umiarsualiviit, aatsitassarsiornermi sulianut ikiorsiissutit il.il. 


Upalungaarsimaneq eqqarsaatigalugu annaassiniarnissamut upalungaarsimasut kommunimi 


aatsitassanik piiaanermi ajutoornermut ajunaarnersuarmulluunniit 


suleqataasussaannginnerinik inatsisissatut siunnersuummi takusaqartoqarsinnaanngilaq, 


taakkunani upalungaarsimaneq amerlanertigut nikingasumik 


upalungaarsimanerusussaammat, killilinnik piginnaasaqarfiusoq. 


 


Aatsitassalerinermi upalungaarsimasut aatsitassanik piiaanerup ikummatissiassanillu 


qalluinerup malitsigisaanik, ilanngullugu upalungaarsimanermut komite-p sulinissaa, 


upalungaarsimanermi iliuusissanik pilersaarusiornissaq suliassaraat, kiisalu ingerlatsinissamut 


akuersissutinik pigisaqartut ingerlatsinissamut akuersissutini piumasaqaatinik 


naammassinninnissaannut nakkutilliisussaallutik, ilanngullugu upalungaarsimanermut 


pilersaarutit suliarineqarnissaat, aammalu ingerlatsinissamut akuersissutinik pigisaqartut 


namminneerlutik isumannaallisaanermi nakkutilliinermilu suleriaasii naammaginartumik 


ingerlanersut. 


 


Ingerlatsinissamut akuersissutinik pigisaqartut ataasiakkaat sullissinermi akisussaaffiit 


isumagisaraat, aammalu upalungaarsimanermut komite-p iliuusissat, ingerlatsinissamik 


akuersissummik pigisaqartup annerusunik ajutoortoqartillugu, ajunaartoqartillugu, 


kuutsitsisoortoqartillugu il.il. aalajangiiffigisassaat nakkutigisaraat, aammalu 


annaassiniarnermi akiuiniarnermilu iliuusissat ataatsimut aaqqissuunneqarnerini oqartussaasut 

upalungaarsimanermut akisussaasuusut allat ikiortarlugit. Oqartussaasunut ataasiakkaanut 


piginnaatitaaffinnik akisussaaffinnillu agguaaneq tamatumannga kalluarneqassanngilaq. 


 


Aallaaviatigut upalungaarsimanermik pisariaqartinneqartumik, ilaatigut 


uuliakoortoqarnissaanut upalungaarsimanermut pilersaarusiornissamut 


piumasaqaateqarnermik ilaqartumik, pilersitsinissaq pisinnaatitaaffimmik pigisaqartup 


akisussaaffigaa. Pisinnaatitaaffimmik pigisaqartup upalungaarsimanermik pilersitsinermini 


inuiaqatigiinni upalungaarsimaneq nalinginnaasoq, ilanngullugit politiini, SAR-imut 


upalungaarsimaneq, avatangiisinik annaassiniarnissamut upalungaarsimaneq, 


napparsimmavinni upalungaarsimaneq, qatserisartoqarfiit aammalu attaveqarneq Kalaallit 


Nunaanni atuuttoq, aallaavigisinnaavai.  


 


Annertussusiliineq, ullumikkut nalinginnaasumik ikiuiartortarneq atorfinnillu 


inuttalersuisarneq pillugu kaajallaasitami nr. 1-imi, 15. marts 1994-imeersumi 


aalajangersarneqartoq, aamma piffissami kaajallaasitap akuerineqarfiani illoqarfinni 


nunaqarfinnilu aalajangersimasuni ulorianartorsiorfiusinnaasut tunngavigalugit 


annertussusiliinermut atuuppoq. Kaajallaasitami ikuallattoornissamut upalungaarsimanermi 


atorfinnik inuttalersuineq naliliinerit misilittakkallu, atortunik ataasiakkaanik 


naammaginartumik qularnaassusilimmik atuinissamut inuttassanik pisariaqartitsineq, kiisalu 


innuttaasut amerlassusaat, illut suussusaat annertussusaallu, suliffissuaqarneq, qatserinissamut 


imermik pilersuineq il.il. tunngavigalugit pisarpoq. Tassalu ulorianartorsiorfiusinnaasut 


tunngavigalugit annertussusiliisarneq nutaajunngilaq, kisiannili annertussusiliisarnerup 


kommunit ataasiakkaat iluanni pisarnissaa, aammalu Namminersornerullutik Oqartussani – 


maanna Namminersorlutik Oqartussani – pisannginnissaa nutaajuvoq. 


 


Kommunini ulorianartorsiorfiusinnaasunik naliliinermi sinerissap avataani imartami 


suliffeqarfiit aatsitassarsiornerilluunniit ulorianartorsiorfiusinnaasunik suussusersiniartarneq 


misissueqqissaartarnerlu ilaatinneqartassaaq. Ulorianartorsiorfiusinnaasut tunngavigalugit 


annertussusiliinermi kommunimi annaassiniarnissamut upalungaarsimasut kommunimi 


pisartussat, ilanngullugit pisinnaasut tamaasa tunngavigalugit pilersaarusiortarnissaat 


annertussusiliisarnissaallu siunertarineqanngilaq. Ulorianartorsiorfiusinnaasut tunngavigalugit 


annertussusiliisarnerup kingunerisaanik, pisup aalajangersimasup kiffartuussinerup 


qaffasissusia kommunimit aalajangersarneqartoq tunngavigalugu pisinnaanera 


tunngavigalugu kommuni pilersaarusiortartussaavoq. Pisussat suulluunniit tamaasa 


eqqarsaatigalugit pilersaarusiortoqarsinnaanngilaq, assersuutigalugu Qaasuitsup Kommuniani 


timmisartup Imarpik qulaallugu angalasartup Ilulissani Hotel Arctic-ip eqqaanut 


nakkarsinnaanera tunngavigalugu annaassiniarnissamut upalungaarsimasut 


annertussusilernissaat piviusorsiortuusussaanngilaq. Illoqarfinni nunaqarfinnilu pineqartuni 


akulikitsumik pilersartut, immaqalu akuttunerusumik pisartut, kisiannili illoqarfimmut 


nunaqarfimmullu annertuunik kingunerluttartut tunngavigalugit pilersaarusiortoqassaaq 


annertussusiliisoqassallunilu. 

Aatsitassarsiornermut atatillugu pisoqassappat, kommunimi annaassiniarnissamut 


upalungaarsimasut sulilersinneqarlutik akuersissummik pigisaqartup upalungaarsimaneranut 


ikiuutsinneqassapput, kisiannili annaassiniarnissamut upalungaarsimasut 


annertussusilerneqarnerat nalinginnaasoq tunngaviusumik aatsitassarsiornermut atatillugu 


pisussat tunngavigalugit aalajangerneqassanngilaq. 


 


Taamatuttaaq peqqinnissaqarfiup najukkami sullissiviisa inissisimaffii 


ulorianartorsiorfiusinnaasunik aammalu upalungaarsimasunut sunniutissanik naliliinermut 


ilaatinneqartariaqarput, aammalu sulisussanut piginnaaneqartunut tunngatillugu 


inuttalersuinissamut unammilligassat erseqqissarneqartariaqarput. Kiisalu sulisussat 


piginnaanillit ilinniartinnissaannut aningaasanik immikkoortitsisoqareernissaa 


pingaaruteqarpoq. 


 


Peqqinnissaqarfiup najukkami sullissiviisa inissisimaffii, ilanngullugu atorfinnut 


inuttalersuinermi unammilligassaasinnaasut sulisussanillu piginnaanilinnik 


amigaateqarsinnaaneq, kommunimi upalungaarsimanermut pilersaarummi 


ulorianartorsiorfiusinnaasunik nalilersuinermut ilaatinneqassapput, taamatullu 


peqqinnissaqarfiup nammineerluni upalungaarsimanermut pilersaarutaanut 


ilaatinneqassallutik. Ulorianartorsiorfiusinnaasut tunngavigalugit annertussusiliisarnerup 


atuutsinneqalernerani najukkami pissutsit atuuttut allannguuteqartussaanngillat, kisiannili 


ulorianartorsiorfiusinnaasut tunngavigalugit annertussusiliinermi najukkami pissutsit atuuttut 


tunngavigalugit pilersaarusiortoqassaaq. 


 


Upalungaarsimaneq eqqarsaatigalugu nunami nalinginnaasumik oqartussaasut 


pingasuusarnerat ileqquuvoq: 


Politiit – Annaassiniartartut/Kommuni – Peqqinnissaqarfik. Politiit ataqatigiissaarinermik 


aqutsisuusarput, kiisalu Annaassiniartartut teknikkikkut aqutsisuusarlutik. Peqqinnissaqarfik 


aqutsinermik suliaqartussaanngilaq, kisiannili annaassiniarnissamut upalungaarsimasunut 


tapertatut sulisussaalluni. 


  


Annaassiniarnissamut upalungaarsimaneq pillugu Inatsisartut inatsisaannut 


allannguutissatut eqqarsaatigineqartoq upalungaarsimanerup ilusiligaanerani 


ajornartorsiutinut ikiuutaasussaanngilaq, inatsimmi maannakkut atuuttumi 


upalungaarsimanermi suliniutit suliassallu naapertuutinngitsumik akulerunneqarsimammata, 


akisussaaffiit agguagaanerinut nalornilersitsisunik. Taamaannera ”pisuni sakkortuuni” 


naleqqutinngilluinnarsinnaavoq. 


 


Ullumikkut Annaassiniarnissamut Upalungaarsimasut aaqqissugaaneranni 


Upalungaarsimanermut Ataatsimiititaliarsuaq atuuppoq, taannalu Naalakkersuisunut 


periusissatigut/siunnersuinermik suliaqartuuvoq, kiisalu najukkani upalungaarsimanermut 


ataatsimiititaliat kommuninut siunnersortaapput. Ajutoortoqartillugu 


ajunaarnersuaqartillugu suliniutissat tamarmiusut politimesterimit 

ataqatigiissaarneqartarput, kisiannili ullumikkut tamatumani pingaarnertut 


ataqatigiissaarisinissaq ataqatigiitsitsinissarlu pillugu maleruagassanik soqanngilaq. 


Isumarput malillugu inatsimmi maannakkut atuuttumi upalungaarsimanermi suliassat 


pingaarnerit ataqatigiissaarneqarnissaannut, kiisalu tamatuma annertussusilernissaanut 


piumasaqaatinik, sullissinermullu atatillugu akisussaaffiit agguarneqarnissaannut 


maleruagassanik ersarinnerusunik amigaateqartoqarpoq.” 


 


Pingaarnertut politiit pisuni aalajangersimasuni ataqatigiissaarinermi aqutsisuusarput, 


assersuutigalugu sumiiffinni, oqartussaasunit allanit isumagineqanngitsuni kommunimi 


annaassiniarnissamut upalungaarsimasut inuit, pigisat avatangiisillu ajoqusernerini 


ikiorsiissuteqarluni suliniuteqarnermut teknikkikkut aqutsisuusarlutik. Kalaallit Nunaannut 


upalungaarsimanermut pilersaarut pingaarnertut suliaqartuni sullissinermilu akisussaaffiit 


agguarneqarnerat pillugu paasissutissanik imaqarpoq. Tassani ”Kalaallit Nunaanni 


upalungaarsimanermut inatsit pillugu Nassuiaat”, Kalaallit Nunaanni sumiiffiit 


upalungaarsimaffiusut allattornerinik imaqartoq innersuussutigineqarpoq, ilanngullugu 


oqartussaasut suut sumiiffimmi ataatsimi pisoqartillugu pingaarnertut akisussaasuunersut 


aammalu sullissinermi akisussaasuunersut. Aammattaaq § 1, imm. 1-imut nassuiaatit takukkit. 


Tamanna aamma sungiusarnernit misilittakkanit taperserneqarpoq, taakkunanilu 


naliliisoqarpoq, pisuni aalajangersimasuni sullissinermut teknikkimullu akisussaaffiit 


ersarissuusut. 


 


Peqqissutsimut Attaveqarnermullu Naalakkersuisoqarfik oqaaseqaatimini allappoq: 


”Inatsisissatut siunnersuutip ersarissusia nassuiaatini tamakkiisumik malunniutinngilaq. 


Inatsisissatut siunnersuummut nassuiaatit oqartussaasut akisussaaffiinut 


nalornilersitsisinnaasunik amigaateqarput. Taamaattumik nassuiaatini 


upalungaarsimanermit oqartussaasut sorliunersut taakkulu akisussaaffii ersarissumik 


ilassutigineqartariaqarput. 


 


§ 1, imm. 1-imut nassuiaatit iluarsineqarput, taamaalillunilu suliassat suut kommunimi 


annaassiniarnissamut upalungaarsimasut saniatigut oqartussaasunit allanit ullumikkut 


suliarineqartussaanersut, tassungalu ilanngullugu kikkut pingaarnertut sullissinermilu 


akisussaasuunersut nassuiaatini allassimalerpoq. 


 


Nassuiaatini ilaatigut allassimavoq ”…ulorianartorsiorfiusinnaasunik naliliisarnerup aamma 


najukkani pissutsit tunngavigalugit annertussusiliisarnerup naleqqussaasarnerullu 


annertusiartortinneqarnerani, kommunini annaassiniarnissamut upalungaarsimasut 


pitsaanerusumik pilersaarusiorneqartarnissaat anguneqarsinnaavoq.” 


 


Tamatumunnga atatillugu aamma erseqqissassallugu pingaaruteqarpoq, upalungaarsimasut 


ulorianartorsiorfiusinnaasut tunngavigalugit annertussusilerneqartarnerat ”kommunimi 


annaassiniartartut inuttaasa amerlassusaannut sunniuteqarsinnaavoq, kisiannili aamma 


annaassiniartartut inuttaasa ilinniartitaanikkut tunuliaqutaannut sunniuteqarsinnaalluni”. 

Tamanna soorunami ulorianartorsiorfiusinnaasunik naliliinerup kingorna piginnaasat 


pisariaqartinneqartut suuneri eqqarsaatigalugit atuussinnaavoq, kisiannili aamma 


annaassiniarnissamut upalungaarsimasut ulorianartorsiorfiusinnaasunik naliliinerit 


tamatumalu kingorna upalungaarsimanermut pilersaarutit suliarinissaat eqqarsaatigalugit 


pisariaqartinneqartunik piginnaasaqartunik sulisoqartussaapput. Tamatumunnga atatillugu 


kommunini upalungaarsimanermi aqutsisut suliniuteqarnermik aqutsinerup saniatigut sunik 


pisinnaasaqarnissaat misissussallugu immaqa pisariaqassaaq. Tassani pingaartumik 


misissueqqissaarnissamut, pilersaarusiornissamut sanaartukkanillu suliaqarnissamut 


piginnaasassat eqqarsaatigineqarput.” 


 


Inatsisissatut siunnersuummi § 1, imm. 1-imi takuneqarsinnaasutut kommunit 


annaassiniarnissamut upalungaarsimasunik, najukkani ajutoornerni ajunaarnersuarnilu, 


ilanngullugu sorsuttoqarnerani, inuit, illut avatangiisillu ajoqusernissaannut 


ulorianartorsiornermi pinaveersaartitsinermik, killilersuinermik ikiuiffiusumillu 


sullissisinnaasunik pilersitsisussaapput. Inatsisissatut siunnersuut malillugu kommunit 


ataasiakkaat namminneerlutik suliassaq naammassisinnaaniarlugu illoqarfinni nunaqarfinnilu 


piginnaanerit suut pisariaqartinnerlugit naliliiffigissanerlugu aalajangertussaavaat. Kalaallit 


Nunaanni annaassiniarnissamut upalungaarsimaneq aamma ikuallattoornissamik 


qaartoornissamillu pitsaaliuinermi iliuusissat pillugit Inatsisartut inatsisaanni nr. 14-imi, 26. 


maj 2010-meersumi siunnerfigineqareerpoq, upalungaarsimanermut pisortaq kommunimi 


upalungaarsimanermut pilersaarusiornissamut allaffissornikkut misissueqqissaarnikkullu 


piginnaaneqartussaasoq. Inatsisartut inatsisaata 2010-meersumi kommunalbestyrelsi § 21, 


imm. 1 naapertorlugu kommunimi upalungaarsimanermut pilersaarummik suliaqarnissamut 


pisussaaffeqarnera atuutsinneqalerpoq. Tassalu kommunini upalungaarsimanermut 


pilersaarusiortarneq kommuninut nutaajunngilaq, aammalu kommunit tamatumunnga 


atatillugu upalungaarsimanermi pisortatut atorfimmik, piffissaq tamakkerlugu 


atorfigineqartussamik tunineqarput. 


 


Pikkorissartitsinerit ”Inuiaqatigiinni upalungaarsimaneq – ajornartoornermik isumaginninneq 


attaveqaqatigiinnerlu” (2010), ”Upalungaarsimanermut pilersaarusiortarneq” (2011) aamma 


”Ulorianartorsiorfiusinnaasut tunngavigalugit annertussusiliisarneq” (2013) ingerlanneqarput. 


 


Inuiaqatigiinni upalungaarsimaneq pillugu pikkorissartitsisarnerni siunertaavoq, 


pikkorissaqataasut Kalaallit Nunaanni upalungaarsimanermi sullissisut assigiinngitsut pillugit 


ilisimasaqalernissaat, Kalaallit Nunaanni upalungaarsimanerup ilusiligaanerani tunngaviusut 


ilusiliinerillu pillugit ilisimasaqalernissaat, kiisalu pissutsinut immikkut ittunut, ilaatigut 


najukkani nunalu tamakkerlugu suleqatigiinnermi atuuttartut, tassungalu ilanngullugu 


naalagaaffimmi oqartussaasut suleqatigineqartarnerat pillugu ilisimasaqalernissaat. 


 


Upalungaarsimanermik pilersaarusiortarneq aamma ulorianartorsiorfiusinnaasut 


tunngavigalugit annertussusiliisarneq pillugit pikkorissartitsinerni siunertaavoq, 


pikkorissaqataasut kommunini ulorianartorsiorfiusinnaasut atuuttut, kiisalu kiffartuussinerup 

qaffasissusia kommunalbestyrelsimit aalajangersarneqartoq tunngavigalugit 


ulorianartorsiorfiusinnaasunik misissueqqissaarneq tunuliaqutaralugu kommunini 


upalungaarsimanermut pilersaarusiornissamut ilisimasaqalernissaat. 


 


Ulorianartorsiorfiusinnaasut tunngavigalugit annertussusiliisarnermik pikkorissartitsinermi 


kommuninit ataasiakkaanit upalungaarsimanermut pisortat tamarmik kiisalu 


suliniuteqarnermut aqutsisut marluk peqataapput, kiisalu Kommuneqarfik Sermersooq aamma 


Qaasuitsup Kommunia ingerlatsivinni allaffimmiumik ataatsimik peqataatitaqarput. 


Pikkorissartitsinermi pikkorissaqataasut ulorianartorsiorfiusinnaasunik 


suussusersiniarnissamut, ulorianartorsiorfiusinnaasunik misissueqqissaarnissamut aammalu 


kommunimi najukkaminni upalungaarsimanermut pilersaarusiornissamut missingiummik 


suliaqarnermut suleqataatinneqarput. Pikkorissaqataasut tamarmik USB-stik-imik, 


pikkorissartitsinermi tamarmik immikkut suliarisimasaminnik imalimmik 


angerlaassitinneqarput. 


 


Kiisalu malugeqquneqarpoq, kommunini ulorianartorsiorfiusinnaasunut nalunaarsukkat, 


annaassiniarnissamut upalungaarsimasut kiffartuussinerisa qaffasissusii, aaqqissuussaaneri, 


suliaat, annertussusiligaanerat atortuilu kommunini upalungaarsimanermut pilersaarutinut 


ilaatinneqarmata. Tamatuma kingunerisaanik pilersaarut § 21 naapertorlugu 


Upalungaarsimanermut Ataatsimiititaliarsuarmut tusarniaassutigineqartussaavoq aammalu 


Naalakkersuisunit akuerineqartussaalluni. Upalungaarsimanermut Ataatsimiititaliarsuarmut 


tusarniaanissami aammalu Naalakkersuisut akuersinissaanni siunertaavoq, Kalaallit nunaanni 


upalungaarsimanermut pilersaarutit ataatsimut ataqatigiissinneqartussaammata, 


taamaalillutillu nuna tamakkerlugu upalungaarsimanermut pilersaarummut pingaarnermut, 


Naalakkersuisunit suliarineqartussamut naleqquttussaammata. 


 


Kommunip siullermeerluni ulorianartorsiorfiusinnaasunut, kiffartuussinerup 


qaffasissusissaanut annertussusiliinermullu nalunaarsuineranut atatillugu, 


Upalungaarsimanermut ataatsimiititaliarsuup, kommunini ulorianartorsiorfiusinnaasut 


nalunaarsorneqarneri kiffartuussinerullu qaffasissusissaattut aalajangersarneqarneri 


tunngavigalugit illoqarfinni nunaqarfinnillu ataasiakkaani annertussusiliinerit misissussavai. 


Misissuinermi siunertarineqarpoq kommuninut ilitsersuusiornissaq, taamaalillunilu 


ulorianartorsiorfiusinnaasunik tunngaveqarluni annertussusiliinerup atuutsinneqalerneranut 


atatillugu illoqarfinni nunaqarfinnilu ataasiakkaani upalungaarsimasut isumannaatsumik 


sulinissaannut nalornilernerup kinguneranik aallarnisaanermi ajornartorsiorsinnaanerit 


annikillisarniarlugit qulakkeerinissaq. Kiisalu kommunimi upalungaarsimanermut pilersaarut, 


tassungalu ilanngullugu inuttalersuineq Naalakkersuisunit akuerineqartussaavoq, tamatumalu 


kingunerisaanik atorfiit akuerisaasut kommunimi ulorianartorsiorfiusinnaasutut 


nalunaarsukkanut naleqqiullutik ikippallaarpata, Naalakkersuisut nassuiaatinik ilassutaasunik 


kommunimut piumasaqarsinnaapput. 

Kommunit ikuallattoornermut teknikkimut illunik suliaqartarnermi piginnaasalinnik 


pisariaqartinneqartunik atorfeqartitsinissaat ullumikkut piumasarineqareerpoq, taamaattumillu 


kommunit ikuallattoornissamut misissuisinnaapput, tamatumunngalu atatillugu suliassanik 


suliaqarsinnaallutik. Upalungaarsimanermut pisortap suliniuteqarnermullu aqutsisut 


ilinniartitaanissaannut piumasaqaatit Inatsisartut inatsisaannit peerneqarnerat tamatuminnga 


allannguissanngilaq. Annaassiniarnissamut upalungaarsimasut aaqqissuunnissaat, 


taamaalillunilu upalungaarsimanermi suliassat, tassungalu ilanngullugu soorlu 


ikuallattoornissamut misissuinermi illunullu sulianik suliaqarnermi suliassat 


pinaveersaartitsiviusut naammassineqarsinnaasunngornissaat kommunip suliassaasa ilagaat. 


Kommunip ikuallattoornissamut misissuinermi illunullu sulianik suliaqarnissamut suliassat 


naammassisinnaassappagit, kommunimi piginnaaneqarfiit taakku pigineqarnissaat 


pisariaqarpoq. Kommunit suliassat taakku naammassisinnaaniarlugit qanoq iliorlutik 


aaqqissuussinissaannut Inatsisartut inatsisaanni piumasaqartoqanngilaq. Inatsit 


tunngavigalugu upalungaarsimanermut pisortap suliniuteqarnermulluunniit pisortaata 


ikiuuttuusup, ikuallattoornermi teknikkimut tunngatillugu illunut suliassanik suliaqarnissamut 


ilinniagaqartup saniatigut allat suliaqarnissaat akornusersimaneqanngilaq. Kisiannili 


ikuallattoornermi teknikkimut tunngatillugu illunut suliassanik suliaqarnissamut 


pikkorissartitsinermut (ullumikkut ”Ikuallattoornermut teknikkimut tunngaviusumik 


ilinniartitaaneq” aamma ”Ikuallattoornermut teknikkimut ilinniartitaaneq ingerlaqqiffiusoq”) 


akuerineqassagaanni, ”ikuallattoornermi holdlederi”-tut ilinniagaqarsimanissaq 


piumasarineqarpoq. 


 


Peqqissutsimut Attaveqarnermullu Naalakkersuisoqarfik nassuiaatinut nangillugit allappoq: 


”Pingaartumik qupp. 4-mi immikkoortup aappaani nassuiaatit killormoorput, tassanilu 


allassimavoq: ”Inatsisissatut siunnersuut manna aqqutigalugu kommunimi timmisartunut 


suluusalinnut mittarfeqarpat, upalungaarsimanermut pisortap aammalu suliniuteqarnermut 


aqutsisup minnerpaamik ataatsip timmisartunut ilinniartitaanermi suliniuteqarnermut 


pisortatut ilinniagaqarsimanissaanik piumasaqaateqarneq atorunnaarsinneqarpoq. 


”Ilinniartitaanikkut piginnaaneqarfissat pisariaqartut” ”suliniuteqarnermut aqutsisoq 


timmisartut”-nut ilinniartitaanermik ilaqartinneqassanersut kommunalbestyrelsip 


nammineerluni nalilissagai naliliisoqarpoq, mittarfinni qatserinerit akisusaaffigineqarneri 


kommunimi upalungaarsimasunut inissitaanngimmat.” 


 


Nassuiaat ”mittarfinni qatserinerit akisusaaffigineqarneri kommunimi upalungaarsimasunut 


inissitaanngimmat” pitsaanngilaq kiisalu upalungaarsimaneq eqqarsaatigalugu 


ersernerluttorujussuulluni. Nassuiaat inatsisissatut siunnersuummi § 1-ip annersaanik 


nalornilersitsisoq. Ilaatigut imm. 2-mi allassimavoq: ”Kommunit annaassiniarnissamut 


upalungaarsimasuutitai najukkani ulorianartorsiorfiusinnaasunut, kommunimi 


upalungaarsimasut annertussusilerneqarnissaannut tunngaviliisussanut 


najoqqutassiussapput.” 

Kommunimi mittarfeqarsimappat, mittarfik kommunimi ulorianartorsiorfiusinnaasutut 


nalunaarsukkanut tamarmiusunut ilaatinneqartussaavoq, taannalu kommunimi 


upalungaarsimasut oqartussaasutut akisussaaffigaat. Allannguutissatut 


siunnersuutigineqartut mittarfinni isumannaassutsip qaffasissuserpiaanut 


sunniuteqarnerluttussaapput. Mittarfeqarfiit taamatut ajutoortoqartillugu erngerlutik 


upalungaarsimasussaapput orniguttussaallutillu, tassalu Mittarfeqarfiit ’first responder’-itut 


inissisimapput. Kisiannili Mittarfeqarfiit mittarfiup ungaluisa iluanni ajutoortoqarneranut 


atatillugu suliassanik tamanik naammassinnissaasutut naatsorsuutigineqarsinnaanngillat. 


Tassalu mittarfiit immikkoortortaqarfittut immikkoortutut, inatsisit tunngavigalugit 


upalungaarsimanissamut naminneerlutik akisussaasutut taaneqarpata, isumannaassutsip 


qaffasissuserpiaata apparnissaa eqqumaffigineqartariaqarpoq, silaannakkut 


angallassinermut inatsimmi mittarfik kisimiilluni ajutoornermik isumaginnittussatut 


inissinneqanngimmat, akerlianilli inuinnarnut upalungaarsimasut ikiuukkiartortussatut 


inissinneqarmata. 


 


Kommunimi upalungaarsimasuni upalungaarsimanermut pisortap timmisartunut 


suliniuteqarnermut aqutsisutut ilinniagaqarsimasariaqannginneranut piumasaqaatip 


peerneqarneratigut, upalungaarsimanermi pingaannginnerusumi timmisartut 


ajutoornissaannut sillimaniarnerup qaffasissuserisinnaasaa appartinneqartussaavoq. 


Tunngaviusumik tamanna akornusersimaneqanngilaq, kisiannili Attaveqarnermut 


Immikkoortortaqarfik ajornartorsiutip tamatuma erseqqissarnissaanut pisussaaffeqarluni 


misigisimavoq. Inuinnarnut upalungaarsimanerup annertussusilerneqarnerani timmisartup 


ajutoornissaa ilaatinneqanngippat, isumannaassutsip qaffasissusia ataatsimoortoq 


appartussaavoq. 


 


Kommunit sumiiffimmi pineqartumi upalungaarsimanertik silaannakkut angallassinermi 


suliat, kiisalu timmisartut sumiiffimmut timmisartuussisartut suussusii tunngavigalugit 


annertussusilersimapassuk, ajornartorsiut tamanna aaqqinniarlugu upalungaarsimanerup 


allanngorartumik aaqqinnissaa periarfissaavoq. Tassalu mittarfiit angissutsitik 


taakkunaniluunniit suliat pissutigalugit inuinnarnut upalungaarsimaneq 


artorsartilissappassuk kommuninut piumasaqaatit minnerpaaffissaannik 


atuutsitsisoqartariaqannginnersoq inatsimmi eqqarsaatigineqarsinnaavoq. Mittarfeqarfiit 


oqartussaasuunngillat, kisiannili ingerlatsiviupput, ingerlatsinermi suliat pissutigalugit 


upalungaarsimasoqartut. 


 


Mittarfeqarfinni ’Timmisartunut suliniuteqarnermut aqutsisutut’ atorfeqartoq 


oqartussaasuunngilaq, aammalu oqartussaasunut sinniisuunani, kisiannili ingerlatsivittut 


aaqqissuussaalluni. Qatserinermut annaassiniarnermullu aalajangersakkat (BL 3-9) 


mittarfinni qatserisartut annaassiniartartullu ilinniartitaanerinut maleruagassaapput, 


aammalu oqartussaasutut piginnaatitsinermut tunngasuunatik. 


 







25 
 


Aamma mittarfinni mikisuni mittarfik kisimi ’Timmisartunut suliniuteqarnermut aqutsisumik’ 


atorfeqartitaqarpat, tamanna mittarfiup sunnertianeranut annertusititsisussaavoq, 


iluatsitsinerliornermilu mittarfimmi suliniuteqarnermut aqutsisut ornigussinnaatinnagit 


mittarfiup matugallarneranik kinguneqarsinnaalluni. 


 


”Kalaallit Nunaanni upalungaarsimanermut inatsit pillugu nassuiaat”-mi kapitali 4.4. 


Mittarfinni qatserisarneq, allassimavoq: 


 


”Mittarfinni pisortanit pigineqartuni, timmisartut aallarnerminni 10 tonsinik 


oqimaannerusunilluunniit usillutik, imaluunniit 20-nik amerlanerusunilluunniit 


ilaasoqarlutik aallarsinnaanissaannut akuersissuteqarfiusuni qatserisartunik 


annaassiniartartunillu pilersitsisoqassaaq. 


 


Inatsisitigut tunngaviusut 


Mittarfinni qatserisartoqarnissamut annaassiniarnissamullu, aammalu immaqa imaatigut 


annaassiniarnissamut maleruagassat aalajangersarneqarnerini, silaannakkut angallannermut 


inatsit naapertorlugu (tak. inatsimmik nalunaarut nr. 1484, 19. december 2005-imeersoq) 


Statens Lufthavnsvæsen-imiit “Qatserisartoqarnermut annaassiniartarnermullu 


aalajangersakkat” (BL 3-9) tunngavigineqarput. 


 


Akisussaaffiit pingaarnerit sullissinermilu akisussaaffiit 


Assartuinermut Nukissiuuteqarnermullu Ministereqarfik aamma Statens Lufthavnsvæsen 


pingaarnertut akisussaasuupput (Ilassutaasoq: ullumikkut Illersornissamut Ministereqarfik 


aamma Angallannermut Aqutsisoqarfik). BL 3-9 naapertorlugu pisortat mittarfeqarfianni 


ilusilersuinissamut ingerlatsinissamullu akuersissummik tunineqarsimasoq 


(akuersissummik pigisaqartoq), ilaatigut qatserisartunik annaassiniartartunillu, taassumalu 


ataani imaatigut annaassiniartartunik pilersitsinissamik qulakkeerissalluni pisussaavoq. 


Ingerlatsinissamut akuersissummik pigisaqartoq (Grønlands Luftfartsvæsen, 


Mittarfeqarfiit) Kalaallit Nunaanni qatserisartoqarnermi annaassiniarnermilu sullissinernut 


akisussaasuvoq. Qatserisartoqarnermik annaassiniartarnermillu pilersitsineq ingerlatsinerlu 


Statens Lufthavnsvæsen-imit akuerineqartussaapput, tassunga imaatigut 


annaassiniarsinnaanerit tamatumunngalu atortussat ilaallutik. 


 


Mittarfinni qatserisartoqarfiit pingaartumik mittarfiit ungaluisa iluanni sulisarput, kisiannili 


mittarfimmut ungasinngitsumi timmisartumik nakkartoqassagaluarpat, tamatumunnga 


atatillugu mittarfiup avataani sulisinnaallutik. 


(…) 


 


Killeqarfinnut ajornartorsiutit 


Mittarfinni qatserisarnerup kommunimi ikuallattoornissamut annaassiniarnissamullu 


upalungaarsimanermut sanilliullugu killissaliinermut tunngatillugu 


ilisimatitsissutigineqarsinnaavoq, nunaqarfinni pineqartuni marluusuni taakkunani illunik 

ikuallattoqartillugu mittarfinni ikuallattoornissamut upalungaarsimasut qatserisarnissaat 


pillugu Kangerlussuaq Narsarsuarlu Qeqqata Kommunianut aamma Kommune 


Kujallermut isumaqatigiissuteqarsimammata. 


 


Nunaqarfinni, mittarfiup ikuallattoornissamut upalungaarsimasut suliassaqarfigisaanni 


illunik ikuallattoqartillugu, taamaalillunilu ikuallattoornissamut upalungaarsimasut 


mittarfimmiitinnagit mittarfik timmisartorfigineqarsinnaanngilaq. Tamanna mittarfinni 


ikuallattoornissamut upalungaarsimasut kommunillu qatserisartoqarfiisa akunnerminni 


sukumiinerusumik suleqatigiissinnaanerannut killiliisuuvoq.” 


 


Naliliineq malillugu ulorianartorsiorfiusinnaasut tunngavigalugit annertussusiliisarneq 


tamakkiisumik atulersinneqassaaq, aammalu kommunimi annaassiniarnissamut 


upalungaarsimasut ilinniartitaanikkut sunik piginnaaneqarnissaannut piumasaqaatit 


minnerpaaffilerneqassanngillat. Ulorianartorsiorfiusinnaasunik naliliinermi kommunimi 


mittarfeqarnerata eqqarsaatigineqarnissaa pissusissamisuuinnartussaavoq, kommunimi 


ulorianartorsiorfiusinnaasunik misissueqqissaarnermi taanna ulorianartorsiorfiusinnaasunut 


ilaammat, taamaalillunilu annertussusiliinermut ilaatinneqartussaalluni. 


 


Nassuiaatit iluarsineqarput, Inuinnarnik Silaannakkut Angallassinermut Aalajangersakkani 


BL 3-9-mi imm. 11.2 malillugu mittarfimmi suliniuteqarnermut aqutsisup pigaartuusup 


kommunimi annaassiniarnissamut upalungaarsimasuni suliniuteqarnermut aqutsisup 


takkunnissaata tungaanut ajoquserfimmi teknikkikkut aqutsinermik 


isumagisaqartariaqarnissaa nassuerutigineqarmat. Taamaattumik BL 3-9 naapertorlugu 


kommunimi annaassiniarnissamut upalungaarsimasut kommunimi pisortat 


mittarfeqarfiutaanni annaassiniarnermi qatserinermilu teknikkikkut aqutsinermik 


isumaginnissinnaasunngorlugit kommunip annertussusiliisarnissaa ilinniartitsisarnissaalu 


piumasarineqarpoq. 


 


Aammataaq matuma siuliani imm. 2.2. Upalungaarsimanermut pisortat suliniuteqarnermullu 


aqutsisut ilinniartitaanerisa qaffasissusissaat, nassuiaatit iluarsisat innersuussutigineqarput. 


 


Peqqissutsimut Attaveqarnermullu Naalakkersuisoqarfik § 1-imut tunngatillugu allappoq: 


”Kommunimi ulorianartorsiorfiusinnaasunut nalunaarsukkat upalungaarsimasut 


annertussusilernissaannut tunngavigineqartussaammata, taakku qanoq ilinerani 


suliarineqarsimanissaannut nutarterneqarnissaannullu piumasaqaateqarnissaq 


pingaaruteqarpoq.  


 


Ulorianartorsiorfiusinnaasunik misissueqqissaarnermut, kommunini annaassiniarnissamut 


upalungaarsimasut kiffartuussinerisa qaffasissusissaannik aalajangiinermut, 


annaassiniarnissamut upalungaarsimasut aaqqissuussaanerinut, suliaannut, 


annertussusiligaanerinut atortuinullu atatillugu suliassaqarfimmut attuumassuteqanngitsumik 


siunnersorteqarnissaq piumasaqaatigineqartariaqaraluarpoq. Isumarput malillugu 

ilinniartitaanissamut piumasaqaatit atuutsiinnarneqartariaqaraluarput. Tamatuma saniatigut 


upalungaarsimanermut pilersaarutit assigiiaarnerunissaat qulakkeerneqartariaqaraluarpoq. 


 


Ulorianartorsiorfiusinnaasunut nalunaarsukkat kommunini upalungaarsimanermut 


pilersaarutinut ilaasussaapput. § 21, imm. 2-mi allassimavoq, kommunimut 


upalungaarsimanermut pilersaarut ineriartornermi pisariaqartitsineq malillugu 


iluarsaanneqartussaasoq, kisiannili kommunimi qinigaaffiup ataatsip iluani minnerpaamik 


ataasiarlutik iluarsaanneqartassalluni. Inatsisissamut piareersaalluni suliani 


aalajangersakkamut tunngatillugu imatut allassimasoqarpoq: 


 


”Kommunini upalungaarsimanermut pilersaarutit taakkununngalu ilaliussaassinnaasut 


pisariaqartitsilernermi iluarsaanneqartassapput, assersuutigalugu upalungaarsimanermut 


pilersaarutit amigaateqarnerinik uppernarsititsiviusumik ajutoortoqartillugu 


ajunaarnersuaqartilluguluunniit. Mittarfimmik imaluunniit suliffissuarmik il.il. sananeq 


alliliinerluunniit aamma pilersaarutip iluarsaanneqarnissaanik 


pisariaqartitsiviulersinnaavoq. 


 


Upalungaarsimanermut pilersaarut kommunimi qinigaaffiusumi ataatsimi minnerpaamik 


ataasiarluni iluarsaanneqartassaaq, piffissamut qinigaaffiusumut atatillugu tunngavissanik 


allanngortoqarsimasinnaammat. Tamatumani ilaatigut inuit attaveqarfissat pingaarnerit 


taarserneqarsimasinnaanerat, taamaattumillu upalungaarsimanermut pilersaarutip 


iluarsaanneqarnissaata pisariaqalersimasinnaanera eqqarsaatigineqarpoq.” 


 


Matuma siuliani oqaatigineqartutut ulorianartorsiorfiusinnaasunik misissueqqissaarneq, 


kommunini annaassiniarnissamut upalungaarsimasut kiffartuussinerisa qaffasissusissaannik 


aalajangiineq, annaassiniarnissamut upalungaarsimasut aaqqissuussaaneri, suliai, 


annertussusiligaaneri atortuilu § 21 naapertorlugu kommunip upalungaarsimaneranut 


pilersaarummut tamarmiusumut ilaatinneqartussaapput. Tamatuma kingunerisaanik 


pilersaarut Upalungaarsimanermut Ataatsimiititaliarsuarmut tusarniaassutigineqartussaavoq, 


aammalu pilersaarut Naalakkersuisunit akuerineqartussaavoq. Kiisalu matuma siuliani 


oqaaseqaatit innersuunneqarput. 


 


Kommunimi upalungaarsimanermut pilersaarutip siulliup ilusilerneqarnissaa 


suliarineqarnissaalu ajornakusoorsinnaasoq Naalakkersuisut paasilluarpaat. Tamanna naak 


pilersaarusiortussaatitaaneq 1. juli 2010-mi atuttussanngortinneqarsimagaluartoq, ilaatigut 


Naalakkersuisut suli kommunini upalungaarsimanermut pilersaarutinik akuerisassanik 


tigusaqarsimannginnerannut peqqutaasutut naliliiffigineqarpoq. Kommunini unammilligassat 


ikiorsiiffiginiarlugit aammalu kommunit ilitsersuunniarlugit – kommunini 


upalungaarsimanermut pilersaarusiornermut pikkorissartitsinerit ingerlanneqareersut 


saniatigut – ”Kommunini upalungaarsimanermut pilersaarusiornissamut ilitsersuut”, 


kommunini upalungaarsimanermut pilersaarusiornissamut malitassamik ilaqartinneqartoq 


saqqummersinniarlugu Naalakkersuisut naatsorsuutigaat. Ilitsersuutip 

saqqummiunneqarnerani kommunini upalungaarsimanermut pilersaarutit ataatsimut 


aaqqissuunneqarnissaat, kiisalu upalungaarsimanermut pilersaarusiornissaq, taamaalillunilu 


kommunini pilersaarutip sunik imaqarsinnaanerinik naatsorsuutigisanik tamanik 


imaqarneranik kommunit naliliisinnaalernissaat ilanngussisinnaanissaallu siunertarineqarpoq. 


 


Peqqissutsimut Attaveqarnermullu Naalakkersuisoqarfik § 2-mut tunngatillugu allappoq: 


”Imm. 2.: ”Naalakkersuisut annaassiniarnissamut upalungaarsimasut nakkutigissavaat, 


tamannalu pillugu ersarinnerusunik maleruagassiorsinnaallutik”. Tamatumani 


Naalakkersuisut sulianut immikkut ittumik ilisimasaqartunik pisariaqartinneqartunik, 


maleruagassiortussanik nakkutilliisussanillu pigisaqarnissaat pisariaqarpoq.” 


 


Tamanna uppernarsarneqarsinnaavoq. 


 


Peqqissutsimut Attaveqarnermullu Naalakkersuisoqarfik § 4-mut tunngatillugu allappoq:  


”Peqqissutsimut Naalakkersuisoqarfiup 2009-mili upalungaarsimanermut inatsit 


siullermeerluni tusarniaassutigineqarmat erseqqissaajuarsimavoq, peqqissutsimut 


upalungaarsimanermut akisussaaffik pingaarneq Peqqissutsimut Naalakkersuisoqarfimmi 


inissisimasoq - Nakorsaaneqarfimmi inissisimanani. Inatsimmi matumani akisussaaffinnut 


tunngasorpiaat ataqqineqarnissaat, aammalu Upalungaarsimanermut Ataatsimiititaliarsuup 


katitigaanerani tamanna ersersinneqarnissaa pingaaruteqarpoq. Tassalu Peqqissutsimut 


Naalakkersuisoqarfik Upalungaarsimanermut Ataatsimiititaliarsuarmi aalajangersimasumik 


ilaasortaatitaqartariaqarpoq, tamannalu aamma assersuutigalugu SAREX 2012-imut aamma 


2013-imut atatillugu erseqqissarneqarsimavoq. 


 


8. juni 2004-mi Naalakkersuisunut ilisimatitsissut, tak. Naalakkersuisut ataatsimiinnerannut 


imaqarniliaq nr. 51/2004, naapertorlugu Naalakkersuisut siulittaasuata aalajangerneratigut 


Peqqinnissamik Nakkutilliisoqarfik (maannakkut Nakorsaaneqarfik) Naalakkersuisut 


Siulittaasuata akisussaaffeqarfianiit Peqqissutsimut Naalakkersuisoqarfimmut nuunneqarpoq. 


2004-mi aalajangiinerup kingunerisaanik Nakorsaanerup naalakkersuisoqarfimmi pisortat 


assigalugit Peqqissutsimut Naalakkersuisoq toqqaannartumik qullersarilerpaa, tamatumanilu 


Nakorsaaneqarfiup peqqinnissaqarfimmut atasuunnginnera erseqqissarneqarpoq.  


 


Naliliineq malillugu Kalaallit Nunaanni Upalungaarsimanermut Ataatsimiititaliarsuarmi 


ilaasortat ilaneqassanngillat, ataatsimiititaliarsuaq maannakkutut iluseqarluni tamakkiisumik 


ingerlasinnaassuseqarmat. Upalungaarsimanermut Ataatsimiititaliarsuup ataatsimiittarnerini 


Upalungaarsimanermut Ataatsimiititaliarsuarmi ilaasortat ilaneqarsinnaanerat 


oqaluuserineqartarsimavoq, kisiannili naliliisoqarnera tunngavigalugu – aammalu 


sungiusarnerit ingerlanneqartarsimasut aallaavigalugit – Upalungaarsimanermut 


Ataatsimiititaliarsuup pisorpianik suliaqartarnerani ilaasortat amerlinnginnissaat 


pingaartinneqarpoq. 

Naliliineq malillugu Nakorsaaneqarfik Upalungaarsimanermut Ataatsimiititaliami 


aalajangersimasumik ilaasortaatitaqaannassaaq. Nakorsaanerup Kalaallit Nunaanni 


peqqissutsimik nakkutilliineq, aammalu pissutsinut peqqissutsimut pingaaruteqartunut 


malinnaaneq pingaarnertut suliassarai, ilanngullugit nappaatinik tunillaattartunik 


nappaateqarnermik tuniluuttoqarneranillu nakkutilliineq, nappaatinut tuniluuttunut 


akiuiniarnissamut piareersaatinut suleqataaneq, kiisalu avatangiisini, eqqiluisaarnermi 


imeqarnermilu pissutsini peqqissutsimut tunngassuteqartut tamarmiusut pillugit 


oqartussaasunut siunnersuisarneq. Kiisalu Nakorsaaneqarfik nuna tamakkerlugu 


peqqissutsimik sulialinnut ilitsersuusiortarpoq, aammalu assersuutigalugu nuna tamakkerlugu 


tuniluuttoqarsinnaaneranik ulorianartorsiortoqartillugu, imaluunniit sakkut tappiorannartunik 


akullit atorlugit ajortumeerisoqartillugu danskini oqartussaasunut annernut 


attaveqartussaalluni. Taamatullu Nakorsaaneqarfik toqungasunik misissuilluni 


kinaassusersiniartarnermut atatillugu politiinik suleqateqarnissamut piginnaatinneqarpoq. 


 


Peqqissutsimut Naalakkersuisoqarfik Kalaallit Nunaanni Upalungaarsimanermut 


Ataatsimiititaliarsuarmi aalajangiisinnaatitaanani suleqataatinneqartarpoq, pisut inunnik 


ajoqusiiffiusut peqqinnissaqarfiup sullissisutut sulilersinneqarneranik kinguneqartussaanerat 


Upalungaarsimanermut Ataatsimiititaliarsuarmit paasillugu akuerineqarmat. Taamaattumik 


Upalungaarsimanermut Ataatsimiititaliarsuaq peqqinnissaqarfiup pisinnaasaanut 


piginnaaneqarfiinullu paasissutissanik pissarsiniarnissaq pisariaqartittarpaa. 


 


Aamma Peqqissutsimut Attaveqarnermullu Naalakkersuisoqarfik § 4-mut tunngatillugu 


allappoq:  


Naalakkersuinikkut suliassat allannguuteqassagaluarpataluunniit Upalungaarsimanermut 


Ataatsimiititaliarsuup ingerlasinnaanera qulakkeerniarlugu, Naalakkersuisoqarfiit tamarmik 


Upalungaarsimanermut Ataatsimiititaliarsuarmi ilaasortaatitaqarnissaat 


naleqqunnerpaassaaq. 


 


Matuma siuliani allassimasutut Kalaallit Nunaanni Upalungaarsimanermut 


Ataatsimiititaliarsuarmi ilaasortat ilaneqaqqissanngitsut naliliisoqarpoq, ataatsimiititaliarsuaq 


maannakkutut iluseqarluni ingerlalluarsinnaammat. 


 


Upalungaarsimanermut Ataatsimiititaliarsuarmi Naalakkersuisoqarfiit tamarmik 


ilaasortaatitaqarnissaat siunertaanngilaq, kisiannili aalajangersimasumik pisoqartillugu, 


imaluunniit sungiusarnissamik pilersaarusiortoqartillugu pisariaqassappat 


naalakkersuisoqarfiit attuumassuteqarsinnaasut ilaatinneqartassapput. 


 


Peqqissutsimut Attaveqarnermullu Naalakkersuisoqarfik § 7-imut tunngatillugu imatut 


allappoq: 


”Upalungaarsimanermut pisortamut piffissaq tamakkerlugu atorfimmik pilersitsinissaq 


sullissinermi aqutsisut suliassanut nutaanut, aqutsinerup iluani soorlu allaffissornermut, 

missingersuusiornermut, misissueqqissaarnermut, pilersaarusiornermut illunullu suliassanik 


suliaqarnermut piginnaaneqarnissamik pisariaqartitsiviusunut kattussiviusariaqanngilaq.” 


 


Upalungaarsimanermut pisortap sullissinerni suliassai Kalaallit Nunaanni 


annaassiniarnissamut upalungaarsimaneq aamma ikuallattoornissamik qaartoornissamillu 


pitsaaliuinermi iliuusissat pillugit Inatsisartut inatsisaata nr. 14-ip, 26. maj 2010-meersup 


atulerneratigut allannguuteqanngillat. Inatsisartut inatsisaata 2010-meersup atuutilerneratigut 


upalungaarsimanermut pisortap suliassai allaffissornermi suliassanik ilaneqarput, tamannalu 


kommunit upalungaarsimanermut pisortap piffissaq naallugu atorfeqarnissaanik 


tunineqarnerannut tunngavigineqarpoq. 


 


Inatsisartut inatsisaata 2010-mi atuutilernissaa sioqqullugu qatserisartut pisortaat aamma 


allaffissornermi suliassanik arlalinnik isumagisaqarpoq. Tamanna ilaatigut ”Kalaallit 


Nunaanni qatserisartut pisortaannut ilitsersuut”-mi, 31. januar 1980-imeersumi, sulilu 


atuuttumi allassimavoq. Ilitsersuummi allassimavoq, qatserisartut pisortaata ilaatigut 


suliassarigai: 


- kommunip qatserisartoqarfianik ulluinnarni aqutsineq,  


- atortussanik pisinissamut inassuteqartarneq, 


- sulisussanik atorfinitsitsisarneq, 


- sungiusarnernik ingerlatsinissamik suliniuteqarneq, 


- kommunimi inuttat maleruagassat malillugit ilinniartitaanissaannik suliniuteqarneq, 


- sulisunik immikkut ittunik suliaqartunik imaluunniit aqutsinermik suliaqartunik 


Kalaallit Nunaanni Qatserisartut Ilinniarfianni pikkorissartitsinernut akuerisaasunut 


innersuussisarneq, 


- kalerrisaarutinik pitsannguinissamut inassuteqartarneq, taakkununnga kalerrisaarutit 


toortakkat, nilliasartut nutaat il.il. ilaatinneqarlutik, 


- illunut orniguttarnissamut suliniuteqartarnissamullu pilersaarusiorneq, 


- pigaartuusussanik nalunaarsuineq, ornigunnerni tamani suliniuteqarnermut pisortamik 


takkuttoqartarnissaanik qulakkeeriffiusumik, 


- illuutinut oqartussaasut suleqatigalugit suliffeqarfiit atortussianik qaartuujasunik, 


ikummajasunik imaluunniit imerpalasunik, silaannarmik akuutissanilluunniit 


immikkut ittumik ikuallajasunik tunisassiortut, suliaqartut atuisulluunniit 


pilersinnissaannut akuersissuteqartarnermi suleqataaneq, kiisalu 


- illuutinut oqartussaasut suleqatigalugit illunut assigisaannulluunniit, pissutsinik 


immikkut ikuallattoornissamut ulorianaateqarfiusunik atuutsitsiviusunut, inuit 


amerlasuut katersuuttarfiinut imaluunniit annertuumik nalillit 


aserorneqarfigisinnaasaannut piumasaqaasiornermi suleqataaneq. 


 


Allaffissornermi suliassat, ulorianartorsiorfiusinnaasunik misissueqqissaarnermut, 


kiffartuussinerup qaffasissusianut, kommunimi upalungaarsimanermut pilersaarummut kiisalu 


sanaartukkani ikuallattoornissamut teknikkimik suliaqarnerup isumaginissaanut 


attuumassuteqartut kommunimi upalungaarsimanermut pisortap pingaarnertut suliassarai. 

Taakku saniatigut sullissinermut tunnganerusut isumagisussaavai, tassanilu 


upalungaarsimanermut pisortaq pisuni suliniuteqarnermut aqutsisutut sulisartussaavoq. 


Sullissinermi suliassaq taanna tunngaviusumik suliniuteqarnermut aqutsisunit, kommunimit 


upalungaarsimanermut pisortamut taartaasartussatut atorfinitsinneqarsimasunit 


isumagineqarsinnaavoq. Tamanna tunngavigalugu pingaarnertut malitassaavoq, 


upalungaarsimanermut pisortap kommunimi annaassiniarnissamut upalungaarsimasuni 


allaffissornermi suliassat naammassinissaannut allaffissornermut piginnaaneqarnissaa.  


 


Upalungaarsimanermut pisortap inissisimanerata qaffanneqarneranut atatillugu atorfik 


suliassaqarfimmi pisortatut qaffasissuseq 3-mut inissinneqarpoq (allaffimmi pisortatut atorfik 


qaffaseqatigalugu), tamatumalu kingunerisaanik upalungaarsimanermut pisortap matuma 


siuliani taaneqartunik piginnaaneqarnissaa qaffaanermi siunnerfigineqarpoq. 


 


Erseqqissaatigineqassaaq inatsisissatut siunnersuut naapertorlugu kommunit namminneerlutik 


annaassiniarnissamut upalungaarsimasut aaqqissuunnissaat aalajangigassarimmassuk, 


aammalu annaassiniarnissamut upalungaarsimasuni allaffissornikkut suliassat 


upalungaarsimanermut pisortap kommunimilu allaffissornermik suliallit allat suleqatigiillutik 


suliarineqartarnissaat inatsimmi akornusersimaneqanngimmat. 


 


Illersornissamut Ministereqarfik tusarniaanermi akissuteqaammini imatut allappoq: 


 


”Inatsisissatut siunnersuummi § 1, nr. 1, § 1, imm. 2-p imatut oqaasertalerneqarnissaa 


siunnersuutigineqarpoq: 


”Imm. 2. Kommunit annaassiniarnissamut upalungaarsimasuutitai kommunimi 


upalungaarsimasut annertussusilernissaannut tunngavissiisussamik najukkani 


ulorianartorsiorfiusinnaasunik nalunaarsuissapput. 


 


Inatsisissatut siunnersuummi aalajangersakkani ataasiakkaani § 1, nr. 1-imut nassuiaatini 


ilaatigut imatut allassimasoqarpoq: 


 


”Imm. 2-mi siunnersuutigineqarpoq, kommunalbestyrelsip 


ulorianartorsiorfiusinnaasunik, kommunimi naammattoorneqarsinnaasunik 


suussusersiornikkut kommunimi ulorianartorsiorfiusinnaasut 


nalunaarsussagai.” 


 


Illersornissamut Ministereqarfimmit siunnersuutigineqassaaq, suliassat immikkoortui 


”suussusersiniarneq” aamma ”misissueqqissaarneq” inatsisit oqaasertaanni 


toqqaannartumik allassimassasut, taamaalilluni ”nassuiaatit aqqutigalugit inatsimmik 


atortitsinissaq” pinngitsoortinneqassalluni. 


 


Tamatuma kingorna § 1, imm. 2-mi inatsisip oqaasertaata imatut iluarsineqarnissaa 


siunnersuutigineqarpoq: 

”Imm. 2. Kommunit annaassiniarnissamut upalungaarsimasuutitai najukkani 


ulorianartorsiorfiusinnaasunik, kommunimi upalungaarsimasut 


annertussusilerneqarnissaannut tunngaviliisussanik suussusersiniassapput 


misissueqqissaassallutillu (ulorianartorsiorfiusinnaasunut najoqqutassiat).” 


 


Inatsisissatut siunnersuut Illersornissamut Ministereqarfiup oqaaseqaatai naapertorlugit 


iluarsineqarpoq. 


 


Illersornissamut Ministereqarfik aamma Kalaallit Nunaanni annaassiniarnissamut 


upalungaarsimaneq aamma ikuallattoornissamik qaartoornissamillu pitsaaliuinermi iliuusissat 


pillugit Inatsisartut inatsisaanni atuuttumi § 10, imm. 3 pillugu imatut allappoq: 


”§ 10, imm. 3 maannakkut atuuttoq (…) ”Statens Lufthavnsvæsen-imut (RCC)” 


innersuussutinik imaqarpoq. Illersornissamut Ministereqarfimmit maluginiaqquneqarpoq, 


silaannarmit annaassiniarnermi suliassat naalakkersuinermut tunngasortai (tassalu Rescue 


Coordination Centre) 1. januar 2014 aallarnerfigalugu Illersornissamut Ministereqarfimmut 


nuuneqarmata. Taamaattumik ”RCC”-mut innersuussut peerneqartariaqarpoq. Tamatuma 


peqatigisaanik maluginiaqquneqarpoq, 2010-mi Statens Lufthavnsvæsen Angallannermut 


Aqutsisoqarfimmut kattunneqarmat. Taamaattumik ”Statens Lufthavnsvæsen” 


”Angallannermut Aqutsisoqarfimmut” iluarsineqartariaqarpoq”. 


 


Inatsisissatut siunnersuut Illersornissamut Ministereqarfiup oqaaseqaatai naapertorlugit 


iluarsineqarpoq. 


 


KANUKOKA tusarniaanermi akissuteqaammini allappoq: 


”KANUKOKA allannguutissatut siunnersuummut oqaaseqaateqarnissamut 


periarfissinneqarami qujavoq. Tamatumunnga atatillugu aallarniutigalugu KANUKOKA-mit 


kommunini ulorianartorsiorfiusinnaasunik naliliinerpiaat tunngavigalugit kommunini 


upalungaarsimanerup annertussusilerneqartarneranik atuutsitsisoqalernerani tunngavissat 


tapersersorneqarput.  


 


KANUKOKA inatsisissatut siunnersuutip tusarniaassutigineqarnerani akissuteqaammini 


allappoq: 


”Inatsisissatut siunnersuutip qulequtaata ataani ungaluuserlugu imatut allassimasoqarpoq: 


”Kommunini annaassiniarnissamut upalungaarsimasut il.il. ulorianartorsiorfiusut 


tunngavigalugit annertussusilerneqarnerinik atulersitsineq”. Tassunga atatillugu 


oqaasertaliussap, allannguutissatut siunnersuummi siunnerfiusumut naapertuunnerusumik 


nassuiaatitut naliliiffigineqartumik  iluarsineqarnissaa siunnersuutigineqarpoq: ”Kommunini 


annaassiniarnissamut upalungaarsimasut il.il. najukkani pissusiviusut tunngavigalugit 


annertussusilerneqarnerinik atulersitsineq”. 

Inatsisissatut siunnersuutip maannakkut oqaasertaa: ”Kommunini annaassiniarnissamut 


upalungaarsimasut il.il. ulorianartorsiorfiusut tunngavigalugit annertussusilerneqarnerinik 


atulersitsineq” atatiinnarneqassasoq naliliisoqarpoq, qulequtaq inatsisissatut siunnersuutip 


imaanut naapertuuttutut naliliiffigineqarmat.  


 


”Siunnersuummi § 1, imm. 1-imi allassimavoq, ”Annaassiniarnissamut 


upalungaarsimasuutitat suliassat oqartussanit allanit isumagineqartussat suliassarinngilaat”. 


Tassani oqartussaasut suliassallu suut eqqarsaatigineqarnersut inatsisissatut 


siunnersuummut nassuiaatini erseqqissarneqarpat naapertuutissaaq. Tassalu suliassat suut 


kommunini annaassiniarnissamut upalungaarsimasunit isumagineqassanersut, suullu 


oqartussaasunit allanit isumagineqassanersut erseqqilluinnartumik allassimanissaat 


pingaaruteqarpoq.” 


 


§ 1, imm. 1-imut nassuiaatit iluarsineqarput, taamaalillunilu suliassat suut ullumikkut 


oqartussaasunit allanit isumagineqassanersut nassuiaatini allassimalerpoq. 


 


”Siunnersuummi § 1, imm. 5-imi allassimavoq, kommunini annaassiniarnissamut 


upalungaarsimasunut pilersaarut kommunimi upalungaarsimanermut pilersaarummut 


tamarmiusumut ilaasinnaasussaasoq. Inatsisissatut siunnersuummi pilersaarutit taakku 


ataqatigiinnerat ersarinnerusumik nassuiaatigineqarpat iluaqutaasussaavoq, tamanna 


siunnersuummi matumani tassungaluunniit nassuiaatini ersarissumik allassimanngimmat. 


Tassunga atatillugu kommunini annaassiniarnissamut upalungaarsimasunut pilersaarut 


qanoq imaqartussatut naatsorsuutigineqassanersoq erseqqissaatigineqartariaqarpoq, 


taamatullu pilersaarut upalungaarsimanermut pilersaarummut tamarmiusumut ilaliussatut 


inissinneqassanersoq imaluunniit upalungaarsimanermut pilersaarutip tamarmiusup 


oqaasertaani toqqaannartumik allassimassanersoq erseqqissaatigineqartariaqarpoq. Aamma 


pilersaarut assersuutigalugu ukiut sisamakkaarlugit iluarsaanneqartassanersoq 


erseqqissaatigineqartariaqarpoq, soorlumi upalungaarsimanermut pilersaarut tamarmiusoq 


taamatut pineqartartoq. 


 


Kommunimi upalungaarsimanermut ataatsimut pilersaarusiortoqartarnissaanut piumasaqaat 


Kalaallit Nunaanni annaassiniarnissamut upalungaarsimaneq aamma ikuallattoornissamik 


qaartoornissamillu pitsaaliuinermi iliuusissat pillugit Inatsisartut inatsisaanni nr. 14-imi, 26. 


maaji 2010-meersumi § 21, imm. 1 naapertorlugu atuutsinneqalerpoq. § 1, imm. 5-imi 


allassimavoq, kommunimi ulorianartorsiorfiusinnaasunut nalunaarsukkat, kiisalu § 21 


naapertorlugu annaassiniarnissamut upalungaarsimasut kiffartuussinerisa qaffasissusia, 


aaqqissuussaanerat, suliaat, annertussusiligaanerat atortuilu imm. 2-4 naapertorlugit 


kommunimi annaassiniarnissamut upalungaarsimasut pilersaarutaanni, kommunimi 


upalungaarsimanermut pilersaarummut tamarmiusumi ilaasussami nassuiarneqassasut. 


Nassuiaat toqqaannartumik kommunimi upalungaarsimanermut pilersaarummut 


tamarmiusumut ilaatinneqassaaq. 

Matuma siuliani Peqqissutsimut Attaveqarnermullu Naalakkersuisoqarfiup tusarniaanermut 


akissuteqaataanut oqaaseqaatini allassimasutut, Naalakkersuisut ”Kommunini 


upalungaarsimanermut pilersaarusiornissamut ilitsersuut”, kommunini upalungaarsimanermut 


pilersaarusiornissamut malitassamik ilaqartinneqartoq saqqummersinniarlugu 


naatsorsuutigaat. 


 


§ 21, imm. 2-mi allassimavoq, kommunini upalungaarsimanermut pilersaarutit 


ineriartornermi pisariaqartitsineq malillugu iluarsaanneqartussaasut, kisiannili kommunimi 


qinigaaffiup ataatsip iluani minnerpaamik ataasiarlutik iluarsaanneqartassallutik. Kommunimi 


ulorianartorsiorfiusinnaasunut nalunaarsukkat, kiisalu annaassiniarnissamut 


upalungaarsimasut kiffartuussinerisa qaffasissusia, aaqqissuussaanerat, suliaat, 


annertussusiligaanerat atortuilu kommunimi upalungaarsimanermut pilersaarummut 


tamarmiusumut ilaatinneqartussaammata, tamatuma nassatarisaanik immikkoortut taakku 


aamma kommunini upalungaarsimanermut pilersaarutit ineriartornermi pisariaqartitsineq 


malillugu iluarsineqartartussaapput, taamaattorli kommunimi qinigaaffiup ataatsip iluani 


minnerpaamik ataasiarlutik iluarsaanneqartassallutik. 


  


”Siunnersuummi § 7-imut allannguutissami allassimavoq, kommunalbestyrelsi sulisunik 


kommunimi upalungaarsimanermut pilersaarummik suliaqartussanik atorfinitsitsisassasoq. 


Suliaqarnermi upalungaarsimanermut pisortap sulisussanik atorfinitsitsisarnissaa 


nassuiaatini allassimassasoq siunnersuutigineqarpoq.” 


 


Nassuiaatit allanngortinneqarput, taamaalillunilu ulluinnarni suliaqarnermi 


upalungaarsimanermut pisortaq sulisussanik allanik atorfinitsitsisassasoq allassimalerpoq. 


 


Siunnersuummi § 7, imm. 2-mut allannguutissami allassimavoq, kommunalbestyrelsi 


upalungaarsimanermut pisortamik, immikkut ittumik ilinniagaqarnermigut 


annaassiniarnissamut upalungaarsimasunik ulluinnarni aqutsinermi isumaginninnissamut 


piginnaaneqartumik atorfinitsitsisassasoq. KANUKOKA-mit tamatumunnga atatillugu 


maluginiarneqarpoq, upalungaarsimanermut pisortap ilinniagaqarnissaanut piumasaqaatit 


atuuttussat atuukkunnaartussatut siunnersuutigineqartut. Tamatumunnga atatillugu inatsimmi 


atuuttumi § 7-imi ilinniagaqarnissamut piumasaqaatit, nassuiaatillu taakkununnga atasut 


innersuussutigineqarput. 


 


Upalungaarsimanermut pisortap ilinniagaqarnissaanut piumasaqaatit 


atuutsiinnarneqarnissaat KANUKOKA-mit siunnersuutigineqarpoq, taamaalillunilu 


upalungaarsimanermut pisortap suliniuteqarnermullu aqutsisup illoqarfimmi 


suliniuteqarnermut aqutsisutut ilinniarsimanissaa, kiisalu upalungaarsimanermut pisortap 


imaluunniit suliniuteqarnermut aqutsisup minnerpaamik ataatsip illuni teknikkikkut 


sanaartukkanut tunngasunik suliaqarnissamut, aammalu kommunimi timmisartunut 


suluusalinnut inuinnarnit atorneqartunik mittarfeqarpat timmisartunut suliniuteqarnermut 


aqutsisutut ilinniagaqarsimanissaa suli piumasaqaataassalluni. 

Aammattaaq suliniuteqarnermut aqutsisunik, sapinngisamik upalungaarsimanermut pisortap 


ilinniartitaanikkut piginnaaneqarfiisa assiginik piginnaaneqartunik 


atorfinitsitsisoqartassasoq siunnersuummi allassimavoq. Upalungaarsimanermut pisortamut 


imaluunniit suliniuteqarnermut aqutsisumut minnerpaamut ataatsimut ilinniartitaanikkut 


piumasaqaatit atuuttussat, matuma siuliani taaneqartut atuutsinnarneqassappata, taamatut 


oqaasertaliinermut KANUKOKA tapersiisinnaavoq.”  


 


Ulorianartorsiorfiusinnaasut tunngavigalugit annertussusuliisarneq tamakkiisumik 


atuutsinneqalissasoq, aammalu kommunini annaassiniarnissamut upalungaarsimasut 


ilinniartitaanikkut sunik piginnaaneqarnissaannut piumasaqaatinik 


minnerpaaffiliisoqassanngitsoq naliliisoqarpoq, taammattaaq tak. matuma siuliani 


Peqqissutsimut Attaveqarnermullu Naalakkersuisoqarfiup tusarniaanermi akissuteqaataanut 


oqaaseqaatit. 


 


KANUKOKA inatsisissatut siunnersuummut nassuiaatinut tunngatillugu tusarniaanermi 


akissuteqaammini allappoq: 


”Nassuiaatini qupp. 4-mi  upalungaarsimanermut pisortap aamma allaffissornikkut 


piginnaaneqarnissaanut eqqarsaatersuutinik saqqummiussisoqarpoq, kisiannili aamma 


immikkoortup nanginnerani allassimavoq, allaffissornermi sulisut suliamut tassunga 


ilaatinneqarsinnaappata ”piumasaqaat” taanna taamaatinneqarsinnaasoq. 


Paatsoortoqarnissaa pinngitsoortinniarlugu upalungaarsimanermut pisortap aamma 


allaffissornikkut piginnaaneqarnissaanut immikkoortoq nassuiaatinit peerneqassasoq 


siunnersuutigineqarpoq.  


 


Upalungaarsimanermut pisortap sunik piginnaaneqarnissaa, taamaalillunilu kommunimi 


annaassiniarnissamut upalungaarsimasuni allaffissornernik suliassanillu 


naammassinnissinnaanissaa kommunit namminneerlutik naliliiffigissavaat. Matuma siuliani 


Peqqissutsimut Attaveqarnermullu Naalakkersuisoqarfiup tusarniaanermi akissutaanut 


oqaaseqaatit innersuussutigineqarput. 


 


Qupp. 7-imi nassuiaatini allassimavoq, kommunini annertussusiliisarnermi akisussaaffiup 


nuunneqarnera upalungaarsimanermut pisortamut allaffissornikkut nammagassanik 


annertusititsiallattussaasoq. KANUKOKA-p naliliinera malillugu 


ulorianartorsiorfiusinnaasunik naliliinermut, annertussusiliinermut il.il. atatillugu suliassat 


qanoq annertutigissanersut  maannakkorpiaq nalileruminaappoq, kisiannili tamatumani 


matuma siuliani siunnersuummut nassuiaatini oqaatigineqartutut upalungaarsimanermut 


pisortamut allaffissornikkut nammagassat annertusiallanniissaat kisimi 


pineqarsimasinnaanngitsoq isumaqartoqarluinnarpoq. Taamaattumik upalungaarsimanermut 


pisortamut allaffissornikkut nammagassanut nassuiaatit oqaasertaasa 


allanngortinneqarnissaat, taamaalillunilu pissutsinut taakkununnga 


naleqqunnerulersinneqarnissaat KANUKOKA-mit qinnutigineqarpoq. Taamatuttaaq suliassat 

qanorpiaq annertutigisumik annertusissanersut misissueqqissaartoqassasoq, taassumalu 


inernera 2015-imut ataatsimoortumik tapiissutissanik isumaqatiginninniarnermut 


ilaatinneqassasoq KANUKOKA-mit qinnutigineqarpoq. 


 


Aammattaaq siunnersuummut nassuiaatini allassimavoq, siunnersuutip allaffissornermut 


sunniutissai kommuninut aningaasaqarnermut sunniuteqarnermik malitseqassanngitsut, 


aammalu siunnersuut ataatsimut isigalugu kommunit aningaasaqarnerannut 


sunniuteqartussatut naliliiffigineqanngitsoq, taakkununngalu annertussusiliinermut 


aningaasartuutit ataatsimut isigalugit upalungaarsimanermi pioreersuni pissutsit atuuttut 


assigiinnassagaat pillugu naliliineq ilaatinneqarpoq. 


 


Kommunit aningaasaqarnerinut sunniutissanut inerniliineq KANUKOKA-mit ersarissutut 


paatsuugassaanngitsutullu isigineqanngilaq, taamaattumillu qinnutigineqarpoq, kommunit 


aningaasaqarnerinut sunniutissat pillugit nassuiaatit oqaasertaat tamatumunnga 


naleqquttunngorlugit allanngortinneqassasut. Kiisalu kommunit aningaasaqarnerinut 


sunniutissat misissoqqissaarneqassasut, sunniutissallu pineqartut 2015-imut 


ataatsimoortumik tapiissutissanik isumaqatiginninniarnernut ilaatinneqassasut KANUKOKA-


mit qinnutigineqarpoq. 


 


Taamaattumik matuma siuliani taaneqartut kingunerisaannik nassuiaatini immikkoortoq 3-p 


(qupp. 7),  pisortanut aningaasaqarnikkut allaffissornikkullu sunniutissanut tunngasup 


tamarmiusup oqaasertaasa iluarsineqarnissaat qinnutigineqarpoq, taakkununngalu 


kommunimi annaassiniarnissamut upalungaarsimasut aningaasartuutaasa 


qaffaatigisinnaasaasa ataatsimoortumik tapiissutit isumaqatiginninniutigineqarnerinut 


ilaatinneqarnissaat ilanngunneqassaaq. 


 


2011-mut ataatsimut tapiissutissat pillugit isumaqatigiissummi allassimavoq: 


 


”Upernaakkut ataatsimiinnermi Kalaallit Nunaanni annaassiniarnissamut 


upalungaarsimaneq aamma ikuallattoornissamik qaartoornissamillu pitsaaliuinermi 


iliuusissat pillugit Inatsisartut inatsisaat nr. 14, 26. maaji 2010-meersoq Inatsisartut 


akuersissutigaat. 


 


Inatsisip nassatarai, kommunimi qatserisartut naalagaata upalungaarsimanermi 


pisortanngornera kommunit aaqqiiffigissagaat. Pissutsimut tassunga 2011-mit ukiumut 


500.000 koruuninik kommunit taartisiaqassapput. 


 


Aammattaaq kommunip upalungaarsimasuni qaqqami annaassiniarnermik inunnillu 


ajoqusersimasunik kiggigussimasunik kaanngartitsiniartarnermik ilinniartissagai 


inatsisip nassatarai. Pissutsinut taakkununnga piffissami 2011-2013 ukiumut 1.800.000 


koruuninik aamma 2014-imiit 767.000 koruuninik kommunit taartisiaqassapput. 


Aammattaaq qaqqami annaassiniarnermut atortunik pisiniarnermut aningaasartuutinut 

piffissami 2011-2013 ukiumut 300.000 koruuninik aamma 2014-imi 133.000 


koruuninik kommunit taartisiaqassapput. 


 


Aammattaaq upalungaarsimanissamut sungiusarnerit ingerlanneqarnerinut 2011-mit 


ukiumut 600.000 koruuninik kommunit taartisiaqassapput.” 


 


Ataatsimoortumik tapiissutit pillugit isumaqatigiissummi allassimavoq, inatsisip 


atuutilerneratigut kommunit upalungaarsimanermut pisortamik, piffissaq tamakkerlugu 


atorfeqartinneqartumik atorfinitsitsinissamut aningaasaliiffigineqartut. Matuma siuliani 


taaneqartutut Kalaallit Nunaanni annaassiniarnissamut upalungaarsimaneq aamma 


ikuallattoornissamik qaartoornissamillu pitsaaliuinermi iliuusissat pillugit Inatsisartut 


inatsisaata nr. 14-ip, 26. maj 2010-meersup  atuutilernerani upalungaarsimanermut pisortap 


suliassai allanngortinneqanngillat. Inatsisartut inatsisaata 2010-meersup atuutilerneratigut 


upalungaarsimanermut pisortaq kommunimi upalungaarsimanermut pilersaarummik 


suliaqarnissamut iluarsiisarnissamullu allaffissornikkut suliassinneqarpoq, tamannalu 


kommunit upalungaarsimanermut pisortamik, piffissaq tamakkerlugu atorfeqartinneqartumik 


tunineqarnerinut tunngavilersuutigineqarpoq. Kiisalu matuma siuliani Peqqissutsimut 


Attaveqarnermullu Naalakkersuisoqarfiup tusarniaanermi akissutaanut oqaaseqaatit 


innersuussutigineqarput. 


 


Naliliineq malillugu kommunini ulorianartorsiorfiusinnaasunik misissueqqissaarnissamut 


kiisalu kiffartuussinerup qaffasissusissaanik inassuteqarnissamut suliassaq 


upalungaarsimanermut pisortamik qaffatsitsinermut, kommunit Inatsisartut inatsisaatigut 


2010-meersukkut aamma 2011-imut ataatsimoortumik tapiissutit pillugit 


isumaqatigiissutikkut pissarsiarisaannut ilaatinneqarsinnaavoq. Kommunini 


upalungaarsimanermut pilersaarusiortarneq aningaasanut, kommunip inatsisartut inatsisaata 


2011-mut ataatsimoortumik tapiissutit pillugit isumaqatigiissutikkut atuutsinneqalernerani 


ilaatinneqarpoq. 


 


”Qupp. 11-mi nassuiaatini ”aqqusinersuit, festivalit, tammaarsimaartarfiit illunullu 


immikkoortortaqarfiit” taaneqarput. Taamatut oqaasertaliineq Kalaallit Nunaanni 


pissutsinut naleqquttutut isumaqarfigineqanngilaq.” 


 


Nassuiaatit iluarsineqarput, taamaalillunilu aqqusinersuit, arsartarfissuit illunullu 


immikkoortortaqarfiit peerneqarput. Festivalinut innersuussut atatiinnarneqarpoq, Kalaallit 


Nunaanni festivalinik ingerlatsisoqartarmat, taamatullu tammaarsimaartarfiit 


atatiinnarneqarput, Kalaallit Nunaanni tammaarsimaartarneq atorneqarmat, naak taakku 


nunarsuarmi sumiiffinni allani ilisimaneqartutut annertutigisumik 


aaqqissuussaanngikkaluartut. Tamatumunnga ilassutitut oqaatigineqassaaq, Qaasuitsup 


Kommuniata tusarniaanermi akissutigisarpiaani allassimammat, Qaasuitsup Kommuniani 


sumiiffinni arlalinni tammaarsimaartarnittut isigineqarsinnaasunik peqartoq, matuma 


kinguliani allassimasut takukkit. 







38 
 


 


”Nassuiaatini qupp. 17-imi allassimavoq, kommunalbestyrelsip annertussusiliinermi 


aalajangiussineranut paasissutissat  tamanit takuneqarsinnaasunngortinneqassasut, soorlu 


kommunip nittartagaani. Aammattaaq allassimavoq, kommunimi annaassiniarnissamut 


upalungaarsimasunut pilersaarut Upalungaarsimanermut Ataatsimiititaliarsuarmut 


tusarniaassutigineqassasoq, aammalu Naalakkersuisut pilersaarummut akuersissasut. Kiisalu 


allassimavoq, Upalungaarsimanermut Ataatsimiititaliarsuup illoqarfinni nunaqarfinnilu 


ataasiakkaani kommunimi ulorianartorsiorfiusinnaasunik nalunaarsukkat aammalu 


kommunimi kiffartuussinissamut qaffasissusissatut aalajangerneqartoq aallaavigalugit 


annertussusiliinermik misissuisussaasoq. Pissutsit pingasuusut taakku taamaallaat 


nassuiaatini allassimanatik, aammali inatsisip oqaasertaanut toqqaannartumik 


ikkunneqartariaqarput.” 


 


Inatsisissatut siunnersuut iluarsineqarpoq, taamaalillunilu § 21, imm. 4-mi allassimalerpoq, 


kommunimi upalungaarsimanermut pilersaarut tamanit pissarsiarineqarsinnaalerneqassasoq. § 


21, imm. 4-mut nassuiaatit innersuussutigineqarput. 


 


Kalaallit Nunaanni Upalungaarsimanermut Ataatsimiititaliarsuup illoqarfinni nunaqarfinnilu 


ataasiakkaani kommunimi ulorianartorsiorfiusinnaasunik nalunaarsukkat aammalu 


kommunimi kiffartuussinissamut qaffasissusissatut aalajangerneqartoq aallaavigalugit 


annertussusiliinermik misissuisarnissaa inatsisip oqaasertaani allassimassanngitsoq 


naliliisoqarpoq. Tamatuma kommunit upalungaarsimanermut pilersaarutai Naalakkersuisunut 


akuerisassanngorlugit nassiunneqannginnerini, Upalungaarsimanermut Ataatsimiititaliarsuup 


pilersaarutit pillugit tusarniaaffigineqarnissaanut piumasaqaammi immikkut inissisimanissaa 


naatsorsuutigineqarpoq. 


 


Kommune Kujalleq tusarniaanermi akissuteqaammini imatut allappoq: 


”Tamatumunnga atatillugu oqaatigissavarput, tamatumunnga qanoq isummersussanersugut 


malittarisassanik suliaqarnissamut quppersakkamik Kalaalit Nunaanni soqanngimmat. 


Missingiuut pitsaalluinnartuuvoq, kisiannili quppersagaq taaneqartoq, maani 


upalungaarsimanerup ulorianartorsiorfiusinnaasut tunngavigalugit annertussusilernissaanut 


atorsinnaasarput  amigaatigaarput.” 


 


Kalaallit Nunaanni ulorianartorsiorfiusinnaasut tunngavigalugit annertussusiliinissamut 


quppersakkap suliarineqarnissaata piaartumik aallartinneqarnissaa Naalakkersuisunit 


naatsorsuutigineqarpoq. Ulorianartorsiorfiusinnaasut tunngavigalugit annertussusiliisarnermut 


quppersakkap Naalakkersuisunit saqqummiunneqarnissaata tungaanut 


”Ulorianartorsiorfiusinnaasut tunngavigalugit annertussusiliisarneq pillugu quppersagaq”, 


Danmarkimi Upalungaarsimanermut Aqutsisoqarfimmit saqqummersinneqarsimasoq 


atoqqullugu kommunit kaammattorneqarput. Danmarkimi aamma Kalaallit Nunaanni 


ulorianartorsiorfiusinnaasut tunngavigalugit annertussusiliinissami tunngavissat assigiipput, 


naak soorunami nunami inuiaqatigiit katitigaaneri sumiiffiillu annertuumik 

assigiinngissuteqarnerat pissutigalugu pissutsit assigiinngikkaluartut. Tamatumanili 


kommunini ulorianartorsiorfiusinnaasut suussusersiniartarnerini, 


ulorianartorsiorfiusinnaasunik misissueqqissaartarnerni aammalu kommunini kiffartuussinerit 


qaffasissusiinik aalajangiiniartarnerni tunngavissat assigiinneri allanngortinneqanngillat. 


 


”§ 1, imm. 5-imut allannguutissatut siunnersuummi allassimavoq, piumasaqaatit sukumiisut 


annaassiniarnissamut upalungaarsimasunut piumasaqaatigineqartut, pilersaarummut 


immikkut ittumut, inatsimmi § 21 naapertorlugu kommunimi upalungaarsimanermut 


pilersaarutinut tamarmiusunut ilaatinneqartussaasut (taassumalu allanngortinneqarnissaa 


eqqarsaatigineqanngilaq). 


 


§ 21, imm. 4 naapertorlugu (…) (allassimavoq),Naalakkersuisut kommunini 


upalungaarsimanermut pilersaarusiornissamut maleruagassanik ilitsersuutaasunik 


aalajangersaasussaasut. Taamatut piginnaatitsineq atorneqarsimasutut isikkoqanngilaq. 


Naalakkersuisunut piginnaatitsissut taamaattoq kommunini annaassiniarnissamut 


upalungaarsimasunut piumasaqaatinut sukumiisunut immikkoortorujussuarnut atussallugu 


suli naleqqunnersoq apeqqutaalerpoq. 


 


Pisussaaffiliineq 2010-mi atulersimagaluartoq, kommunit suli kommunini 


upalungaarsimanissamut pilersaarutinik, Naalakkersuisunit akuerineqartunik 


suliaqarsimanngillat. Kommuni ataasiinnaq upalungaarsimanermut pilersaarutissatut 


missingiummik, Kalaallit Nunaanni Upalungaarsimanermut Ataatsimiititaliarsuarmut 


tusarniaassutigineqartumik nassiussaqarsimavoq, aammalu Upalungaarsimanermut 


Ataatsimiititaliarsuaq upalungaarsimanermut pilersaarummut oqaaseqaatinik 


saqqummiussisimavoq. 


 


Matuma siuliani Peqqissutsimut Attaveqarnermullu Naalakkersuisoqarfiup tusarniaanermi 


akissuteqaataanut oqaaseqaatini allassimasutut, Naalakkersuisut ”Kommunini 


upalungaarsimanermut pilersaarusiornissamut ilitsersuut”, kommunini upalungaarsimanermut 


pilersaarusiornissamut malitassamik ilaqartinneqartoq saqqummersinniarlugu 


naatsorsuutigaat. 


 


”Upalungaarsimanermi sulisut ilinniartitaanissaannut piumasaqaatit immikkut ittut 


ilaatigullu allannguuteqartinneqarsimasut tunngavigalugit sulisooreersut, 


ilinniartitaanissamut piumasaqaatinik taakkuninnga naammassinnissimanngitsut 


eqqarsaatigalugit, piumasaqaatit taakku qanoq ilillutik naammassineqarsinnaanerinut – 


aammalu naammassineqarsinnaanersut pillugu – inatsisitigut isummernissaq 


amigaatigaara.” 


 


Naliliineq malillugu upalungaarsimanermi sulisunut piumasaqaatinut allannguutissat, 


suliassat sulisooreersunit naammassineqarsinnaannginnerinik kinguneqassanngillat. Matuma 


siuliani taaneqartutut, kommunini upalungaarsimanermut pisortatut piffissaq tamakkerlugu 

atorfimmik pilersitsinermi siunertarineqarpoq, upalungaarsimanermut pisortap kommunimi 


upalungaarsimanermut pilersaarutip suliarinissaanut allaffissornikkut piginnaaneqarnissaa. 


Upalungaarsimanermut pisortaareersoq naatsorsuutigineqartutut suliassap 


naammassinissaanut allaffissornikkut pisariaqartinneqartunik piginnaaneqanngippat, 


upalungaarsimanermut pisortap aamma kommunimi allaffissornermik suliaqartut allat 


suleqatigillutik suliassaq naammassineqarsinnaasunngorlugu kommunip suliassamik 


aaqqissuussinissaa inatsimmi akornutissaqartinneqanngilaq. 2011-mut ataatsimoortumik 


tapiissutit pillugit isumaqatigiissuteqarnermi kommunit upalungaarsimanermut pisortatut 


atorfimmik, piffissaq tamakkerlugu atorfeqartinneqartumik pilersitsinermut atatillugu 


aningaasaqarnikkut taarsiiffigineqareermata,  upalungaarsimanermut pisortap aamma 


kommunimi allaffissornermik suliaqartut allat suleqatigillutik suliassaq 


naammassineqarsinnaasunngorlugu kommuni suliassamik aaqqissuussissappat, kommunit 


aningaasaqarnikkut tapersiiffigineqaqqissanngitsut Naalakkersuisut naliliipput. 


 


Kommuneqarfik Sermersooq tusarniaanermi akissuteqaammini allappoq: 


”Kommuneqarfik Sermersooq allannguutissatut siunnersuummut oqaaseqaateqarnissamut 


periarfissinneqarami qujavoq. Tamatumunnga atatillugu aallarniutigalugu Kommuneqarfik 


Sermersuumit kommunini ulorianartorsiorfiusinnaasunik naliliinerpiaat tunngavigalugit 


kommunini upalungaarsimanerup annertussusilerneqartarneranik atuutsitsisoqalernerani 


tunngavissat taperserneqarput. 


(…) 


 


Inatsisissatut siunnersuutip qulequtaa pillugu. 


Inatsisissatut siunnersuutip qulequtaata ataani ungaluuserlugu imatut allassimasoqarpoq: 


”Kommunini annaassiniarnissamut upalungaarsimasut il.il. ulorianartorsiorfiusut 


tunngavigalugit annertussusilerneqarnerinik atulersitsineq”. Tassunga atatillugu 


oqaasertaliussap, allannguutissatut siunnersuummi siunnerfiusumut naapertuunnerusumik 


nassuiaatitut naliliiffigineqartumik  iluarsineqarnissaa siunnersuutigineqarpoq: ”Kommunini 


annaassiniarnissamut upalungaarsimasut il.il. najukkani pissusiviusut tunngavigalugit 


annertussusilerneqarnerinik atulersitsineq”. 


 


Matuma siuliani KANUKOKA-p tusarniaanermi akissuteqaataanut oqaaseqaatit 


innersuussutigineqarput. 


 


”Siunnersuummi § 1, imm. 1 pillugu. 


Siunnersuummi; ”Annaassiniarnissamut upalungaarsimasuutitat suliassat oqartussanit 


allanit isumagineqartussat suliassarinngilaat”. Tassani oqartussaasut suliassallu suut 


eqqarsaatigineqarnersut inatsisissatut siunnersuummut oqaaseqaatini erseqqissarneqarpat 


naapertuutissaaq. Tassalu suliassat suut kommunini annaassiniarnissamut 


upalungaarsimasunit isumagineqassanersut, suullu oqartussaasunit allanit 


isumagineqassanersut erseqqilluinnartumik allassimanissaat pingaaruteqarpoq.” 

§ 1, imm. 1-imut nassuiaatit iluarsineqarput, taamaalillunilu suliassat suut ullumikkut 


oqartussaasunit allanit isumagineqassanersut nassuiaatini allassimalerpoq. 


 


”Siunnersuummi § 7, imm. 1 pillugu. 


Siunnersuummi § 7-imut allannguutissami allassimavoq, kommunalbestyrelsi sulisunik 


kommunimi upalungaarsimanermut pilersaarummik suliaqartussanik atorfinitsitsisassasoq. 


Tunngaviusumik upalungaarsimanermut pisortap sulisussanik atorfinitsitsisassasoq 


nassuiaatini allassimassaaq.” 


 


Nassuiaatit allanngortinneqarput, taamaalillunilu upalungaarsimanermut pisortaq sulisussanik 


allanik atorfinitsitsisassasoq allassimalerpoq. 


 


”Siunnersuummi § 7, imm. 2 pillugu. 


Siunnersuummi § 7, imm. 2-mut allannguutissami allassimavoq, kommunalbestyrelsi 


upalungaarsimanermut pisortamik, immikkut ittumik ilinniagaqarnermigut 


annaassiniarnissamut upalungaarsimasunik ulluinnarni aqutsinermi isumaginninnissamut 


piginnaaneqartumik atorfinitsitsisassasoq. Kommuneqarfik Sermersuumit tamatumunnga 


atatillugu maluginiarneqarpoq, upalungaarsimanermut pisortap ilinniagaqarnissaanut 


piumasaqaatit atuuttussat atuukkunnaartussatut siunnersuutigineqartut. Tamatumunnga 


atatillugu inatsimmi atuuttumi § 7-imi ilinniagaqarnissamut piumasaqaatit, nassuiaatillu 


taakkununnga atasut innersuussutigineqarput. 


 


Upalungaarsimanermut pisortap ilinniagaqarnissaanut piumasaqaatit 


atuutsiinnarneqarnissaat Kommuneqarfik Sermersuumit siunnersuutigineqarpoq, 


taamaalillunilu upalungaarsimanermut pisortap suliniuteqarnermullu aqutsisup illoqarfimmi 


suliniuteqarnermut aqutsisutut ilinniarsimanissaa, kiisalu upalungaarsimanermut pisortap 


imaluunniit suliniuteqarnermut aqutsisup minnerpaamik ataatsip illuni teknikkikkut 


sanaartukkanut tunngasunik suliaqarnissamut, aammalu kommunimi timmisartunut 


suluusalinnut inuinnarnit atorneqartunik mittarfeqarpat timmisartunut suliniuteqarnermut 


pisortatut ilinniagaqarsimanissaa suli piumasaqaataassaaq. 


 


Suliniuteqarnermut aqutsisut, ikuallattoornissamut teknikkikkut sanaartukkat pillugit 


suliassanik suliaqarnissamut ilinniagaqarsimanngitsut namminneerlutik 


immikkoortortaminni/ingerlatsivimminni, annaassiniarnissamut  upalungaarsimaneq pillugu 


inatsisip iluani aamma ikuallattoornissamut nakkutilliinermi, sanaartukkat pillugit 


suliassanik suliaqarnermi, atuilernissamut akuersissutinik suliarineqarnerini suleqataanermi 


il.il. naammassinnissinnaassanngillat suleqataasinnaassanatillu.  Tamanna aamma 


kommuninut assigiinngitsunut ikuallattoornissamut misissuinernut, illunut suliassanik 


suliarinninnernut, illunik misissuinernut il.il. atatillugu pisariaqanngitsumik saniatigut 


sulinermut atatillugu angalanernik saniatigullu aningaasartuuteqarnernik 


nassataqartussaavoq. 

Aammattaaq suliniuteqarnermut aqutsisunik, sapinngisamik upalungaarsimanermut pisortap 


ilinniartitaanikkut piginnaaneqarfiisa assiginik piginnaaneqartunik 


atorfinitsitsisoqartassasoq siunnersuummi allassimavoq. Upalungaarsimanermut pisortamut 


imaluunniit suliniuteqarnermut aqutsisumut minnerpaamik ataatsimut ilinniartitaanikkut 


piumasaqaatit atuuttussat, matuma siuliani taaneqartut atuutsiinnarneqassappata, taamatut 


oqaasertaliinermut Kommuneqarfik Sermersooq tapersiisinnaavoq.” 


 


Matuma siuliani Peqqissutsimut Attaveqarnermullu Naalakkersuisoqarfiup tusarniaanermi 


akissuteqaataanut oqaaseqaatit innersuunneqarput. 


 


”Inatsisissatut siunnersuummut nassuiaatit. Nassuiaatit nalinginnaasut: 


Siunnersuummi immikkoortut pingaarnerit 


 


2 pillugu. Kommunini annaassiniarnissamut upalungaarsimasut ulorianartorsiorfiusinnaasut 


tunngavigalugit annertussusilerneqartarnissaannik atuutsitsilernissaq 


Kommunini annaassiniarnissamut upalungaarsimasunut, annaassiniarnissamut 


upalungaarsimasut namminneerlutik ulorianartorsiorfiusinnaasut tunngavigalugit 


annertussusiliiffigisaannut, aammalu kommunalbestyrelsip aaqqissuussaanermut, sulianut, 


annertussusiliinermut atortunullu aalajangiiffigisaanut akisussaaffiup tunniunneqarneranut 


atatillugu illoqarfiit nunaqarfiillu angissusii tunngavigalugit inatsimmi piumasaqaatinik 


minnerpaaffiliinissaq pingaaruteqarpoq. Taamaanngippat tamanna kommuninut 


akissakinnerusunut kingunerluuteqartussaavoq. Ingerlatsiviit amerlasuut ikuallattunik 


qatserinermi akiuiniarnermilu ilinniartitaanikkut piginnaasat pisariaqartinneqartut, 


ikuallattoornissamut nakkutilliinerit, nunami immamilu annaassiniarnerit, politiinik 


suleqateqarnerit, nunami immamilu uuliamik mingutsitsinerit, akuutissanik seerisoornerit 


kiisalu qamutini assakaasulinni illunilu atortunik nutarterisarnerit aserfallatsaaliuinerillu 


pingaaruteqarnerinik naliliinissaq ajornakusoortittarpaat.” 


 


Naliliisoqarpoq ulorianartorsiorfiusinnaasut tunngavigalugit annertussusiliinissaq 


tamakkiisumik atulersinneqassasoq, aammalu annertussusiliinissamut piumasaqaatit 


minnerpaaffissaannik aalajangersaasoqassanngitsoq. Matuma siuliani Peqqissutsimut 


Attaveqarnermullu Naalakkersuisoqarfiup tusarniaanermi akissuteqaataanut oqaaseqaatit 


innersuunneqarput. 


 


”Kommuneqarfik Sermersuup illoqarfinni nunaqarfinnilu allani annaassiniarnissamut 


upalungaarsimasuini tulluarsaanermi nutarterinermilu misilittagarilersimasai 


tunngavigalugit, upalungaarsimasuni sulisut ilinniarluarsimanissaat piginnaaneqarnissaallu 


attatiinnarniarlugu, suliniuteqarnermut aqutsisut upalungaarsimanermut pisortatut 


ilinniartitaanikkut piginnaaneqarnissaat pingaartinneqarpoq. Suliniuteqarnermut aqutsisut 


ilinniarluarsimasuunerini upalungaarsimanermi sulisorisat, minnerunngitsumillu innuttaasut, 


ikuallattunik akiuiniarnermut qatserinermullu atatillugu suliniuteqartoqarnissaanik 


pisariaqartitsisut akornanni toqqissisimaneq annertunerulertussaavoq.” 

Suliniuteqarnermut aqutsisut ”sapinngisamik” ilinniartitaanikkut upalungaarsimanermut 


pisortatut piginnaaneqarnissaat inatsisissatut siunnersuummi tunngavigineqarpoq. Taamatut 


oqaasertaliinermi inuttassarsiniartarneq ajornakusoorsinnaasoq, tamatumalu nassatarisaanik 


suliniuteqarnermut aqutsisunik, ilinniartitaanikkut piginnaanerit asserpiaannik 


piginnaaneqartunik atorfinitsitsinissaq ajornarsinnaasoq paasillugu akuerineqarpoq. Kiisalu 


suliniuteqarnermut aqutsisut qanoq amerlatigisut kommunimi atorfinitsinneqassanersut 


kommunip nammineerluni naliliiffigisussaavaa. Sumiiffiit atorfeqarfiusussat 


assigiinnginnerisa kingunerisaanik ilinniagaqarnissamut piumasaqaatit, suliniuteqarnermut 


aqutsisunit ataasiakkaanit naammassineqartussat assigiinngissinnaapput. 


 


” 2.2 pillugu. Upalungaarsimanermut pisortat suliniuteqarnermullu aqutsisut 


ilinniartitaanerisa qaffasissusissaat. 


Ingerlatsiviit amerlasuut ikuallattunik qatserinermi akiuiniarnermilu ilinniartitaanikkut 


piginnaasat pisariaqartinneqartut, ikuallattoornissamut nakkutilliinerit, nunami immamilu 


annaassiniarnerit, politiinik suleqateqarnerit, nunami immamilu uuliamik mingutsitsinerit, 


akuutissanik seerisoornerit kiisalu qamutini assakaasulinni illunilu atortunik 


nutarterisarnerit aserfallatsaaliuinerillu pingaaruteqarnerinik naliliinissaq 


ajornakusoortittarpaat. 


Taamaattumik upalungaarsimanermut pisortamut ilinniartitaanermut piumasaqaatit atuuttut 


atuutiinnassasut, taamaalillunilu upalungaarsimanermut pisortap aamma suliniuteqarnermut 


aqutsisup illoqarfimmi upalungaarsimanermut pisortatut ilinniarsimanissaannut, kiisalu 


upalungaarsimanermut pisortap suliniuteqarnermulluunniit aqutsisup minnerpaamik ataatsip 


ikuallattoornissamut teknikkikkut illunut sulianik suliarinninnissamut, aammalu kommunimi 


timmisartunut suluusalinnut mittarfeqarpat, timmisartuni suliniuteqarnermut aqutsisutut 


ilinniarsimanissaannut piumasaqaatit atuutsinneqaannarnissaat Kommuneqarfik 


Sermersuumit siunnersuutigineqarpoq. (Tak. siunnersuummi § 7, imm. 2-imi 


ilinniartitaanernut tunngasumut immikkoortup ataani nassuiaatit).” 


 


Matuma siuliani Peqqissutsimut Attaveqarnermullu Naalakkersuisoqarfiup tusarniaanermi 


akissuteqaataanut oqaaseqaatit innersuunneqarput. 


 


Nassuiaatini qupp. 4-mi  upalungaarsimanermut pisortap aamma allaffissornikkut 


piginnaaneqarnissaanut eqqarsaatersuutinik saqqummiussisoqarpoq, kisiannili aamma 


immikkoortup nanginnerani allassimavoq, allaffissornermi sulisut suliamut tassunga 


ilaatinneqarsinnaappata ”piumasaqaat” taanna taamaatinneqarsinnaasoq. 


Paatsoortoqarnissaa pinngitsoortinniarlugu upalungaarsimanermut pisortap aamma 


allaffissornikkut piginnaaneqarnissaanut immikkoortoq nassuiaatinit peerneqassasoq 


siunnersuutigineqarpoq. 


 


Upalungaarsimanermut pisortap sunik piginnaaneqarnissaa, taamaalillunilu kommunimi 


annaassiniarnissamut upalungaarsimasuni allaffissornernik suliassanillu 

naammassinnissinnaanissaa kommunit namminneerlutik naliliiffigissavaat. Matuma siuliani 


Peqqissutsimut Attaveqarnermullu Naalakkersuisoqarfiup tusarniaanermi akissutaanut 


oqaaseqaatit innersuunneqarput. 


 


” 3 pillugu. Pisortanut aningaasaqarnikkut allaffissornikkullu sunniutissat. 


Nassuiaatini allassimavoq, kommunini annertussusiliisarnermi akisussaaffiup nuunneqarnera 


upalungaarsimanermut pisortamut allaffissornikkut nammagassanik 


annertusititsiallattussaasoq.  


 


Ulorianartorsiorfiusinnaasunik naliliinermut, annertussusiliinermut il.il. atatillugu suliassat 


qanoq annertutigissanersut  maannakkorpiaq nalileruminaappoq. Siunnersuummut 


nassuiaatini oqaatigineqartutut upalungaarsimanermut pisortamut allaffissornikkut 


nammagassat annertusiallannissaat kisimi soorunami pineqarsimasinnaanngitsoq 


isumaqartoqarluinnarpoq. Suliassat qanorpiaq annertutigisumik annertusissanersut 


misissueqqissaartoqassasoq, taassumalu inernera 2015-imut ataatsimoortumik 


tapiissutissanik isumaqatiginninniarnermut ilaatinneqassasoq Kommuneqarfik Sermersuumit 


qinnutigineqarpoq. 


 


Aammattaaq siunnersuummut nassuiaatini allassimavoq, siunnersuutip allaffissornermut 


sunniutissai kommuninut aningaasaqarnermut sunniuteqassanngitsut, aammalu siunnersuut 


ataatsimut isigalugu kommunit aningaasaqarnerannut sunniuteqartussatut 


naliliiffigineqanngitsoq.  Annertussusiliinermut aningaasartuutit ataatsimut isigalugit 


upalungaarsimanermi pioreersuni pissutsit atuuttut assigiinnassagaat naliliisoqarpoq. 


 


Kommunit aningaasaqarnerinut sunniutissanut inerniliineq Kommuneqarfik Sermersuumit 


ersarissutut paatsuugassaanngitsutullu isigineqanngilaq, taamaattumillu qinnutigineqarpoq, 


kommunit aningaasaqarnerinut sunniutissat pillugit nassuiaatit oqaasertaat tamatumunnga 


naleqquttunngorlugit allanngortinneqassasut. 


 


Taamaattumik matuma siuliani taaneqartut kingunerisaannik nassuiaatini immikkoortoq 3-p 


(qupp. 7),  pisortanut aningaasaqarnikkut allaffissornikkullu sunniutissanut tunngasup 


tamarmiusup oqaasertaasa iluarsineqarnissaat qinnutigineqarpoq, ilanngullugu kommunimi 


annaassiniarnissamut upalungaarsimasut aningaasartuutaasa qaffaatigisinnaasaasa 


ataatsimoortumik tapiissutit isumaqatiginninniutigineqarnerinut ilaatinneqarnissaa.” 


 


Matuma siuliani KANUKOKA-p tusarniaanermi akissuteqaataanut oqaaseqaatit 


innersuunneqarput. 


 


”Pineqartoq. Inatsisissatut siunnersuummi aalajangersakkanut ataasiakkaanut nassuiaatit. 

Qupp. 11-mi nassuiaatini ”aqqusinersuit, festivalit, tammaarsimaartarfiit illunullu 


immikkoortortaqarfiit” taaneqarput. Taamatut oqaasertaliineq Kalaallit Nunaanni 


pissutsinut naleqquttutut isumaqarfigineqanngilaq.” 


 


Nassuiaatit iluarsineqarput, taamaalillunilu aqqusinersuit, arsartarfissuit illunullu 


immikkoortortaqarfiit peerneqarput. Festivalinut innersuussut atatiinnarneqarpoq, Kalaallit 


Nunaanni festivalinik ingerlatsisoqartarmat, taamatullu tammaarsimaartarfiit 


atatiinnarneqarput, Kalaallit Nunaanni tammaarsimaartarneq atorneqarmat, naak taakku 


nunarsuarmi sumiiffinni allani ilisimaneqartutut annertutigisumik 


aaqqissuussaanngikkaluartut. Tamatumunnga ilassutitut oqaatigineqassaaq, Qaasuitsup 


Kommuniata tusarniaanermi akissutigisarpiaani allassimammat, Qaasuitsup Kommuniani 


sumiiffinni arlalinni tammaarsimaartarnittut isigineqarsinnaasunik peqartoq. 


 


”Nassuiaatini qupp. 17-imi allassimavoq, kommunalbestyrelsip annertussusiliinermi 


aalajangiussineranut paasissutissat  tamanit takuneqarsinnaasunngortinneqassasut, soorlu 


kommunip nittartagaani. Aammattaaq allassimavoq, kommunimi annaassiniarnissamut 


upalungaarsimasunut pilersaarut Upalungaarsimanermut Ataatsimiititaliarsuarmut 


tusarniaassutigineqassasoq, aammalu Naalakkersuisut pilersaarummut akuersissasut. Kiisalu 


allassimavoq, Upalungaarsimanermut Ataatsimiititaliarsuup illoqarfinni nunaqarfinnilu 


ataasiakkaani kommunimi ulorianartorsiorfiusinnaasunik nalunaarsukkat aammalu 


kommunimi kiffartuussinissamut qaffasissusissatut aalajangerneqartoq aallaavigalugit 


annertussusiliinermik misissuisussaasoq. Matuma siuliani taaneqartutut inatsimmi illoqarfiit 


nunaqarfiillu angissusii tunngavigalugit piumasaqaatit minnerpaaffissaannik 


aalajangersaanissaq pingaaruteqarpoq. Taamaanngippat tamanna kommuninut 


aningaasarliornerusunut sunniuteqarnerluttussaavoq. 


Pissutsit taakkua taamaallaat nassuiaatini allassimanatik, aammali inatsisip oqaasertaanut 


toqqaannartumik ikkunneqartariaqarput.” 


 


Inatsisissatut siunnersuut iluarsineqarpoq, taamaalillunilu § 21, imm. 4-mi allassimalerpoq, 


kommunimi upalungaarsimanermut pilersaarut tamanit pissarsiarineqarsinnaalerneqassasoq. § 


21, imm. 4-mut nassuiaatit innersuussutigineqarput. 


 


Qaasuitsup Kommunia tusarniaanermi akissuteqaammini allappoq: 


”§ 7, imm. 2: Suliniuteqarnermut aqutsisumik, ullumikkutut illoqarfimmi suliniuteqarnermut 


aqutsisutut ilinniarsimasumik peqartariaqarpoq. Aamma illoqarfinni mittarfilinni, 


inuinnarnik silaannakkut angallassiviusuni timmisartunut suliniuteqarnermut aqutsisutut 


ilinniarsimasunik peqartariaqarpoq. 


 


Tassami Danmarkimi pissutsinut, illoqarfimmiit illoqarfimmut biilerfiusinnaasunut 


assersuunneqarsinnaanngilagut. 

Matuma siuliani Peqqissutsimut Attaveqarnermullu Naalakkersuisoqarfiup tusarniaanermi 


akissutaanut oqaaseqaatit innersuunneqarput. 


 


Immikkoortoq 3 (qupp. 11): Tammaarsimaartarfiit aamma atatiinnarneqartariaqarput, 


Qaasuitsup Kommuniani sumiiffiit arlallit tammaarsimaartarfittut toqqarneqarsimammata.” 


 


”Tammaarsimaartarfinnut” innersuussut nassuiaatini atatiinnarneqarpoq. 


 


Qaasuitsup Kommunia tusarniaanermi akissuteqaammini allappoq: 


”Allannguutissatut siunnersuut ataatsimut isigalugu ulorianartorsiorfiusinnaasunik 


tunngaveqarluni annertussusiliinissap atulersinneqarnissaa, aammalu 


ulorianartorsiorfiusinnaasunik misissueqqissaarneq, ulorianartorsiorfiusinnaasunik 


nalunaarsuineq naggataagullu ulorianartorsiorfiusinnaasunik tunngaveqarluni 


annertussusiliinissamut siunnersuut naapertorlugit kommunit siunissami 


aalajangersaasalernissaat siunnerfigineqarpoq. Kalaallit Nunaanni kommunini 


ulorianartorsiorfiusinnaasut tunngavigalugit annertussusiliisalernissarput 


naatsorsuutigineqareerpoq, tamanna ukiuni arlalinni Danmarkimi atugaasimammat. 


 


Upalungaarsimanermut inatsimmut nassuiaatini, allannguutissatut siunnersuutip siornatigut 


saqqummiunneqarsimanera innersuussutigineqarpoq, kisiannili tassani aningaasaqarnermik 


misissueqqissaarnerit amigaataanerat aammalu piareersimannginneq eqqarsaatigalugit 


atulersitsinissaq kinguartinneqarpoq. Nassuiaatini KANUKOKA-p 2012-imi 


ulorianartorsiorfiusinnaasut tunngavigalugit annertussusiliisarnermut 


pikkorissartitsisimanera eqqumaffigeqquneqarpoq. Ataatigut atsiortoq pikkorissartitsinermut 


taaneqartumut peqataasimanngilaq, taamaattumillu pikkorissartitsinerup pitsaassusia pillugu 


oqaaseqarsinnaanani.  


Taamaakkaluartoq ataatsigut atsiortoq isumaqarpoq, Upalungaarsimanermut Aqutsisoqarfik 


ulorianartorsiorfiusinnaasut tunngavigalugit annertussusiliinissamut 


piginnaanngorsarfiusumik pikkorissartitsisussaasoq. 


 


Ataatigut atsiortoq isumaqarpoq, apeqqutit annertuumik pingaarutillit piginnaaneqarfiusunik 


tunngaveqarluni, soorlu ulorianartorsiorfiusinnaasut tunngavigalugit annertussusiliinissamut 


piginnaatitsiviusumik ilinniagaqarluni isumagineqartariaqartut. 


 


Pikkorissartitsinerit ”Inuiaqatigiinni upalungaarsimaneq – ajornartoornermik isumaginninneq 


attaveqaqatigiinnerlu” (2010), ”Upalungaarsimanermut pilersaarusiortarneq” (2011) aamma 


”Ulorianartorsiorfiusinnaasut tunngavigalugit annertussusiliisarneq” (2013) ingerlanneqarput. 


Ulorianartorsiorfiusinnaasut tunngavigalugit annertussusiliisarnermik pikkorissartitsinermi 


pikkorissaqataasut kommunimi najukkaminni upalungaarsimanermut pilersaarummik, 


kommunimi najukkaminni pisinnaasorpianik ulorianartorsiorfiusinnaasorpianillu 


aallaaveqartumik missingiuusiortinneqarput. Aamma pikkorissartitsinermi pisunut tamanut, 


soorlu Hotel Arctic silataani timmisartup nakkarnissaanut pilersaarusiortoqassanngitsoq 

ilinniartitsisoqarpoq assersuusiortoqarluni. Aamma Kalaallit Nunaanni upalungaarsimanermut 


pilersaarut pikkorissartitsinermi atorneqarpoq, kommunini upalungaarsimanermut 


pilersaarutip qaffasissuserisariaqagaanut assersuutigineqarluni. Pikkorissaqataasut 


kommunimi najukkaminni ulorianartorsiorfiusinnaasut suussusersinissaannut, 


ulorianartorsiorfiusinnaasut misissoqqissaarnissaannut aammalu upalungaarsimanermut 


pilersaarusiornissamut missingiummik, angerlaallugu kommunimi ingerlatsiviit aqutsisullu 


allat suleqatigalugit inaarsarsinnaasiminnik suliaqartinneqarput. Pikkorissaqataasut tamarmik 


USB-stik-imik, pikkorissartitsinermi tamarmik immikkut suliarisimasaminnik imalimmik 


angerlaassitinneqarput. 


 


Kiisalu nassuiaatini apeqqutip aningaasanut tunngasortaanik taasaqartoqanngilaq. 


Taamaattumik aningaasaqarnermut sunniutissat suli ersernerlupput. Allannguutissatut 


siunnersuutip ilusilerneqarnera tunngavigalugu upalungaarsimanerup qaffasissusissaanut 


aalajangiisinnaatitaaneq Naalakkersuisuniit kommuninut nuunneqartussaavoq, tamatumanilu 


aamma inuiaqatigiinni pingaarutillit tunuliaqutaannik ilisimasaqarnissamik amigaateqarneq 


pissutaavoq. 


 


Upalungaarsimanermut inatsisip allannguutissaattut siunnersuummi § 2, imm. 2-mi, Kalaallit 


Nunaanni upalungaarsimaneq pillugu Inatsisartut inatsisaanni atuuttumi § 2-mi 


taaneqartutut, Naalakkersuisut pisussaapput annaassiniarnissamut upalungaarsimanermik 


nakkutilliissallutik, aammalu tamanna pillugu maleruagassanik erseqqinnerusunik 


aalajangersaasinnaallutik. Tamatumani aamma ulorianartorsiorfiusinnaasut tunngavigalugit 


annertussusiliinissamut ikaarsaarnissaq pillugu kommuninut siunnersuinissamut 


Naalakkersuisut pisussaaffilerneqarput. Kommunit ulorianartorsiorfiusinnaasut 


tunngavigalugit annertussusiliinissamut siunnersuutaannik Naalakkersuisut misissuinissaat 


tamatuma nassatarisariaqartussaavaa, tassungalu piginnaaneqartunik suleqateqarneq 


(suleqatigiinneq) tunngavigalugu upalungaarsimaneq pillugu apeqqutini innuttaasunut 


kiffartuussinissap akuersaarnartumik qaffasissuseqalersinneqarnissaanut ataatsimut 


suliniutissanik nassaarniarnissaq ilaassaaq. Tunngavilersuutitut taaneqartut tunngavigalugit 


ataatigut atsiortoq isumaqarpoq, ulorianartorsiorfiusinnaasut tunngavigalugit 


annertussusiliisarnerup 2015-imi atulersinneqarnissaa illersorneqarsinnaanngitsoq. 


 


Kommunini upalungaarsimanermut pilersaarusiornissamut pisussaaffeqarneq § 21, imm. 1 


naapertorlugu 1. juli 2010-mi atulersinneqarpoq. Matuma siuliani taaneqartutut kommuni 


ataasiinnaq upalungaarsimanermut pilersaarummut missingiummik Kalaallit Nunaanni 


Upalungaarsimanermut Ataatsimiititaliarsuarmut nassiussaqarsimavoq. Aamma 


Upalungaarsimanermut Ataatsimiititaliarsuaq missingiummut oqaaseqaatinik 


nassiussisimavoq. Aammattaaq pikkorissartitsinerit ”Inuiaqatigiinni upalungaarsimaneq – 


ajornartoornermik isumaginninneq attaveqaqatigiinnerlu”, ”Upalungaarsimanermut 


pilersaarusiortarneq” aamma ”Ulorianartorsiorfiusinnaasut tunngavigalugit 


annertussusiliisarneq” ingerlanneqartut pillugit Peqqinnissamut Attaveqarnermullu 

Naalakkersuisoqarfiup tusarniaanermut akissuteqaataanut oqaaseqaati t 


innersuussutigineqarput. 


 


”§4 aamma § 4, imm. 2 Upalungaarsimanermut Ataatsimiititaliarsuarmut aamma 


Upalungaarsimanermut Ataatsimiititaliarsuarmi ilaasortanut tunngasuupput. Ataatigut 


atsiortup eqqumiigaa, Kalaallit Nunaanni upalungaarsimasunut pisortat peqatigiiffiat (FKB) 


Kreds 7, Kalaallit Nunaat, Upalungaarsimanermut Ataatsimiititaliarsuarmi 


aalajangersimasumik ilaasortaatitaqarluni toqqaannartumik suleqataatinneqanngimmat, 


naak Kalaallit Nunaanni upalungaarsimanerup ilusiligaanerani kommunini 


upalungaarsimasut avaqqunneqarsinnaanngikkaluartut. Taamaattumik kommunini 


upalungaarsimasut aamma upalungaarsimanermut pisortat toqqaannartumik 


isumasioqatigineqartanngillat. Tamanna kukkuluttornermik allamilluunniit 


peqquteqarsimanersoq ataatigut atsiortup eqqoriarusunngilaa, kisiannili 


erseqqissaatigissallugu FKB Kreds 7-ip aalajangersimasumik ilaasortatut suleqataanissaa 


pissusissamisoortussaammat. 


 


Kommunit KANUKOKA aqqutigalugu Kalaallit Nunaanni Upalungaarsimanermut 


Ataatsimiititaliarsuarmut ilaasortaatitaqarput. Matuma siuliani takuneqarsinnaasutut Kalaallit 


Nunaanni Upalungaarsimanermut Ataatsimiititaliarsuarmi ilaasortat allanik ilaneqassanngitsut 


naliliisoqarpoq, ataatsimiititaliarsuaq maattut iluseqarluni tamakkiisumik ingerlasinnaammat. 


Aammattaaq matuma siuliani Peqqissutsimut Attaveqarnermullu Naalakkersuisoqarfiup 


tusarniaanermi akissutaanut oqaaseqaatit innersuunneqarput. 


 


”Nassuiaatini qatserisartunut ilinniartitaanerit, suliassaqarfimmut ataatsimiititaliap 


akisussaaffigisai taaneqarput, tassanilu ilinniartitaanerit assigiinngitsut taagorneqarput. 


Ilinniartitaanerit taaneqartut tunngavigalugit aammattaaq suliassaqarfimmut 


ataatsimiititaliami piginnaanerit qaffanneqarnissaat pisariaqartinneqartoq ersarissumik 


takuneqarsinnaavoq, Upalungaarsimanermut Aqutsisoqarfimmi ilinniartitaanerit 


piginnaanngorsaaffiusut akuttunngitsumik nutarterneqartarmata, taakkununngalu aamma 


qatserisartut ilinniartitaanerinut piumasaqaatit ilaapput.” 


 


Suliassaqarfimmut ataatsimiititaliami piginnaaneqarfissanut kiisalu qatserisartut 


ilinniartitaanerisa ilusiligaanerinut imaannullu piumasaqaataasinnaasut Inatsisartut 


inatsisaannik matumannga tunngaveqanngillat. ”Qatserisartut ilinniartitaanerinut 


ataatsimiititaliap” pilersinneqarnera aamma qatserisartut ilinniartitaanerisa ilusiligaanera 


imaalu pillugit maleruagassat qatserisartuni sulisut ilinniartitaanerat pillugu 


Namminersorlutik Oqartussat nalunaarutaanni nr. 33-mi, 6. september 2001-imeersumi 


takuneqarsinnaapput. Nalunaarut inuussutissarsiutinut ilinniartitaanerit aamma 


inuussutissarsiutinut ilinniartitaanerni pikkorissartitsisarnerit pillugit Inatsisartut peqqussutaat 


nr. 2, 31. maj 1999-imeersoq tunngavigalugu suliaavoq. 

”Upalungaarsimanermut pisortamut, ilanngullugu ilinniartitaanernut suliassanullu,  


piumasaqaatit oqaasertaligaaneranni upalungaarsimanermut pisortap tunngaviusumik 


pisortatut atorfiunera, taamaalillunilu upalungaarsimanermut pisortap suliassat 


suliarineqarnissaannik qulakeerisussaanera eqqarsaatigineqanngilaq. Oqaasertaliussami 


maannakkut atorneqartumi upalungaarsimanermut pisortaq ikuallattoornissamut 


misissuinermi, ikuallattoornermut teknikkikkut illunut suliassanik suliaqarnermi, 


suliniuteqarnermik aqutsinermi aqutsinermilu tamarmiusumi suliassarpassuarnik (piffissaq 


tamakkerlugu atorfeqartutut) suliaqartartussaavoq, taakkulu saniatigut kommunimi 


najukkamini upalungaarsimanermi siunertanik ilusilersuinermi suliassanut 


piffissaqartussaalluni. Nassuiaatini immikkoortoq 3 aningaasaqarnermut tunngasuuvoq, 


ilanngullugu kommunini upalungaarsimanermut pisortamik, piffissaq tamakkerlugu 


akissaateqarfik 35-mi atorfeqartinneqartussamik atorfinitsitsinissaannut piumasaqaammi 


aningaasartuutissat amerlissutissaannik pissarsiniarnissaq. 


 


Matuma siuliani oqaatigineqartutut, qatserisartut pisortaat aamma Inatsisartut inatsisaata 


2010-mi atulernissaa sioqqullugu allaffissornikkut arlalinnik suliaqarpoq. Tamanna ilaatigut 


”Kalaallit Nunaanni qatserisartut pisortaannut ilitsersuut”-mi, 31. januar 1980-imeersumi, suli 


atuuttumi takuneqarsinnaavoq. Kiisalu matuma siuliani Peqqissutsimut Attaveqarnermullu 


Naalakkersuisoqarfiup tusarniaanermi akissutaanut oqaaseqaatit innersuunneqarput. 


 


”Kommunilli ulorianartorsiorfiusinnaasut tunngavigalugit annertussusiliisarnerup 


atulersinneqarnissaanut, tassungalu ilanngullugu ulorianartorsiorfiusinnaasut 


tunngavigalugit annertussusiliisarnermut, oqartussaaffiliisunut ilinniartitaanernut 


isumalluutissanik tunineqanngillat.” 


 


Kommunit Inatsisartut inatsisaata 2010-meersup atuutilerneratigut, tassungalu ilanngullugu 


upalungaarsimanermut pisortatut piffissaq naallugu atorfeqartinneqartussamik 


atorfinitsitsinissamut aningaasanik tunineqarput, taassumalu kommunimi 


upalungaarsimanermut pilersaarut suliassaraa, tassungalu ulorianartorsiorfiusinnaasut 


tunngavigalugit annertussusiliisarneq pilersaarummut ilanngunneqartussaq ilaavoq. 


 


Aammattaaq matuma siuliani KANUKOKA-p tusarniaanermi akissuteqaataanut oqaaseqaatit 


innersuussutigineqarput. 


 


Qeqqata Kommunia tusarniaanermi akissuteqaammini allappoq: 


”Uanga (Qeqqata Kommunia) suli isumaqarpunga, upalungaarsimanermut pisortap 


suliniuteqarnermut aqutsisutut (illoqarfimmi) ilinniarsimanissaanut piumasaqaat 


pigiinnartariaqaripput, taannalu timmisartunut suliniuteqarnermut aqutsisutut 


ilinniagaqarnermik ilaneqarsinnaavoq. 


  


Upalungaarsimanermut Aqutsisoqarfiup ilinniartitaanernik aammalu ilinniarnissamut 


piumasaqaatinik allannguisimanera tamatumunnga pissutaavoq. Ilinniartitaanerup ilusia 

nutaaq malillugu timmisartunut suliniuteqarnermut aqutsisup holdlederitut 


ilinniagaqarneraniit teknikkimut aqutsisup holdlederitut ilinniagaqarneranut 


ingerlaqqittoqarsinnaavoq, aammalu timmisartunut suliniuteqarnermut aqutsisutut 


ilinniartitaanermut toqqaannartumik ingerlaqqittoqarsinnaalluni. Tassalu suliniuteqarnermut 


aqutsisutut (illoqarfinni) ilinniarnissaq pisariaqanngilaq. 


  


Taamaattumik timmisartunut suliniuteqarnermut aqutsisoq piumasaqaatini kisimiissanngilaq, 


kisiannili illoqarfinni suliniuteqarnermut aqutsisutut ilinniartitaanermut tapertaassalluni.” 


 


Matuma siuliani Peqqissutsimut Attaveqarnermullu Naalakkersuisoqarfiup tusarniaanermi 


akissuteqaataanut oqaaseqaatit innersuunneqarput. 


 


Mittarfeqarfiit tusarniaanermi akissutiminni allapput: 


”Allagaq pineqartoq Mittarfeqarfiit mittarfiini pisortanut tamanut nassiussuunneqarpoq. Una 


oqaaseqaatinik tiguneqartunik eqikkaaneruvoq, taakkununngalu pitsaassutsimut 


immikkoortortap oqaaseqaatai ilaatinneqarput. 


- Ulorianartorsiorfiusinnaasunik nalunaarsuinermi suliffeqarfiit ilaatinneqartut 


suliamut ilaatinneqartariaqarput.” 


 


Kommunip ulorianartorsiorfiusinnaasunik misissueqqissaarnerani suliffeqarfinnik angisuunik 


peqarnera, suliffeqarfiillu taakku ulorianartorsiortitsisinnaaneri ilaaginnartussatut 


isigineqartariaqarpoq. 


 


- ”Tulleriiaarinermi appartitsinissaq pinngitsoorniarlugu oqartussaasumik, 


ulorianartorsiorfiusinnaasunik naliliinernik tiguneqartunik akuersisussamik 


peqartariaqarpoq. Tamatumani Kangerlussuarmi Narsarsuarmilu, nunaqarfittut 


taaguuteqartuni, kisiannili timmisartut taakkununnga mittartut angissusii 


pissutaallutik annertoorujussuarnik suliaqarfiusinnaasuni mittarfiutivut pillugit 


annilaangasinnaavugut.” 


 


Najukkani maannakkorpiaq pissusiusut pilersaarusiorneqartussaapput. Najukkani pissutsit 


allannguuteqarpata, ulorianartorsiorfiusinnaasut tunngavigalugit annertussusiliinermi,  


ulorianartorsiorfiusinnaasut annerusut minnerusulluunniit upalungaarsimanermi atorfiit 


pigineqartut iluarsiiviginissaannut naliliinissamut tunngaviusussanik 


ulorianartorsiorfiusinnaasunik misissueqqissaarnissaq pisariaqartussaavoq. 


 


- ”Upalungaarsimanermut pisortaq qanoq piginnaaneqassava. Atorfimmi tassani 


piginnaaneqarfigisassat minnerpaaffissaat suunersut allassimasariaqarpoq.” 


 


Matuma siuliani KANUKOKA-p tusarniaanermi akissuteqaataanut oqaaseqaatit 


innersuussutigineqarput. 

- ”Upalungaarsimanermut Ataatsimiititaliarsuaq silaannakkut angallassinermit 


ilaasortaatitaqanngilaq. Mittarfeqarfiit qatserisarnermi annaassiniartarnermilu 


suliassaqarfimmi qaffasissumik piginnaaneqarlutik sullissisuusartut 


annersarigunarpaat. Maannakkorpiaq katitigaaneq eqqarsaatigalugu silaannakkut 


angallassinermit qanoq ililluni peqataatitaqartoqarnersoq takujuminaappoq. 


Tamanna suliassaqarfiup attaveqarnikkut pingaaruteqarneranut atatillugu 


isigineqassaaq.” 


 


Erseqqissaatigineqassaaq, Naalakkersuisoqarfik attaveqarnermut naalakkersuinikkut 


akisussaasuusoq aqqutigalugu Mittarfeqarfiit ilaasortaatitaqarmata. Matuma siuliani 


Peqqissutsimut Attaveqarnermullu Naalakkersuisoqarfiup tusarniaanermut akissutaanut 


oqaaseqaammi takuneqarsinnaasutut, Kalaallit Nunaanni Upalungaarsimanermut 


Ataatsimiititaliarsuaq maannatut iluseqarluni tamakkiisumik ingerlasinnaammat, 


ataatsimiititaliarsuarmi ilaasortat ilaneqassanngitsut naliliisoqarpoq. 


 


- ”Immikkoortup 2.2-p, upalungaarsimanermut pisortat suliniuteqarnermullu aqutsisut 


ilinniartitaanerisa qaffasissusissaannut tunngasup ataani qupp. 4-mi nassuiaatini 


nalinginnaasuni allassimavoq: 


 


”Ilinniartitaanikkut piginnaaneqarfissat pisariaqartut” ”suliniuteqarnermut 


aqutsisoq timmisartut”-nut ilinniartitaanermik ilaqartinneqassanersut 


kommunalbestyrelsip nammineerluni nalilissagai naliliisoqarpoq, mittarfinni 


qatserinerit akisusaaffigineqarneri kommunimi upalungaarsimasunut 


inissitaanngimmat. Mittarfinni qatserisartoqarneq annaassiniartartoqarnerlu, 


silaannakkut angallassineq pillugu inatsimmik tunngaveqarluni suliaasoq 


Statens Luftfartsvæsen-ip ”Qatserisartoqarnermut 


annaassiniartartoqarnermullu aalajangersakkat”-ni (BL 3-9), aammattaaq 


Kalaallit Nunaanni mittarfinnut atuuttuni aalajangersarneqarpoq. 


 


Nassuiaaneq taanna Mittarfeqarfiit BL-imi pineqartumi pissarsiarinngilaat. 


Mittarfeqarfiit siullertut upalungaarsimasussaatitaapput. BL 3-9 tamakkerlugu 


atuaraanni takuneqarsinnaavoq, upalungaarsimaneq, aammalu kommunimi 


upalungaarsimasuni sivisunerusumik suliniuteqarnissamut akisussaaffeqarneq 


killeqartorujussuusut. 


 


BL 3-9-mi immikkoortup 11-p, silaannakkut angallatinik ajunaartoqarnerani 


ajutoortoqarneranilu aammalu silaannakkut angallatit nalinginnaanngitsunik 


pisoqarfiunerini naalakkersuisarnermi pissutsit pillugit tigulaarineq 


11.1 Mittarfimmi timmisartunut suliniuteqarnermut aqutsisoq pigaartuusoq, 


immaqa silaannakkut angallatip sulisui suleqatigalugit, silaannakkut 


angallammut ilaasunik annaassiniarnermi, qimaaffissianik qulakkeeriniarnermi 


immaqalu silaannakkut angallat mittarfiup iluaniippat, imaluunniit mittarfiup 

imaatigut annaassiniarfigisaani suliniuteqarfiusumiippat ikuallannermik 


akiuiniarnermi aqutsisuussaaq. 


11.2 Aammattaaq mittarfiup timmisartunut suliniuteqarnermut aqutsisua 


pigaartuusoq kommunimi, mittarfiup aqutsisoqarfigisaaniittumi 


annaassiniarnissamut upalungaarsimasuni suliniuteqarnermut aqutsisup 


nunami ajoquserfiusumut takkunnissaata tungaanut teknikkikkut aqutsisuussaaq, 


tak. ajoquserfimmi suliniuteqarnermi teknikkikkut aqutsinermut 


aalajangersakkat sukkulluunniit atuuttut. 


11.3 Timmisartunik nakkartoqartillugu politiit ataqatigiissaarinermi 


aqutsisuussapput. 


 


Tassalu kommunimi upalungaarsimasut suliniuteqarnermi pingaarnertut 


akisussaasuusussaapput. 


 


Angallannermut Aqutsisoqarfiup qatserineq annaassiniarnerlu naammattutut 


isumaqarfiginngikkuniuk, qaffasinnerusumik upalungaarsimasoqarnissaa 


piumasarisinnaavaa. Tassalu avataanit ikiuiartortut naammattunik 


amerlassuseqartinnagit, inuttat atortullu amerlanerusut mittarfimmiitinneqarnissaat, 


tamatumalu kingunerisaanik aningaasartuuteqarnissaq piumasarineqarsinnaavoq. 


 


BL 3-9-mi immikkoortumit 6.1.1-imit tigulaarineq 


Pisariaqartitsisoqartillugu qatserinermi annaassiniarnermilu atortut skemami 


allassimasunit amerlanerusut atorneqarnissaannik Statens Lufthavnsvæsen 


aalajangiisinnaavoq.” 


 


Matuma siuliani Peqqissutsimut Attaveqarnermullu Naalakkersuisoqarfiup tusarniaanermi 


akissutaanut oqaaseqaatit innersuunneqarput. 


 


Nukissiorfiit tusarniaanermi akissuteqaamminni allapput: 


”Taanna Nukissiorfinnut suliffeqarfittut aningaasaqarnermut sunniuteqartussatut 


maannakkorpiaq naliliiffigineqanngilaq, kisiannili sinerissami illoqarfinni/nunaqarfinni 


pineqartuni kommunit qatserisartoqarnermilu oqartussaasut suleqatigiilluarnissaat suli 


Nukissiorfinnit soqutigineqarpoq. 


 


Atortuni Nukissiorfinnit pigineqartuni ulorianartorsiorsinnaanermik misissueqqissaarnermut 


atatillugu paasissutissiinissamut angalaarussinissamullu Nukissiorfiit soorunami 


ikiuutissapput. 


 


Nukissiorfiit siusinnerusukkut suleqatigiinnerup pitsaanerulernissaanut aammalu 


innaallagissiorfiit, imeqarfiit kiassaateqarfiillu pillugit qatserisartunut paasissutissiinissamut, 


kiisalu atortoqarfinni ulorianarsinnaasunik, soorlu akuutissanik, Nukissiorfiit 


assersuutigalugu imeqarfinnik ingerlatsinerminnut atatillugu pigisaanik, aammalu 

assersuutigalugu atortoqarfinni suliassat suut ulorianarsinnaanerinik  


paasissutissiisarnermut atatillugu sungiusarnerni illunik/atortoqarfinnik atukkiisarsimapput. 


 


Tamanna ilaatigut illoqarfinni ataasiakkaani atasunik pitarnaveeqqutinik, qatserisartut 


ataasiakkaat sumiiffinni akuutissanik, soorlu Natriumhypochlorit-inik, PAX-inik il.il. 


atuiffiusuni imeqarfinni qatserissagunik qatserinermi atortumik qaatigut atugassaannik 


amigaateqartoqarneranik paasinniffiusimavoq. Atasut pitarnaveqqutit aamma 


aalisakkerivinni, ammoniak-imik nillasaatitut atuiffiusuni qatserinermi suliniuteqartut 


isumannaallisaaffiginissaannut pisariaqarsinnaapput. 


 


Upalungaarsimanermut akisussaaffiup kommuninut, annertunerusumillu qatserisartoqarfinni 


suliniuteqarnermut aqutsisunut ataasiakkaanut nuunneqarnissaa iluaqutaasinnaavoq, 


illoqarfimmi/nunaqarfimmi qatserisartoqarfiup aammalu innuttaasut suliffeqarfiillu angisuut 


akornanni oqaloqatigiinnermik qaninnerulersitsisinnaammat, kiisalu sumiiffinni 


ataasiakkaani pisariaqartitat aalajangiiffigineqarsinnaallutik. 


 


Nukissiorfiit namminneerlutik ajornartoornermut ajunaarnersuarmullu pilersaarutaanni 


sumiiffiit, Nukissiorfiit namminneerlutik ikiuuffigisinnaasaat suli ilaatinneqassapput, 


taamaalillunilu pisumi suleqatigiinneq sapinngisamik akornutissartaqannginnerusumik 


ingerlanneqarsinnaassaaq, aammalu paasissutissat pisariaqartinneqartut tamarmik 


sukkanerpaamik pissarsiarineqarsinnaassallutik. Taamatuttaaq assersuutigalugu 


akuutissanut isumannaallisaaneq sanaartukkani nutaani ingerlaavartumik 


eqqarsaatigineqartarpoq, taamaalillunilu siusissukkut ajoqutaasinnaasutut imaluunniit 


seerisoqarnissaanut ulorianartorsiorfiusinnaasutut, imaluunniit akuutissat 


akuleruffigisinnaasaattut takussutissiisut sapinngisamik piiarneqarsinnaapput imaluunniit 


minnerpaanngortinneqarsinnaallutik. 


 


Iluaqutissaq alla tassaasorinarpoq, kommunit – aammattaaq tatsit imeqarfiit killeqarfiinik 


nakkutilliinermi oqartussaasuusut – aamma Nukissiorfiit, tatsinik taakkuninnga atuisuusut 


akornanni toqqaannartumik oqaloqatigiittoqarsinnaammat. Tamanna aamma kommunit tatsit 


imeqarfiit killeqarfiisa iluini nunaminertanik atugassiisarnerinut atatillugu kommunit 


akisussaaqataanerminnik takutitsinerannik kinguneqassasoq neriunarpoq 


 


Inatsisissatut siunnersuut qatserisartoqarfiit akornanni pitsaanerusumik qaninnerusumillu 


oqaloqatigiittoqalernissaanut sunniuteqartussatut maannakkorpiaq isikkoqarpoq, tamannalu 


tikilluaqquneqarpoq.  


 


Kommunit ulorianartorsiorfiusinnaasunik naliliinerisa  tamanut ammasumik 


saqqummiunneqartannginnissaat isumanerlunnarsinnaavoq – taamaalilluni 


ulorianartorsiorfiusinnaasunik naliliineq tamakkiisumik matussusiisinnatinnagu imaluunniit 


pissutsit allanngortillugit ajornartorsiutaalersunut akerliliinissaq ajornassammat. 

Taamaattumik taakkununnga tunngasunik paasisaqarsinnaaneq suliffeqarfinnut angisuunut, 


soorlu Mittarfeqarfinnut aamma Nukissiorfinnut, pisut ilaanni qatserinermik, 


ikuallattoqarnerani aqutsinermik aammalu ikuallattornissamut sungiusartitsinernik kiisalu 


ulorianartorsiorfiusinnaasunik naliliisarnernik tunuliaqutaqartutut 


eqqarsaatigineqarsinnaasunik sulisoqartartunut kissaatiginarsinnaavoq. 


 


Tunngavissatut kissaatigineqarpat suliffeqarfiit angisuut, soorlu Mittarfeqarfiit aamma 


Nukissiorfiit, ulorianartorsiorfiusinnaasunut nalunaarsukkat nutarterneqarnerini 


tusarniaaffigineqarsinnaanerat qanoq ililluni qulakkeerneqassanersoq allassimasutut 


isikkoqanngilaq – kisiannili suliffeqarfiit pilersuisuusut allanngoralaarsinnaapput, aammalu 


teknologiimik nutarterinermut kiisalu illunik allanngortiterinermut atatillugu pissutsit 


allanngorsinnaapput, tamannalu aamma ulorianartorsiorfiusinnaasut isikkuinik 


allanngortitsiviusinnaavoq.” 


 


Inatsisissatut siunnersuut iluarsineqarpoq, taamaalillunilu § 21, imm. 4-mi allassimalerpoq, 


kommunimi upalungaarsimanermut pilersaarut tamanit pissarsiarineqarsinnaalerneqassasoq. § 


21, imm. 4-mut nassuiaatit innersuussutigineqarput. 


 


Kommunini ulorianartorsiorfiusinnaasunik misissueqqissaarnermi suliffeqarfiit annerit 


suliffeqarfiillu taakku ulorianartorsiortitsisinnaanerisa eqqarsaatigineqarnissaat 


pissusissamisoortutut isigineqartariaqarpoq. 

Inatsisissatut siunnersuummi aalajangersakkanut ataasiakkaanut nassuiaatit 


 


§ 1-imut 


Nr. 1-imut (§ 1) 


Imm. 1-imi erseqqissarneqarpoq, kommunit annaassiniarnissamut upalungaarsimasuutitai 


najukkani ulorianartorsiornermut naleqquttumik inuit, pigisat avatangiisillu 


ajoqusernissaannik pitsaaliuissasut, killilersimaarinnissasut ikiorsiissasullu. Kommunimi 


annaassiniarnissamut upalungaarsimasut piumasaqaatinik, aammalu kiffartuussinissap 


qaffasissusissaanut qitiusumik aalajangersarneqartunik naammassinninnissamut 


qulakkeerinissaq kommunalbestyrelsip akisussaaffigaa, aammattaaq matuma kinguliani imm. 


2-mut oqaaseqaatit takukkit.  


 


Aammattaaq imm. 1-imi allassimavoq, annaassiniarnissamut upalungaarsimasut 


suliniuteqartarnerannut suliassat, oqartussaasunit allanit isumagineqartussat ilaanngitsut. 


”Kalaallit Nunaanni upalungaarsimanermut inatsit pillugu nassuiaat”-mi allassimavoq, 


suliassat uku oqartussaasunit allanit isumagineqartussaasut: 


- Ujarlernerit annaassiniarnerillu (SAR) 


- Atomip nukinganut upalungaarsimaneq 


- Mittarfinni qatserisarneq 


- Imartami 3 sømilinut killeqarfiup avataani avatangiisit 


- Inuussutissanut upalungaarsimaneq 


- Nersutit nakorsaqarnermi upalungaarsimaneq 


- Aatsitassalerinermi upalungaarsimaneq 


- Pilersuinermi upalungaarsimaneq 


- Nalunaarasuartaateqarnermi upalungaarsimaneq 


 


Ujarlernerit annaassiniarnerillu (SAR) 


Ujarlernerit annaassiniarnerillu (Search and Rescue - SAR) sullissinernut, imaani, silaannarmi 


nunamilu navialisunik sumiissusersiniarnermi annaassiniarnermilu aallartinneqartartunut 


taaguutaavoq. SAR-imut quppersakkami allassimavoq, Kalaallit Nunaanni ujarlernernut 


annaassiniarnernullu suliissineq (SAR-imut upalungaarsimaneq) naalagaaffiup suliassarigaa, 


tassanilu naalagaaffimmi akisussaasut akisussaaffigisaat tassaapput:  


 


Sullissinermi akisussaaffinnik agguaaneq: 


- Kalaallit Nunaanni Sakkutooqarfik (maanna Issittumi Sakkutooqarfik) imaani 


annaassiniarnermi, tassalu umiarsuarnit qanorluunniit ittunit imaluuniit immap iluani 


navialisunik ujarlernermi annaassiniarnermilu, tamatumani ikiuiniarnerit imaanit, 


silaannarmit nunamilluunniit ingerlanneqarnerat apeqqutaatinnagu, aqutsisuusarpoq. 


- Statens Luftfartsvæsen (maannakkut Illersornissamut Ministereqarfik) timmisartunik 


annaassiniarnermi, tassalu timmisartunit navialisunik ujarlernermi annaassiniarnermilu 


tamatumani ikiuiniarnerit imaanit, silaannarmit nunamilluunniit ingerlanneqarnerat 


apeqqutaatinnagu, aqutsisuusarpoq. 







56 
 


- Kalaallit Nunaanni Politimestereqarfik najukkat imartaanni ujarlernernut 


annaassiniarnernullu, aammalu nunami ujarlernernut annaassiniarnernullu 


aqutsisuusarpoq (najukkani annaassiniarneq). 


 


Atomip nukinganut upalungaarsimaneq 


Upalungaarsimanermut Aqutsisoqarfiup naalagaaffimmi oqartussaasui atomip nukinganut 


upalungaarsimanermut akisussaasuupput. Atomip nukinganut upalungaarsimanermi 


iliuusissat, qinngornernut ulorianartunut atortulersuutini, soorlu atomip nukinganik 


innaallagissiorfinni imaluunniit umiarsuarni atomip nukinganik ingerlatilinni taakkuluunniit 


eqqaani ajutoornerup kingunerisaanik innuttaasunik, pigisanik avatangiisinillu illersuiniarluni 


aallartinneqarsinnaasut pineqarput. 


 


Kalaallit Nunaanni atomip nukinganut upalungaarsimaneq naalagaaffiup akisussaaffigaa, 


Illersornissamut Ministereqarfimmit akisussaaffigineqarluni. Upalungaarsimanermut 


Aqutsisoqarfiup atomip nukinganut upalungaarsimanermut tunngatillugu oqartussaasuni 


immikkoortortat akisussaasut upalungaarsimanermi suliassaanni sullissinermut akisussaaffiit 


pingaarnerit akisussaaffigai ataqatigiissaartussaallugillu. Kalaallit Nunaannut 


attuumassuteqartumik atomip nukinganut upalungaarsimasoqartillugu, kalaallit oqartussaasui 


aamma upalungaarsimanermi suliaqarsinnaassapput, soorlu inuussutissaqarnermut 


peqqinnissaqarnermullu tunngasunik, taamatullu danskit immikkoortortaqarfii, atomip 


nukinganut upalungaarsimaqataasut aamma atomip nukinganut upalungaarsimasoqartillugu 


suliassaqarsinnaassapput, soorlu inuussutissaqarnermut aammalu nersutit nakorsaqarnermut 


tunngatillugu. 


 


Mittarfinni qatserisarneq 


Assartuinermut Ministereqarfik aamma Statens Luftfartsvæsen (ullumikkut Illersornissamut 


Ministereqarfik aamma Angallannermut Aqutsisoqarfik) pingaarnertut akisussaasuupput. BL 


3-9 naapertorlugu mittarfimmik pisortanit pigineqartumik pilersitsinissamut 


ingerlatsinissamullu pingaarnertut akisussaasuusup (ingerlatsinissamik akuersissummik 


pigisaqartup) ilaatigut qatserisartoqarnermik annaassiniartarnermillu, ilanngullugu imaani 


annaassiniartarnermik, pilersitsinissaq qulakkeertussaavaa. Ingerlatsinissamik 


akuersissummik pigisaqartoq (Kalaallit Nunaanni mittarfiit) Kalaallit Nunaanni mittarfimmi 


qatserisartoqarnermi annaassiniartarnermilu suliassanut akisussaasuuvoq. 


Qatserisartoqarnermik annaassiniartarnermillu pilersitsineq ingerlatsinerlu, tassungalu 


ilanngullugu imaani annaassiniartarnermik pilersitsinissaq ingerlatsinissarlu, atortullu 


taakkununnga atasut Statens Luftfarsvæsen-imit (Angallannermut Aqutsisoqarfimmit) 


akuerineqartussaapput. 


 


Inuinnarnik silaannakkut angallassisarnermut aalajangersakkani BL 3-9-mi, imm. 11.2-mi 


allassimavoq, kommunimi annaassiniarnissamut upalungaarsimasuni kommunimi 


suliniuteqarnermut aqutsisup takkunnissaata tungaanut mittarfimmi suliniuteqarnermut 


aqutsisup pigaartuusup ajoquserfimmi suliniutit teknikkimut tunngasortaanik aqutsissasoq. 

Tassalu kommunimi annaassiniarnissamut upalungaarsimasut ajoquserfimmut apuunnermini 


annaassiniarnerup qatserinerullu teknikkimut tunngasortaanik tigusisarnissaat 


siunnerfigineqarpoq. 


 


Imartami 3 sømilinut killeqarfiup avataani avatangiisit 


Naalagaaffimmi oqartussaasut imartami 3 sømilinut killeqarfiup avataani avatangiisinut 


akisussaasuupput. Imartami avatangiisinut upalungaarsimasut 3 sømilinut killeqarfiup 


avataani uuliamik akuutissanillu ajutoortoqartillugu mingutsitsinermut akiuiniarnissaq 


akisussaaffigaat. 


 


Imartami avatangiisinut upalungaarsimasut 3 sømilinut killeqarfiup iluani nunami immamilu 


avatangiisinik annaassiniarnissamut upalungaarsimanerup killilerneqarnera eqqarsaatigalugu 


oqaatigineqassaaq, 3 sømil tikillugu ”Kalaallit Nunaata imartaanik” taaneqartarmat, aammalu 


200 sømil tikillugu ”immikkut ittumik aningaasaqarnikkut killiliussamik” taaneqartarluni. 


Imartap avataani imaq, tassungalu ilanngullugu immikkut ittumik aningaasaqarnikkut 


killiliussaq, danskit oqartussaasuisa aalajangiisinnaatitaaffiisa iluanniippoq; tassalu inatsisit 


eqqarsaatigalugit avatangiisinut ministerimit, aammalu sullissinermut oqartussaaffeqarneq 


eqqarsaatigalugu illersornissamut ministerimit. 


 


Imartaq Namminersorlutik Oqartussat oqartussaaffigaat. 3 sømilimut killeqarfiup iluani 


sinerissamut qanittumi uuliamik akuutissanillu mingutsitsinermut akiuiniarneq, kiisalu 


nunami avatangiisinut mingutsitsinermut akiuiniarneq Namminersorlutik Oqartussanit 


susassaqarfigineqarpoq. Kalaallit Nunaanni Kommunit Kattuffiisa (KANUKOKA-p) aamma 


Kalaallit Nunannut Ministereqarfiup akornanni suleqatigiinnissamut isumaqatigiissut 1986-


imeersoq tunngavigalugu Kalaallit Nunaanni umiarsualivinni imartanilu sinerissamut 


qanittuni uuliamik mingutsitsinermut akiuiniarnissamut upalungaarsimasut 


ingerlanneqarnerinut atatillugu Kalaallit Nunaanni kommunit suliassaat kommunini 


qatserisartoqarfinnit suliarineqartarput. 


 


Illersornissamut Ministereqarfik imartani avatangiisinik nakkutilliinermi suliassanut 


akisussaasuuvoq, taamatullu Illersornissamut Ministereqarfiup Naalakkersuisut 


oqartussaasullu allat, illersornissamut ministerimit tamatumunnga piginnaatinneqartut 


suleqatigalugit Kalaallit Nunaata imartaata avataani uuliamik akuutissanillu 


mingutsitsinermut akiuiniarnerit isumagisassarai. 


  


Tamatuma saniatigut Kalaallit Nunaanni Politimesteri mingutsitsinermik akiuiniarnermut 


atatillugu pingaarutilimmik inissisimasarpoq, politiit eqqartuussivimmit 


aalajangeriigaanngitsumik umiarsuarnik imaarsisunik kuutsitsisunilluunniit, 


taamaaliornissamulluunniit ulorianartorsiortitsisunik misissuinissanik pisariaqartinneqartunik 


ingerlatsinissamut piginnaatinneqarmata. 

Issittumi Sakkutooqarfik Kalaallit Nunaata imartaani avatangiisinik nakkutilliinermi 


ulluinnarni suliassanik tamanik isumaginnittuuvoq. 


 


Inuussutissanut upalungaarsimaneq 


Inuussutissalerinermut upalungaarsimanermi inuussutissani taakkuluunniit qaavini 


uumassusilinnik, aseruunnernik akuutissanilluunniit, peqqissutsimut 


ulorianartorsiortitsisinnaasunik peqalersinnaaneq isumagineqarsinnaasussaavoq, 


taakkununngalu ilaatigut bakteriat, oquk, virusit, akiuiniarnermi akuutissat aammalu 


akuutissat imaluunniit atortussiat qinngornernik ulorianartunik akullit kissaatigineqanngitsut 


ilaatinneqarput. 


 


Inuussutissaqarnermut akisussaaffik Namminersorlutik Oqartussat aamma 


Inuussutissalerinermut, Nunalerinermut Aalisarnermullu Ministereqarfiup akornanni 


avitaavoq. Inuussutissalerinermut, Nunalerinermut Aalisarnermullu Ministereqarfik uumasut 


atorlugit nerisassianik, taakkununngalu ilanngullugit aalisakkanik, avammut tunisinissaq 


siunertaralugu tunisassiornermut inatsisiliornermut nakkutilliinermullu akisussaasuuvoq. 


Namminersorlutik Oqartussat nunap iluani tunisinissaq siunertaralugu tunisassiornermut, 


kiisalu uumasuunngitsut atorlugit nerisassianik avammut tunisisarnermut inatsisiliornermut 


nakkutilliinermullu akisussaasuupput. 


 


Nersutit nakorsaqarnermut Naalakkersuisoq sukkulluunniit akisussaasuusoq aamma 


Inuussutissanut Aqutsisoqarfik sullissinermut akisussaasuupput. 


 


Nersutit nakorsaqarnermi upalungaarsimaneq 


Nersutit nakorsaqarnermi upalungaarsimanermi tuniluuttoqarnissaanut illersuinermi 


iliuusissat, nersutaatit nappaataannik tuniluuttoqarsinnaaneranut annikillisitsiviusussat, kiisalu 


iliuusissat Kalaallit Nunaata iluani nappaatinik siaruartoqarsinnaaneranut 


annikillisitsiviusussat pineqarput. 


 


Suliassaqarfimmut akisussaaffik Namminersorlutik Oqartussat aamma Inuussutissanut, 


Nunalerinermut Aalisarnermullu Ministereqarfiup akornanni agguagaavoq. Inuussutissanut, 


Nunalerinermut Aalisarnermullu Ministereqarfimmi Inuussutissanut aqutsisoqarfiup 


nersutaatit nappaataannik nakkutilliineq akiuiniarnerlu, kiisalu nersutit nakorsaasa 


sulinerannik, nersutit nakorsaasa pisinnaatitaaffiinik pisussaaffiinillu nakkutilliineq 


akisussaaffigai. Namminersorlutik Oqartussat nersutit nappaataannik, tassalu nappaatinik 


uumasut inuillu akornanni tunillaassinnaasunik, tassungalu perlerorneq ilanngullugu, 


nakkutilliinermut akiuiniarnermullu akisussaasuupput. 


 


Nersutit nakorsaqarnermut Naalakkersuisoq sukkulluunniit akisussaasuusoq aamma 


Inuussutissanut Aqutsisoqarfik sullissinermut akisussaasuupput. 


 


Aatsitassalerinermi upalungaarsimaneq 

Aatsitassalerinermi upalungaarsimasut aatsitassanik piiaanermut ikummatissiassaninillu 


qalluinermut, tassungalu ilanngullugu upalungaarsimanermut komite-p sulineranut atatillugu 


upalungaarsimanermi iliuusissanik pilersaarusiornissaq suliassaraat, kiisalu ingerlatsinissamut 


akuersissutinik pigisaqartut akuersissutini piumasaqaatinik naammassinninnissaannut 


nakkutigisussaallugu, ilanngullugu upalungaarsimanermut pilersaarutit 


suliarineqarnissaannik, aammalu ingerlatsinissamut akuersissutinik pigisaqartut 


namminneerlutik isumannaallisaanermi nakkutilliinermilu suleriaasiisa naammaginartumik 


ingerlanerinik nakkutilliinissaq suliarineqartussaapput. 


 


Ingerlatsinissamut akuersissutinik pigisaqartut ataasiakkaat sullissinermi akisussaaffiit 


isumagisaraat, aammalu upalungaarsimanermut komite-p iliuusissat, ingerlatsinissamik 


akuersissummik pigisaqartup annerusunik ajutoortoqartillugu, ajunaartoqartillugu, 


kuutsitsisoortoqartillugu il.il. aalajangiiffigisassaat nakkutigisaraat, aammalu 


annaassiniarnermi akiuiniarnermilu iliuusissat ataatsimut aaqqissuunneqarnerini oqartussaasut 


upalungaarsimanermut akisussaasuusut allat ikiortarlugit. Oqartussaasunut ataasiakkaanut 


piginnaatitaaffinnik akisussaaffinnillu agguaaneq tamatumannga kalluarneqassanngilaq. 


 


Aallaaviatigut upalungaarsimanermik pisariaqartinneqartumik, ilaatigut 


uuliakoortoqarnissaanut upalungaarsimanermut pilersaarusiornissamut 


piumasaqaateqarnermik ilaqartumik pilersitsinissaq pisinnaatitsissummik pigisaqartup 


akisussaaffigaa. Pisinnaatitsissummik pigisaqartup upalungaarsimanermik pilersitsinermini 


inuiaqatigiinni upalungaarsimaneq nalinginnaasoq, tassungalu ilanngullugu politiini 


upalungaarsimaneq, SAR-imut upalungaarsimaneq, avatangiisinik annaassiniarnissamut 


upalungaarsimaneq, napparsimmavinni upalungaarsimaneq, qatserisartoqarfinni 


upalungaarsimaneq aammalu attaveqarneq Kalaallit Nunaanni atuuttoq aallaavigisinnaavai. 


 


Pilersuinermi upalungaarsimaneq 


Uulia, innaallagiaq, kiassarneq imerlu eqqarsaatigalugit pilersuinermi upalungaarsimaneq 


tassaavoq, ajutoortoqartillugu ajunaarnersuaqartillugulu, tassungalu ilanngullugu silap pissusii 


sakkortuut atuutsillugit uuliamik, innaallagissamik, kiassarnermik imermillu pilersuineq. 


 


Namminersorlutik Oqartussat  isumannaallisaanermut suliniutitut aalajangersarneqartut 


suliffeqarfinnit nukissiornermi pilersuinermik isumagisaqartunit malinneqarnissaannut 


akisussaasuupput nakkutilliisuullutillu. Aamma Namminersorlutik Oqartussat imeqarnermut 


pingaarnertut akisussaasuupput. Suliassaqarfiit sukkulluunniit pilersuinermut 


naalakkersuisutut akisussaasuusumit isumagineqarput. 


 


KNI A/S (Kalaallit Niuerfiat), Nukissiorfiit suliffeqarfiillu nukissiornermi pilersuisuusut allat 


Namminersorlutik Oqartussanut kiffartuunneqarnissamik isumaqatigiissutitik naapertorlugit 


pilersuinerup isumannaassusissaanik qulakkeerinissamut pisussaaffeqarput. 


 


Nalunaarasuartaateqarnermi upalungaarsimaneq 

Nalunaarasuartaateqarnermi upalungaarsimanermi ajutoortoqartillugu 


ajunaarnersuaqartillugulu, tassungalu ilanngullugu ajornartoortoqartillugu 


sorsuttoqartilluguluunniit nalunaarasuartaatitigut attaveqaqatigiissinnaaneq 


qulakkeerneqartussaavoq. 


 


Namminersorlutik Oqartussat nalunaarasuartaateqarnermi upalungaarsimanerup, 


Namminersorlutik Oqartussanit tiguneqarsimasup tunngasortaanut pingaarnertut 


akisussaasuupput. Suliassaqarfik sukkulluunniit nalunaarasuartaatitigut 


attaveqaqatigiinnermut naalakkersuisutut akisussaasuusumit isumagineqarpoq. 


 


Ilisimatusarnermut, Teknologiimut Ineriartortitsinermullu Ministereqarfik imaani 


ajunaalernermut isumannaallisaanermullu sullississutinut radiukkoortunut aammalu 


radiofrekvensinut atugassiisarnermut pingaarnertut akisussaasuuvoq. 


 


Inissiisarneq nerisaqartitsisarnerlu 


Namminersorlutik Oqartussat pingaarnertut akisussaasuupput. Aamma suliassaqarfik 


sukkulluunniit isumaginninnermut naalakkersuisuusumit isumagineqarpoq. Kalaallit 


Nunaanni kommunit sullissinernut akisussaasuupput. 


 


Imm. 2-mi siunnersuutigineqarpoq, kommunalbestyrelsip ulorianartorsiorfiusinnaasunik, 


kommunimi naammattoorneqarsinnaasunik suussusersiornikkut kommunimi 


ulorianartorsiorfiusinnaasut nalunaarsussagai. 


 


Kommunimi ulorianartorsiorfiusinnaasunut nalunaarsukkat tassaapput annaassiniarnissamut 


upalungaarsimasut nassuiaatai, annaassiniarnissamut upalungaarsimasut malillugit 


kommunimi annaassiniarnissamut upalungaarsimasut annertussusiliinissamut isumaqartut. 


Nassuiaammut ulorianartorsiorfiusinnaasunik suussusersiorneq 


ulorianartorsiorfiusinnaasunillu misissuineq tunngavigineqarput. 


Ulorianartorsiorfiusinnaasunut nalunaarsukkat tunngavigalugit kommunimi suut 


ulorianartorsiorfiusinnaanersut aamma ulorianartorsiorfiusinnaasut akulikissusii 


kingunerisassaallu annaassiniarnissamut upalungaarsimasut najukkani politikerinut 


ersarissassavaat. 


 


Ulorianartorsiorfiusinnaasunik suussusersiniarnermi ulorianartorsiorfiusinnaasut, kommunimi 


naammattuugassaasut nalunaarsorneqarnissaat siunertarineqarpoq. Suliassaq taanna 


ukuninnga imaqarpoq: 


- Ulorianartorsiorfiusinnaasunik suussusersiniarneq, soorlu init katersuuttarfiit, illut 


najugaqarfiit, allaffeqarfiit, quersuit, suliffeqarfiit, festivalit aamma tammaarsimaartarfiit 


- Pisartut naammattoorneqarsinnaasut suussusersiniarneqarneri 


ulorianartorsiorfiusinnaasunut, soorlu ikuallattoornermut, nakkaattoornermut 


seerisoornermullu, aammalu inunnut, pigisanut avatangiisinullu ajoqusiinermik 


kinguneqarsinnaasunut atasuusinnaapput. 

Ulorianartorsiorfiusinnaasunut assersuutit 


Pineqartut Ulorianartorsiorfiusinnaasunut 


assersuutit 


Sumiiffiit inunnit amerlasuunit– 


pingaartumik ulluunerani – najorneqartartut 


- Filmertarfiit 


- Atuakkanik atorniartarfiit 


- Diskotekit 


- Timersortarfiit unammisarfiillu 


- Neriniartarfiit 


- Katersortarfiit 


- Pisiniarfissuit 


Suliffissuit, tunisassiorfiit toqqorsiviillu - Suliffeqarfiit avatangiisinut 


ulorianaateqarsinnaasut 


- Suliffeqarfiit ikuallattoornissamut 


ulorianaatillit 


- Atortussianut 


ikuallajasunut/qaartuujasunut toqqorsiviit 


(pappiaqqat, qisuit) 


- Atortussianut ulorianaatilinnut 


toqqorsiviit  


- Benziinaqarfiit 


- Illut naatitsiviit 


Kulturikkut nalillit - Oqaluffiit 


- Katersugaasiviit 


- Illut eqqissisimatitat 


- Illoqarfiit immikkoortui nutaanngitsut 


 


Pisartunut assersuutit: Illuni aatsitassarsiorfinnilu taakkulu eqqaanni nakkaattoornerit 


ikuallattoornerit, qaartoornerit, nakkaattoornerit, pinngortitami nakkaattoornerit, silap pissusii 


sakkortuut (sialuk, issi), pinngortitami ajunaarnersuit (anorersuaq, ulussaarsuaq, apineq, 


sialuk), akuutissanik ulorianaatilinnik seerisoorneq (uulia, akuutissat, akuutissat radiup 


qinngornerinik akullit), pilersuinerup isumannaassusianut akornusersuutit (imeq, uulia, 


innaallagiaq), angallannermi ajutoornerit (timmisartoq, umiarsuaq, biilit il.il.), 


ipisoqarfiusunik ajunaarnerit, saassutsinneq (sakkut atomitallit, akuutissartallit 


tappiorannartutallillu atorlugit), sorsunnerit, timmisartumik, qulimiguulimmik, 


qaammataasamik il.il. nakkartoqarnera. 


 


Ulorianartorsiorfiusinnaasunik suussusersiniarnerup suliarineqarnissaa. Kommunimi 


ulorianartorsiorfiusinnaasunik suussusersiniarnermi aalajangersimasumik suliarineqartussat 


tassaapput: 


- Annaassiniarnissamut upalungaarsimasut kommunimi ulorianartorsiorfiusinnaasut 


ajutoorfiusinnaasullu pillugit paasissutissanik katersinissaat.  

- Akuusut attuumassutillit ilaatinneqarnissaat, taamaalillutik 


ulorianartorsiorfiusinnaasut suussusersiniarnerini isumassarsiuisinnaallutik 


suleqataasinnaallutillu. 


- Annaassiniarnissamut upalungaarsimasut suleqataasullu attuumassutillit 


suleqatigiillutik isumasioqatigiinnissaat. 


 


Ulorianartorsiorfiusinnaasunik misissueqqissaarnermi ulorianartorsiorfiusinnaasut 


suussusersiniarneqarnerisa inerneri aallaavigineqassapput, aammalu annaassiniarnissamut 


upalungaarsimasut ulorianartorsiorfiusinnaasutut paasineqartunik isumaginninnissaannut suut 


pisariaqartinneqarnersut aalajangersarneqassallutik. 


 


- Pisinnaasunik misissueqqissaarnermi kommunimi ulorianartorsiorfiusinnaasut 


annertussusii aallunneqassapput. Tassalu kommunimi ulorianartorsiorfiusinnaasut 


annertussusii tassani pineqarput, taakkulu pisartunik arlalinnik toqqartuineq 


tunngavigalugu ulorianartorsiorfiusinnaasut akulikissusii kingunissaallu 


aalajangersarneqassapput. 


- Pisinnaasanik misissueqqissaarnermi annaassiniarnissamut upalungaarsimasut 


suliniutit pinaveersaartitsiviusut ikiorsiiffiusullu iluaqutigalugit qanoq iliorlutik 


kommunimi ulorianartorsiorfiusinnaasut isumagisinnaaneraat aallunneqassaaq. 


 


Annaassiniarnissamut upalungaarsimasut kommunimi ulorianartorsiorfiusinnaasunut 


atuuttunut – atuuttussanngortussanullu – eqqarsaateqarnissaat qulakkeerniarlugu 


ulorianartorsiorfiusinnaasunik suussusersiniartarneq ingerlaavartumik nangeqqinneqartassaaq. 


Assersuutigalugu illunik, soorlu pisiniarfissuarnik, filmertarfinnik, suliffeqarfinnik 


sanaartornermut, suliffeqarfiillu ingerlanneqarnerinik alannguinermut atatillugu 


ulorianartorsiorfiusinnaasut nutaat pinngorsinnaapput. Assersuutigalugu suliffeqarfimmik 


ulorianaatilimmik matusinermi imaluunniit illutoqqat ikuallajasut isaterneqarnerini 


ulorianartorsiorfiusinnaasut peersinnaapput. Allannguutit taakku qanoq 


isumagineqarnissaannik isummernissaq sioqqullugu annaassiniarnissamut upalungaarsimasut 


allannguutinik suussusersiniassapput misissueqqissaassallutillu. 


 


Kiffartuussinerup qaffasissusaanik isummernissamut tunngavissiaq tassaavoq, kommunimi 


politikerit aalajangiinissamut tunngavissaat, taannalu kommunimi annaassiniarnissamut 


upalungaarsimasut kiffartuussinerisa qaffasissusissaanik aalajangiiniarnerminni 


atorsinnaavaat. Isummernissamut tunngavissiami allassimavoq, ulorianartorsiorfiusinnaasut 


kommunimi nassaassaasut pillugit kommunimi politikerinut paasissutissiinissaq 


upalungaarsimanermut pisortap suliassarigaa, aammalu taakku isumagineqarnissaannut 


annaassiniarnissamut upalungaarsimasut qanoq iliuuseqarsinnaanersut nassuiartussaallugu. 


Upalungaarsimanermut pisortap ilaatigut kommunimi ulorianartorsiorfiusinnaasut 


nassuiaasiussavai, soorlu ulorianartorsiorfiusinnaasut killinginik atuinikkut, ilaatigullu 


annaassiniarnissamut upalungaarsimasut ulorianartorsiorfiusinnaasunut taakkununnga 


suliniutit pinaveersaartitsiviusut ikiuutaasussallu iluaqutigalugit qanoq iliorlutik 

isumaginnissinnaanerinut isummernissamut tunngavissamik tunniussissalluni. 


Isummernissamut tunngavissiami suliniutit pinaveersaartitsissutaasussat, 


aallartinneqartussatut annaassiniarnissamut upalungaarsimasunit siunnersuutigineqartut 


nassuiarneqassapput. Tamatuma saniatigut annaassiniarnissamut upalungaarsimasut 


kommunimi piffissanut ikiuiartorfiusussanut, aammalu isumalluutit, tassalu 


qatserisartoqarfiup sumut inissinneqarnissaannut siunnersuutinik isummernissamut 


tunngavissiaq imaqassaaq. 


 


Matuma kinguliani nalunaarsukkat, kommunimi ulorianartorsiorfiusinnaasunut 


nalunaarsukkat ulorianartorsiorfiusinnaasut nalunaarsorneqarnerini sakkussatut 


siunnersuutitut isigineqassapput. 


 


Ulorianartorsiorfiusinnaasunut nalunaarsuinissamut assersuut: 


Qulequtaq Imassaanut assersuutit 


Kommunimi pissusiviusunut paasissutissat - Inissisimaffik annertussuserlu 


- Nunami sumiiffinnut paasissutissat, 


taakkununngalu ilanngullugit illoqarfiit 


immikkoortuinut, inussutissarsiorfinnut, 


sinerissamut, tatsinut, umiarsualivinnut, 


pinngortitamut, kulturikkut 


naleqassutsimut, pigisat sumiiffiillu 


immikkut ittuusinnaanerinut, 


suliffeqarfinnut immikkut ittumik 


ulorianaatilinnut allanullu 


ikuallattoornissamut misissuiffiusussanut 


tunngasut.  


- Inuussutissarsiutit suliffissuillu suuneri 


- Illup ilusianut nassuiaatit 


- Attaveqarneq pilersuinerlu 


- Innuttaasut eqimassusii aamma innuttaasut 


katitigaaneri 


- Angallannermut tunngasut, tassunga 


ajutoortarnernut kisitsisitigut 


paasissutissaasinnaasut ilanngullugit 


- Allat 


Ikiuiartortarnermut kisitsisitigut 


paasissutissat, ukiut ’X’-it uterfigalugit 


- Ukiumut ikiuiartortarnerit suussusii 


amerlassusiilu, pingaarnernut 


immikkoortiterlugit 


- Ikiuiartortarnerit suussusii, ullormut 


unnuamullu/sapaatit 


akunnerinut/qaammatinut/ukiunut 


agguarlugit 

- Ikiuiartortarnernut kisitsisitigut 


paasissutissat, 


suussusiinut/illunut/pisartunullu 


agguarlugit 


- Ataatsikkut pisartunut paasissutissat 


- Kalerrisaarinerit 


suminngaanneerfissineqanngitsut 


salloqittaatillu pillugit paasissutissat 


- Kommunimit/illoqarfimmit/nunaqarfimmit 


saniliusumit 


ikiorserneqarsimasinnaanermut 


paasissutissat 


Ulorianartorsiorfiusinnaasunik 


suussusersiniarneq 


- Ulorianartorsiorfiusinnaasunik  


suussusersiniarnermi suleriaatsimut 


nassuiaat naatsoq, tassungalu 


paasissutissanut najoqqutarineqartut inuillu 


isumalluutigineqartut pingaarnerit 


ilanngullugit 


- Ulorianartorsiorfiusinnaasunik 


suussusersiniarnerup inernerinut 


inerniliinerit 


 


Kommunimut nuna assinga 


ulorianartorsiorfiusinnaasunut, 


ulorianartorsiorfiusunut, 


pisunut/ikiuiartornernut paasissutissanullu 


allanut, ulorianartorsiorfiusinnaasunik 


suussusersiniarnermut atatillugu 


soqutiginaatilittut naliliiffigineqartunut 


takussutissiinissamut iluaqutaasumik 


atorneqarsinnaavoq 


Ulorianartorsiorfiusinnaasunik 


misissueqqissaarneq 


- Ulorianartorsiorfiusinnaasunik 


misissueqqissaarnermi suleriaatsimut 


nassuiaat naatsoq 


- Ulorianartorsiorfiusinnaasunut 


najoqqutassanullu toqqarneqartunut 


takussutissiaq qulequtsersugaq aamma 


toqqartuinermut tunngavilersutit naatsut 


- Ulorianartorsiorfiusinnaasut killingi, 


najoqqutassatut toqqartorneqartut 


akulikissusiinut sunniutissaannullu 


ataatsimut takussutissiuiffiusoq 

- Najoqqutassanik pisinnaasanillu 


misissueqqissaarnissamut assersuutit 1-3-t 


- Itisiliiffiusumik 


misissueqqissartoqarsimappat inerniliinerit 


- Pisinnaasanik misissueqqissaarnerup 


inerneri, taakkununnga najoqqutassani 


misissoqqissaarneqartuni ikiorsiinissamut 


pisinnaasat pinaveersaartitsinermilu 


iliuusissat annertussusissaattut 


aalajangersarneqartut ilaallutik 


- Najoqqutassat toqqartorneqartut 


ataqatigiinneri 


- Ulorianartorsiorfiusinnaasunik 


misissueqqissaarnerup inernerinut 


inerniliineq 


Ulorianartorsiorfiusinnaasunik 


misissueqqissaarnermi immikkoortut 


ilaliussami allaaserineqarsinnaapput. 


 


Imm. 3-mi siunnersuutigineqarpoq, kommunimi annaassiniarnissamut upalungaarsimasut 


kiffartuussinerisa qaffasissusissaat kommunalbestyrelsimit aalajangersarneqartassasoq. 


 


Kiffartuussinissap qaffasissusissaa tassaavoq, kommunip suliassanik isumaginninnissaanut 


aammalu pinaveersaartitsiviusumik ikiuiffiusumillu iliuuseqarnissaanut piumasaqaataasoq, 


tassanilu upalungaarsimasut innuttaasunut, suliffeqarfinnut il.il. suliassanik 


naammassinnittussaanera kommunalbestyrelsip aalajangissavaa.  


 


Kommunip kiffartuussinerata qaffasissusissaata aalajangerneqarnerani, minnerpaamik § 10, 


imm. 1 aallaavigineqassaaq, taannalu malillugu suliniutit pinaveersaartitsiviusut, 


killilersuiffiusut ikiuiffiusullu ulorianartorsiorfiusinnaasunut, kommunimi paasineqartunut 


naleqqiullutik illersorneqarsinnaassapput. 


 


Kommunalbestyrelsip kiffartuussinerup qaffasissusissaanik politikkikkut 


aalajangersaanermini, annaassiniarnissamut upalungaarsimasut kommuni 


ulorianartorsiorfiusinnaasunik naammassisinnaasassaat, kiisalu annaassiniarnissamut 


upalungaarsimasut qanoq iliorlutik ulorianartorsiorfiusinnaasut assigiinngitsut – tassalu 


suliniuteqarnermi pisinnaasat pinaveersaartitsinermilu pisinnaasat qaffasissusissaat – 


naammassisinnaassaneraat isummerfigissavai. 


 


Kiffartuussinerup qaffasissusissaanut piffissat ikiuiartorfiusut, annaassiniarnissamut 


upalungaarsimasut ikiuinermi pisinnaasaanut tamarmiusumut nalunaarsuutitut 


nassuiarneqarnerat ilaatinneqartariaqarput. Taamaattumik ikiuiartortunit immikkoortortat 

qanoq amerlatigisut suullu pisuni nalinginnaasuni piffissap aallarfiusussap iluani 


qatserisartoqarfimmukartassanersut nalunaarsorneqartariaqarpoq. Tassalu tassani qatserutit 


taakkulu inuttaasa nalunaarsorneqartarnissaat pineqarpoq. 


 


Kommunalbestyrelsi annaassiniarnissamut upalungaarsimasut suliassaasa 


tulleriiaarneqarnissaannut sinaakkutissanik pingaarnernik aalajangersaassaaq, aammalu 


assersuutigalugu apeqqutit imaattut akissuteqarfigissallugit: 


- Ajutoornernik kommunimi annaassiniarnissamut upalungaarsimasunit immikkut 


ittumik iliuuseqarlutik suliassaannik peqarpa? 


- Ulorianartorsiorfiusinnaasunik annaassiniarnissamut upalungaarsimasut immikkut 


ittumik iliuuseqarlutik pinaveersaartitassaannik peqarpa? 


 


Kommunimi kiffartuussinerup qaffasissusissaanut matuma kinguliani nalunaarsukkat 


kommunimi kiffartuussinerup qaffasissusissat suliarineqarneranni sakkussanut siunnersuutitut 


isigineqassapput. 


 


Siunissami kommunimi kiffartuussinerup qaffasissusissaanik suliaqarnermut 


nalunaarsorneqarnissaannut assersuut: 


Qulequtaq Imassaanut assersuutit 


Annaassiniarnissamut upalungaarsimasut 


pinaveersaartitsinermi pisinnaasat 


atorlugit kiffartuussinerup 


qaffasissusissaa, maanna 


upalungaarsimanermut naleqqiullugu 


allannguutaasinnaasut nalunaarsorlugit 


- Pinaveersaartitsinermi suliassat, suliassanut 


inatsisinik tunngaveqartunut aammalu 


nammineq kajumissutsimik 


suliarineqartunut agguarlugit 


- Immikkut ittumik aallutaqarfiusussat 


- Isumalluutit, soorlu ukiumut 


sulisorineqartut 


- Anguniakkat pingaarnerit angusassanullu 


tunngavissat aalajangersimasut 


- Pinaveersaartitsinermi pisinnaasanut 


inerniliissutit 


Annaassiniarnissamut upalungaarsimasut 


ikiuisarnermi pisinnaasat atorlugit 


kiffartuussinerup qaffasissusissaa, maanna 


upalungaarsimanermut naleqqiullugu 


allannguutaasinnaasut nalunaarsorlugit 


- Qatserisartoqarfiit 


- Suliniuteqarnermi teknikkikkut aqutsisut 


- Qatserisartuni sulisut, taakkununnga 


suliniuteqarnermut aqutsisut, holdinut 


aqutsisut, qatserisartut ilaallutik 


- Qamutit assakaasullit atortullu 


- Piffissat aallarfiusut ikiuiartorfiusullu 


- Ikiuiartornerup katitigaanera 


inuttalersugaaneralu 


- Ataatsikkut pisimasinnaasunik 


isumaginninneq 


- Kommunimit/illoqarfimmit/nunaqarfimmit 

saniliusumit ikiorserneqarnissamut 


periarfissat 


- Suliartortarnermut 


kalerrisaarisoqarneranullu pilersaarut 


- Imermik pilersuineq 


- Isumalluutit 


- Anguniakkat pingaarnerit anguniagassallu 


aalajangersimasimasut 


- Ikiuiniarnermi pisinnaasanut inerniliinerit 


 


NUNAGIS nunallu assingi allat piffissanut 


ikiuiartorfiusunut, upalungaarsimasoqarfiit 


inissisimaffiinut paasissutissanullu allanut, 


kiffartuussinerup qaffasissusissaanut 


attuumassutilittut naliliiffigineqartunut 


takussutissiornermi iluaqutaasumik 


atorneqarsinnaapput. 


Inissiinissamut nerisaqartitsinissamullu 


upalungaarsimasut, maanna 


upalungaarsimanermut naleqqiullugu 


allannguutaasinnaasut nalunaarsorlugit 


- Inissiinissamut nerisaqartitsinissamullu 


upalungaarsimasut annertussusiligaanerat, 


tassunga pisinnaasat, aaqqissuussaaneq 


sulisullu ilanngullugit 


Upalungaarsimanermi nammineq 


kajumissutsiminnik sulisut, maanna 


upalungaarsimanermut naleqqiullugu 


allannguutaasinnaasut nalunaarsorlugit 


- Suliassat, namminneq kajumissutsiminnik 


sulisunit suliarineqartut 


Ikiuiffiusumik pinaveersaartitsiviusumillu 


suliassaqarfinni ilinniartitaanerit 


- Ilinniartitaanerit qaffasissusii 


misilittakkallu atuuttut 


- Siunissami pisinnaasassatut 


pisariaqartinneqartut ilinniartitaanerillu 


qaffasissusii, najoqqutassatut 


toqqarneqartunut sanilliullugit 


- Anguniakkat pingaarnerit angusassanullu 


tunngavissat aalajangersimasut 


- Pisinnaasat pigiinnarnissaannut 


ilinniartitaaneq, ilinniaqqinneq, 


ingerlaqqiffiusumik ilinniartitaaneq il.il. 


atorlugit anguniakkat 


naammassineqarnissaanut ingerlaavartumik 


qulakkeerinissamut pilersaarut 


Sungiusartarnerit, maanna 


upalungaarsimanermut naleqqiullugu 


allannguutaasinnaasut nalunaarsorlugit 


- Maanna suliat qaffasissusii 


- Siunissami najukkami nunallu 


immikkoortuani sungiusartarnissat, 

tassunga najoqqutarisat toqqarneqartut 


tunngavigalugit sulisut, suliassaqarfiit 


tamarmiusut suleqatigiinnermillu 


sungiusartarnerat ilaalluni. 


- annaassiniarnissamut upalungaarsimasut 


aamma/imaluunniit allanik 


suleqateqarnerit misilerarneqarneri 


- annaassiniarnissamut upalungaarsimasut 


aamma/imaluunniit allanik 


suleqateqarnerit sungiusartinneqarneri 


- annaassiniarnissamut upalungaarsimasut 


aamma/imaluunniit allanik 


suleqateqarnerit ineriartortinneqarneri 


 


Imm. 4-mi siunnersuutigineqarpoq, annaassiniarnissamut upalungaarsimasut 


aaqqissuussaanerat, suliaat, annertussusilerneqarneri atortussallu imm. 2 naapertorlugu 


kommunimi ulorianartorsiorfiusinnaasunut najoqqutassiat tunngavigalugit, aammalu imm. 3 


naapertorlugu kiffartuussinissap qaffasissusissaatut kommunalbestyrelsip aalajangersagai 


tunngavigalugit kommunalbestyrelsip aalajangersartassagai. 


 


Pingaarnertut kommunalbestyrelsip aalajangersassavai:  


- Ikuallattoornermi annaassiniarnermilu suliassat suut kommunimi suliarineqassappat? 


- Suliniutit sullissiviusut kimit aqunneqassappat, aamma piginnaatitsissut qanoq ittoq 


atorneqassava? 


- Immikkoortortat suut suliassamik suliaqarnermi suleqataassappat, aammalu 


aaqqissuussaaneq atuuttoq suna suliniuteqarnissaq naammaginartumik naammassiniarlugu 


naleqqussarneqarsinnaava? 


- Inuttat atortullu – Inuttat atortullu qanoq amerlatigisut pisariaqartinneqarpat, sumut 


qaqugulu atorneqassappat aamma kina sunik suliaqassava? 


 


Imm. 5-imi siunnersuutigineqarpoq, kommunalbestyrelsip kommunimi 


ulorianartorsiorfiusinnaasut, kiffartuussinerup qaffasissusia, suliat, annertussusiliineq atortullu 


kommunimi annaassiniarnissamut upalungaarsimasunut pilersaarummi 


nassuiaateqarfigissagai. § 21 naapertorlugu pilersaarut kommunimi upalungaarsimanermut 


tamarmiusumut pilersaarummut ilanngunneqassaaq. Tamatuma kingunerisaanik pilersaarut 


upalungaarsimanermut ataatsimiititaliamut tusarniaassutigineqassaaq, aammalu pilersaarut 


Naalakkersuisunit akuerineqassaaq. Upalungaarsimanermut ataatsimiititaliamut 


tusarniaasarnermi aammalu Naalakkersuisunut akuersititsisarnermi Kalaallit Nunaanni 


upalungaarsimanermut pilersaarutit ataatsimut aaqqissuunneqarnissaat, taamaalillutillu nuna 


tamakkerlugu upalungaarsimanermut pilersaarummut, Naalakkersuisunit suliarineqartumut 


sanilliunneqarsinnaanissaat siunertaavoq. 

Kommunip siullermeerluni ulorianartorsiorfiusinnaasunut, kiffartuussinerup 


qaffasissusissaanut annertussusiliinermullu nalunaarsuineranut atatillugu, 


upalungaarsimanermut ataatsimiititaliap, kommunini ulorianartorsiorfiusinnaasut 


nalunaarsorneqarneri kiffartuussinerullu qaffasissusissaattut aalajangersarneqarneri 


tunngavigalugit illoqarfinni nunaqarfinnillu ataasiakkaani annertussusiliinerit misissussavai. 


Misissuinermi kommuninut ilitsersuusiornissaq, taamaalillunilu 


ulorianartorsiorfiusinnaasunik tunngaveqarluni annertussusiliinerup atuutsinneqalerneranut 


atatillugu illoqarfinni nunaqarfinnilu ataasiakkaani upalungaarsimasut isumannaatsumik 


sulinissaannut nalornilernerup kinguneranik aallarnisaanermi ajornartorsiorsinnaanerit 


annikillisarniarlugit qulakkeerinissaq siunertarineqarpoq. 


Nr. 2-mut (§ 2) 


Imm. 1-imi maannamut atorneqartutut annaassiniarnissamut upalungaarsimasut 


upalungaarsimavinnut arlalinnut agguarneqarsinnaanerat pigineqarsinnaanerallu 


aalajangersarneqarpoq. 


 


2009-mi januaarimi kommunit 18-iusimasut kommuninut sisamanut agguarneqarput, 


taamaattumillu annaassiniarnissamut upalungaarsimasut minnerpaamik 


upalungaarsimaffinnut sisamanut agguarneqartussanngorput. Nunamili sumiiffiit 


pissutaallutik annaassiniarnissamut upalungaarsimasut sisamat sinnerlugit 


amerlassuseqarnissaat pissusissamisuussaaq. Tassalu immikkoortut pingaarnerit sisamaasut 


ataanni kommunit aggorneri malillugit immikkoortortaliinissaq matumani pineqarpoq. 


 


Upalungaarsimaffiusuni tamani atortunik sulisunillu annertussusiliinerit assigiinnissaat 


pisariaqartinneqassasoq ilimananngilaq. Immikkoortortamiit immikkoortortamut 


naliliisoqartassaaq, upalungaarsimaffiusunillu najugaqarfiit, illut sammisallu 


naliliiffigineqarnerat aalajangersimasoq tunngavigineqartassaaq. 


 


Tamatumunnga atatillugu upalungaarsimaffinni, ataatsimoortunik illoqartuni najukkani 


annaassiniarnissamut upalungaarsimasoqarnissaa naleqqutissaaq. Tamatuma saniatigut 


illoqarfinnit imaluunniit nunaqarfinnit saniliusunit atortunik sulisunillu 


ikiortissarsiorsinnaanissaq eqqartorneqarsinnaavoq. 


 


Imm. 2 Inatsisartut inatsisaanni atuuttumi § 2 assigaa. 


 


Qatserisartoqarfiit nakkutigineqarneri siusinnerusukkut Grønlands Tekniske Organisation-


imit isumagineqarpoq. Teknikkeqarneq naalagaaffimmiit Namminersornerullutik Oqartussanit 


tiguneqarmat (1987-imi) Grønlands Byggevæsen-ip Københavnimi Qatserisartoqarnermut 


Immikkoortortaqarfianit nakkutilliineq Namminersornerullutik Oqartussat sinnerlugit 


ukiualunni isumagineqarpoq. Grønlands Byggevæsen atorunnaarsinneqarmat, 


nakkutilliinermi suliassat (1993-imiit) Naalakkersuisunut nuunneqarput. Tamatuma 

ingerlaannarnissaa siunnersuutigineqarpoq, taamaalillunilu nakkutilliineq Naalakkersuisunut 


ilaasortamit, upalungaarsimanermik isumagisaqartumit tigummineqaannassaaq. 


 


Naalakkersuisut annaassiniarnissamut upalungaarsimasunut nakkutilliisuupput, tamatumalu 


nassatarisaanik kommunini annaassiniarnissamut upalungaarsimasunik, ajutoornernut 


ajunaarnersuarnullu atatillugu suliassaalersinnaasunik isumaginnissinnaasunik 


pilersitsisoqarnissaa Naalakkersuisut qulakkeertussaavaat. 


 


Kiisalu kommunini annaassiniarnissamut upalungaarsimasut nakkutigineqarnerinut 


tunngasunut tamarmiusunut Naalakkersuisut aalajangersaasinnaapput, taakkununnga 


assersuutigalugu annaassiniarnissamut upalungaarsimasut misiliilluni kalerrisaarneqartarnerat 


ilaalluni. 


 


Nr. 3-mut aamma 4-mut (§ 4, imm. 1-2) 


Imm. 1-imi maannamut atuuttutut upalungaarsimanermut ataatsimiititaliap arfineq marlunnik 


ilaasortaqarnissaa aalajangersarneqarpoq. Tamatuma saniatigut upalungaarsimanermut 


ataatsimiititaliap aalajangiisinnaanatik ilaasortaasunik ilaasortaqarnissaa aalajangersakkami 


erseqqissarneqarpoq.  Aalajangiisinnaanatik ilaasortaasut inatsimmi aalajangersimasunik 


amerlassusilerneqannginnerinut pissutaavoq, assersuutigalugu naalakkersuisoqarfiit 


allanngortinneqarnerisa kingunerisaanik amerlassusiisa allanngorsinnaanerat. 


 


31. oktober 2012-imi Grønlands Kommando-p Færøernes Kommando-mut kattussinerata, 


aamma Issittumi Sakkutooqarfimmut allanngortinneqarnerata kingunerisaanik imm. 2 


sunniutissanut iluarsineqarpoq. Tamatuma saniatigut aalajangersakkami erseqqissarneqarpoq, 


avatangiisinut, peqqissutsimut, attaveqarnermut aatsitassanullu naalakkersuinermik 


suliaqarfiit tamarmik immikkut upalungaarsimanermut ataatsimiititaliami 


aalajangiisinnaassuseqanngitsunik ilaasortaatitaqassasut. Tamanna tamatigut 


aalajangiisinnaanatik ilaasortaatitassanik tamatigut sisamanik toqqaasoqartarnissaanik 


isumaqartariaqanngilaq. Imaassinnaavoq naalakkersuinermik suliassaqarfiit marluk 


naalakkersuisoqarfiup ataatsip ataaniittut, taamaattumillu aalajangiisinnaanani 


ilaasortaatitamik ataatsimik, naalakkersuinermik suliassaqarfinni marluusuni 


eqqarsaatigisassanik isumaginnittussamik toqqaasoqarnissaa naalakkersuisoqarfiup 


aalajangersinnaavaa. 


 


Kiisalu upalungaarsimanermut ataatsimiititaliaq suliassani pisuniluunniit aalajangersimasuni 


suliassaalersunut sulisikkallarneqartussanik toqqaasarnissaanut aalajangersakkami 


piginnaatinneqarput. Pisut tassaasinnaapput sungiusarnermik pilersaarusiornermut atatillugu 


suliassat, sumiiffimmut sungiusarfissatut pilersaarutigineqartumut immikkut 


ilisimasaqarnissamik pisariaqartitsiviusut. Aamma pisunut aalajangersimasunut atatillugu 


upalungaarsimanermut ataatsimiititaliap katersuunneranut, aammalu upalungaarsimanermut 


ataatsimiititaliap ataqatigiissaarneqarnera pingaarneq eqqarsaatigalugu, 


upalungaarsimanermut ataatsimiititaliami ilaasortat aalajangiisinnaanatillu ilaasortaatitat 

sinneri ilisimasaqartinnagit, upalungaarsimanermut ataatsimiititaliami aalajangiisinnaanatik 


ilaasortaatitaasut aqqutigalugit sumiiffimmi aalajangersimasumi immikkut ittumik 


ilisimasaqarnissaannik pisariaqartitsinermut tamanna atasinnaavoq. 


 


Nr. 5-imut (§ 7) 


§ 7, imm. 1-imi aalajangersarneqarpoq, kommunalbestyrelsi kommunimi 


annaassiniarnissamut upalungaarsimasuni sulisussanik atorfinitsitsisussaasoq. 


Aalajangersagaq siunnersuummi § 1, imm. 4-mut atasutut isigineqassaaq, tassanilu 


allassimavoq, ilaatigut § 1, imm. 2 naapertorlugu kommunalbestyrelsip ilaatigut 


annaassiniarnissamut upalungaarsimasut aaqqissuussaanerat annertussusiligaanerallu, 


aammalu § 1, imm. 3 naapertorlugu kiffartuussinerup qaffasissusia kommunalbestyrelsimit 


aalajangersarneqartoq tunngavigalugu aalajangersartussaagai. Ulluinnarni suliaqarnermi 


upalungaarsimanermut pisortaq sulisunik allanik atorfinitsitsisassaaq. Kiisalu § 1, imm. 4-mut 


oqaaseqaatinut aamma imm. 2.2 naapertorlugu nassuiaatinut nalinginnaasunut 


innersuussisoqarpoq. 


 


Imm. 2-mi allassimavoq, kommunalbestyrelsi upalungaarsimanermut pisortamik, kommunimi 


annaassiniarnissamut upalungaarsimasut ulluinnarni aqunneqarnerini isumaginninnissamut, 


kommunimi najukkani ulorianartorsiorfiusinnaasunik misissueqqissaarnermik 


suliaqarnissamut ilinniartitaanikkut pisariaqartinneqartunik piginnaaneqartumik 


atorfinitsitsisussaasoq, tak. § 1, imm. 2. 


 


Mittarfinni qatserisartut pingaartumik mittarfiup ungaluisa iluini sulisarput, kisiannili 


mittarfiup qanitaani timmisartumik nakkartoqarneranut atatillugu mittarfiup qanitaani 


sulisinnaallutik. 


 


Upalungaarsimanermut pisortaq kommunini annaassiniarnissamut upalungaarsimasut 


ingerlanneqarnerini ulluinnarni akisussaasuuvoq, aammalu suliniuteqarnermut aqutsisutut 


qaffasinnerpaajulluni (sullissinermi). 


 


Kommunimi annaassiniarnissamut upalungaarsimasuni ulluinnarni aqutsisuunerup saniatigut, 


upalungaarsimanermut pisortaq kommunimi ulorianartorsiorfiusinnaasunik nalunaarsuinermi 


misissueqqissaarnissamut akisussaasuusoq imm. 2-mi erseqqissarneqarpoq. Aammattaaq § 1, 


imm. 2-mut nassuiaatit aamma imm. 2.2-mut nassuiaatit nalinginnaasut innersuunneqarput. 


 


Imm. 3-mi aalajangersarneqarpoq, kommunimi annaassiniarnissamut upalungaarsimasuni 


upalungaarsimanermut pisortaq piffissaq tamakkerlugu atorfeqartinneqassasoq. 


Aalajangersagaq Inatsisartut inatsisaanni atuuttumi § 7, imm. 2-p assingaa. 


 


Upalungaarsimanerup pisortap piffissaq tamakkerlugu atorfeqartussaaneranut aalajangersagaq 


inuiaqatigiinni ineriartornermut ingerlasumut atasutut isigineqassaaq, tamatumani 


annaassiniarnissamut upalungaarsimasunut piumasaqaatit, minnerunngitsumillu soorlu 

ikuallattoornissamut misissuinermi pinaveersaartitsinermut piumasaqaatit 


annertusiartuinnarmata. 


 


Kiisalu upalungaarsimanermut pisortap piffissaq tamakkerlugu atorfeqarnissaa 


piumasarineqarpoq, upalungaarsimanermut pisortatut sulineq annertuutut isigineqarmat, 


taamaattumillu upalungaarsimanermut pisortanik piffissaq tamakkerlugu atorfinitsitsisarneq 


pisariaqarmat. Tamanna annaassiniarnissamut upalungaarsimasut pingaaruteqassusiisa 


qaffanneqarneranut aammalu upalungaarsimasunut pisortap tassani pingaarutilinnik 


suliassaqarneranut naleqqiullugu isigineqassaaq. 


 


Kommunalbestyrelsip suliniuteqarnermut aqutsisunik, sapinngisamik ilinniartitaanikkut 


upalungaarsimanermut pisortatut piginnaaneqartunik, upalungaarsimanermut pisortamut 


tapertaasussanik atorfinitsitsisussaanera imm. 4-mi siunnersuutigineqarpoq. 


Suliniuteqarnermut aqutsisut amerlassusissaat ikinnerpaaffilerneqanngilaq, 


amerlassusilerneqarnerinut kommunimi sumiiffiit inuiaqatigiillu katitigaaneri, taamatullu 


kommunimi ulorianartorsiorfiusinnaasunut nalunaarsukkat kiffartuussinerillu qaffasissusii 


tamatumunnga apeqqutaasussaammata. Tamanna tunngavigalugu siunnersuutigineqarpoq, 


suliniuteqarnermut aqutsisut § 1, imm. 4 naapertorlugu annaassiniarnissamut 


upalungaarsimasut annertussusilerneqarnerinut aalajangersaanermut atatillugu 


kommunalbestyrelsimit amerlassusilerneqassasut. Aammattaaq § 1, imm. 4-mut nassuiaatit 


innersuussutigineqarput. 


 


Suliniuteqarnermut aqutsisut upalungaarsimanermut pisortaq taarsersinnaasussaavaat, 


taamaattumillu tunngaviusumik upalungaarsimanermut pisortap ilinniartitaanikkut 


piginnaanerisa assinginik piginnaaneqartussaallutik. Kisiannili nassuerutigineqarpoq, 


sulisussanik, upalungaarsimanermut pisortatut ilinniagaqarsimasunik pissarsiniarsinnaaneq 


ajornakusoorsinnaammat, tamannalu pissutigalugu ilinniagaqarnerup qaffasissusianut 


piumasaqaat apeqqutaatinneqavissanngilaq, atorfimmullu qinnuteqartut taamatut 


qaffasissusilimmik ilinniagaqarsimanngippata saneqqunneqarsinnaasussaalluni. Taamaalilluni 


suliniuteqarnermut pisortat ingerlaqqiffiusumik ilinniartitaanissaat qaffassarnissaallu 


periarfissaqartinneqassaaq. 


 


Suliniuteqarnermut aqutsisut atorfininnerannut ilinniartitaanerannullu piumasaqaatinut 


pissutaavoq, upalungaarsimanermut pisortaq suliassanik isumaginninnissamut 


periarfissaqartinnagu imaluunniit suliassat upalungaarsimanermut pisortap suliassanut 


ikiorsertariaqarneranik nassataqartumik annertussuseqartillugit upalungaarsimanermut 


pisortamut taarsiisinnaasussaanera. Suliniuteqarnermut aqutsisumik atorfinitsitsinermi 


inummik akisussaassusilimmik ilinniarsimasumillu, kommunimi annaassiniarnissamut 


upalungaarsimasut ataqatigiissaarneqarnerinik isumaginnissinnaasumik tamatigut 


peqartuarnissaq qulakkeerneqassaaq. 


 


Nr. 6-imut (§ 10, imm. 1) 

Imm. 1-ip Inatsisartut inatsisaanni atuuttumi § 10, imm. 1-ip assingaa, kisiannili 


aalajangersakkami erseqqissarneqarpoq, illersorsinnaasumik suliniuteqarnermi najukkani 


ulorianartorsiorfiusinnaasut aallaavigineqassasut. Kommunimi annaassiniarnissamut 


upalungaarsimasut illersorneqarsinnaanerinut aammalu illersorneqarsinnaasumik 


suliniuteqarsinnaanerinut naliliinermi najukkani ulorianartorsiorfiusinnaasunut 


nalunaarsukkat najukkanilu kiffartuussinerup qaffasissusiannut aalajangersakkat atuuttut 


aallaavigineqassapput. Kiisalu § 1-imut nassuiaatit innersuussutigineqarput. 


 


Nr. 7-imut (§ 10, imm. 3) 


31. oktober 2012-imi Grønlands Kommando-p Færøernes Kommando-mut kattunneqarnerata, 


taakkuninngalu Issittumi Sakkutooqarfimmut allanngortitsinerup, kiisalu Statens 


Lufthavnsvæsen-ip Angallannermut Aqutsisoqarfimmut kattunneqarnerata, tamatumalu 


kingorna Angallannermut Aqutsisoqarfimmik taaguuteqalernerata kingunerisaanik 


sunniutissat imm. 3-mi  iluarsineqarpoq. 


 


Nr. 8-mut (§ 21, imm. 4) 


Aalajangersagaq nutaajuvoq. Kommunini upalungaarsimanissamut pilersaarummut 


tunngatillugu ammasuunissaq qulakkeerniarlugu, upalungaarsimanermut pilersaarutip 


tamanut ammasumik pissarsiarineqarsinnaanissaa siunnersuutigineqarpoq. 


Upalungaarsimanermut pilersaarut tamanut ammasuutinneqassappat, upalungaarsimanermut 


pilersaarutip Naalakkersuisunit akuerineqarsimanissaa pisariaqarpoq. 


 


Upalungaarsimanermut pilersaarutip tamanut saqqummiunneqarnerata kingunerisaanik, 


kommunimi ulorianartorsiorfiusinnaasunut najoqqutassiat, kiisalu annaassiniarnissamut 


upalungaarsimasut kiffartuussinerata qaffasissusia, aaqqissuussaanera, suliai, 


annertussusiligaanera atortullu pillugit paasissutissat tamanut saqqummiunneqassapput, 


tunngavissat taakku § 1, imm. 5 naapertorlugu kommunimi upalungaarsimanermut 


pilersaarummut ilaasussaammata. 


 


Tamanut ammasumik saqqummiussinissamut piumasaqaat assersuutigalugu 


upalungaarsimanermut pilersaarutip kommunip nittartagaatigut tamanut ammasumik 


saqqummiunneqarneratigut naammassineqarsinnaavoq. 


 


§ 2-mut 


Inatsisartut inatsisaat 1. januar 2015-imi atuutilissasoq siunnersuutigineqarpoq. Tamatuma 


kingorna inatsisissatut siunnersuutip ulorianartorsiorfiusunik nalunaarsuinissamut 


tunngasortaata, upalungaarsimasut annertussusilerneqarnissaannut aammalu kommunimi 


annaassiniarnissamut upalungaarsimasut kiffartuussinerisa qaffasissusissaannik 


aalajangersarneqarnissaanut tunngaviusussap tusarniaassutigineqarneraniit kommunit ukiup 


ataatsip missaani suliaqarnissamut periarfissaqassapput. 

Inatsisartut inatsisissaata atulernerani nalinginnaasumik ikiuiartortarneq atorfinnillu 


inuttalersuisarneq pillugu kaajallaasitaq nr. 1, 15. marts 1994-imeersoq 


atorunnaarsinneqassasoq siunnersuutigineqarpoq. Tamatuma kingorna kommunimi 


kommunalbestyrelsit illoqarfinni nunaqarfinnilu ataasiakkaani annaassiniarnissamut 


upalungaarsimasut annertussusilernissaat namminneerlutik aalajangertalissavaat. 





